
ᓯᕗᓪᓕᕐᒥ ᑎᑎᕋᖅᑕᐅᓚᐅᖅᑐᖅ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ: ᓄᓇᓕᖕᓂ ᐊᑐᖅᑕᐅᕙᓚᐅᖅᑐᓂ 1950–1975 

ᑕᒪᕐᒥᒃ ᐱᔪᓐᓇᐅᑎᑕᐅᔪᑦ ᐸᐸᑕᐅᕗᑦ. ᐊᑐᖅᑕᐅᓂᕐᒥ ᓇᓕᐊᑐᐃᓐᓇᖅ ᐃᓚᖓᓐᓂ ᐆᒥᖓ ᑎᑎᕋᖅᑕᐅᓯᒪᓂᐅᔪᒥ 
ᓴᖅᑭᑎᑕᐅᒃᑲᓐᓂᕐᓂᖓᓂ, ᓇᒃᓯᐅᔾᔭᐅᓗᓂ ᖃᓄᑐᐃᓐᓇᖅ ᐋᖅᑭᒃᓯᒪᓗᓂ ᐅᕝᕙᓘᓐᓃᑦ ᖃᓄᐃᑦᑐᑐᐃᓐᓇᒃᑯᑦ, 
ᖃᕋᓴᐅᔭᑎᒍᑦ, ᐊᐅᓚᓂᐅᔪᒥ, ᐊᔾᔨᓕᐅᖅᑕᐅᓂᖓᓂ, ᓂᐱᓕᐅᖅᑕᐅᓂᖓᓂ, ᐅᕝᕙᓘᓐᓃᑦ ᐊᓯᐊᒎᖅᑐᒥ, ᐅᕝᕙᓘᓐᓃᑦ 
ᑐᖅᑯᖅᑕᐅᓗᓂ ᐅᑎᖅᑎᒐᒃᓴᐅᔪᒥ ᐱᓕᕆᔾᔪᓯᐅᔪᒥ, ᑎᑎᕋᖅᓯᒪᔪᒥ ᐊᖏᖅᑕᐅᓯᒪᓇᓂ ᑎᑎᕋᖅᑎᐅᔪᒥ, ᓱᕋᐃᓂᐅᕗᖅ 
ᐊᔾᔪᐊᖅᑕᐅᔾᔭᐃᒃᑯᒻᒥ ᒪᓕᒐᖓᓐᓂ.

ᑐᕌᖅᑎᑕᐅᔪᖅ
ᑖᓐᓇ ᐅᖃᓕᒫᒐᖅ ᑐᕌᖅᑎᑕᐅᕗᖅ ᕿᑭᖅᑕᓂ ᐃᓄᖏᓐᓄᑦ. ᐳᐃᒍᖅᑕᐅᓚᐅᖅᓯᒪᖁᙱᓚᕗᑦ ᑕᐃᔅᓱᒪᓂᑕᐃᑦ ᓂᐱᕗᓪᓗ 
ᓴᙱᔫᒃᑲᓐᓂᖁᓪᓗᒍ.

ᐆᒥᖓ ᐅᓂᒃᑳᓕᐊᒥ ᒥᒃᓵᓄᑦ  
(2024−ᒥ ᑎᑎᕋᖅᑕᐅᓂᐅᔪᖅ)
ᐅᓇ ᐅᓂᒃᑳᓕᐊᖅ ᓯᕗᓪᓕᕐᒥ ᓴᖅᑭᑎᑕᐅᓚᐅᖅᐳᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ (QIA)  ᐅᓂᒃᑳᓕᐊᓂᑦ 
ᑎᑎᕋᖅᑕᐅᒋᐊᙵᖅᑐᓂ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓂᑦ (QTC) 2010−ᒥ ᐊᒻᒪ ᓴᖅᑭᑎᑕᐅᓪᓗᓂ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᓐᓂᑦ 2013−ᒥ. 2024−ᒥ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᓄᑖᙳᕆᐊᖅᑎᑦᑎᓚᐅᖅᐳᑦ 
ᐅᓂᒃᑳᓕᐊᓂᑦ ᐃᓕᓯᒃᑲᓐᓂᖅᖢᑎᒃ ᐊᑖᓂ ᓇᓗᓇᐃᖅᓯᔾᔪᑕᐅᔪᓂ, ᐋᖅᑭᒋᐊᖅᓯᓪᓗᑎᒃ ᑕᒻᒪᖅᓯᒪᔪᓂ ᐃᓂᐅᔪᓂ 
ᐊᑎᓪᓚᕆᖏᓐᓂ, ᒥᑭᑦᑐᓂ ᐋᖅᑭᒋᐊᖅᓯᓪᓗᑎᒃ ᑕᒻᒪᖅᓯᒪᔪᓂ ᐅᖃᐅᓯᐅᔪᒥ ᐊᒻᒪ ᐅᖃᐅᓯᕐᓂ ᐋᖅᑭᒃᓯᒪᓂᖏᓐᓂ, 
ᑕᒻᒪᖅᓯᒪᔪᓂ ᐋᖅᑭᒃᓱᐃᓪᓗᑎᒃ ᓄᓇᙳᐊᓂ, ᐊᒻᒪ ᐊᓯᔾᔨᖅᓯᓪᓗᑎᒃ ᐃᓚᖏᓐᓂ ᐊᔾᔨᙳᐊᓂ. ᐃᓄᒃᑎᑐᑦ 
ᑎᑎᕋᖅᓯᒪᓂᐅᔪᓂ ᐃᓕᓯᓚᐅᖅᐳᑦ ᐊᑖᓂ ᓇᓗᓇᐃᖅᓯᔾᔪᑕᐅᔪᓂ. 

ᓇᐃᑦᑐᒥᒃ ᐱᒋᐊᕈᑎᖓ ᐊᒻᒪ ᐱᒋᐊᕈᑎᖓᑕ ᑎᑎᕋᖅᓯᒪᓂᖏᑦ 2013−ᒥ ᑎᑎᕋᖅᑕᐅᓯᒪᓂᐅᔪᒥ ᓇᓂᔭᐅᔪᓐᓇᖅᐳᑦ ᐃᓱᐊᓂ 
ᐅᓂᒃᑳᓕᐊᒥ ᑐᓂᓯᓂᕐᒥ ᖄᒃᑲᓐᓂᐊᒍᑦ ᑎᑎᕋᖅᓯᒪᓂᐅᔪᒥ.

• Arctic Bay
 (Pivalliajuliriniq)
ᐃᒃᐱᐊᕐᔪᒃ

• Grise Fiord
(Ausuittuq)
ᐊᐅᓱᐃᑦᑐᖅ

Bay

ᓴᓂᕋᔭᐅᑉ ᑕᕆᐅᖓ,
 ᓯᑯᓴᓕᕐᒥᐅᑦ ᑕᕆᐅᖓ

ᑲᖏᖅᓱᐊᓘᑉᐃᓗᐊ

ᓱᓪᓗᐊᓗᒃ

Basin

Cumberland
Sound

ᐊᓚᕐᓈᕐᔪᒃ ᑕᕆᐅᖓ

ᖃᒡᒋᐅᔭᐅᑉ ᑕᕆᐅᖓ

• Resolute 
 (Qausuittuq)
ᖃᐅᓱᐃᑦᑐᖅ

    Igloolik
      (Iglulik)

• Clyde River 
(Kangiqtugaapik)
ᑲᖏᖅᑐᒑᐱᒃ

• Qikiqtarjuak
ᕿᑭᖅᑕᕐᔪᐊᖅ

• Pangnirtung
(Panniqtuuq)
ᐸᓐᓂᖅᑑᖅ

• Iqaluit
ᐃᖃᓗᐃᑦ

Kimmirut • ᑭᒻᒥᕈᑦ     

•  

• Pond Inlet
(Mittimatalik)
ᒥᑦᑎᒪᑕᓕᒃ

• Kinngait
ᑭᓐᖓᐃᑦ

• ᐃᒡᓗᓕᒃ

• Sanirajak
ᓴᓂᕋᔭᒃ

Sanikiluaq 
ᓴᓂᑭᓗᐊᖅ

ᓴᖅᑭᑎᑦᑎᓂᕐᒥ ᓴᓂᑭᓗᐊᕐᒥ
ᓴᓂᑭᓗᐊᖅ (North Camp ᖑᓂᕋᖅᑕᐅᓚᐅᖅᑐᖅ 1975 ᑎᑭᒐᓱᐊᕐᓂᖓᓂ) ᐃᓂᖃᖅᑐᖅ ᕼᐊᑦᓴᓐᐸᐃᒥ, ᐱᖓᖕᓇᖓᓂ ᔭᐃᒻᔅ 
ᐸᐃ. ᕼᐊᒻᒪᓚ ᐃᓄᖏᑕ ᐅᓄᕐᓂᖏᑦ 812, ᑕᓯᐅᔭᕐᒥᑦᑐᖅ ᕿᑭᖅᑕᐃᑦ ᓄᓇᕕᖓ ᐅᐊᓐᓇᖓᓂᒃ ᕿᑭᖅᑕᐃᑦ ᐊᖏᓂᖅᐹᖅ ᓴᓂᑭᓗᐊᑉ 
ᕿᑭᖅᑕᖁᑎᖏᓐᓂ. ᓂᒋᕐᒦᕐᓂᖅᐹᖅ ᓄᓇᕗᑦ ᓄᓇᓕᖁᑎᖏᓐᓂ, ᐊᒻᒪ ᐃᓂᖃᖅᓱᓂ 150 ᑭᓛᒥᑕ ᐅᖓᓯᓐᓂᖓ ᓯᓈᖓᓂᒃ ᓄᓇᕕᒃ, 
ᑯᐸᐃᒃ. 

ᑖᒃᑯᐊ ᕿᑭᖅᑕᐃᑦ ᐃᓚᖃᖅᑐᑦ ᑕᒫᓂ 1,500 ᐅᔭᖅᑲᓂᒃ ᕿᑭᖅᑕᓂᒃ ᐳᖅᑐᓂᖏᑦ ᑎᑭᒡᒐᐃᓐᓇᖅᑐᑦ 125m. ᑕᑭᓂᖃᖅᑐᑦ 90 ᑭᓛᒥᑕ 
ᐅᐊᖕᓇᖓᓂ ᓂᒋᐊᓄᑦ ᐊᒻᒪ 75 ᑭᓛᒥᑕ ᓴᓂᒧᑦ ᐱᖓᓐᓇᒥ ᑲᓇᖕᓇᒧᑦ, ᐃᓱᓕᔾᔪᑎᒋᓪᓗᒍ ᕿᑭᖅᑕᐃᑦ. ᑖᓐᓇ ᓄᓇᓕᐅᔪᖅ ᐊᑎᖃᖅᑐᖅ 
ᓯᕗᓕᖅᑎᐅᓚᐅᖅᑐᒥᒃ ᐃᓚᒌᑦ ᓄᓇᒋᕙᒃᑕᖓ ᑕᐅᕙᓂ ᐃᓂᖃᓚᐅᖅᑐᒥᒃ.

ᐃᓄᐃᑦ ᓴᓂᑭᓗᐊᕐᒥᐅᖑᓂᕋᖅᐸᑐᑦ, ᑐᑭᖃᖅᓱᓂ ᐃᓄᐃᑦ ᕿᑭᖅᑕᒥᐅᑦ.” ᑖᒃᑯᐊ ᐊᑯᓂᐅᓐᖏᑐᑦ ᑲᑎᓯᖅᑳᓯᒪᔪᑦ ᖃᓪᓗᓈᓂᒃ ᐊᒻᒪ 
ᖃᖓᓂᐊᓗᒃ ᐊᑕᓂᖃᖅᓱᑎᒃ ᑯᐸᐃᒃ ᐃᓄᖏᓐᓄᑦ. 1900 ᐊᕐᕌᒍᖏᑦ ᐱᒋᐊᖅᐸᓪᓕᑎᓪᓗᒋᑦ, ᓴᓂᑭᓗᐊᕐᒥᐅᑦ ᐃᖏᕐᕋᖃᑦᑕᓚᐅᖅᑐᑦ 
ᐅᖓᓯᒃᑐᒧᑦ ᑕᐃᑯᖓ ᓄᓇᕕᒻᒧ ᑯᐸᐃᖕᒥ ᑕᐅᖅᓰᖃᑎᖃᖅᐸᓱᑎᒃ ᓂᐅᕕᖅᑎᒃᑯᓐᓂᒃ ᕼᐊᑦᓴᓐᐸᐃ ᑲᒻᐸᓂ ᓂᐅᕕᕐᕕᐊᓂ ᐊᒻᒪ 
ᐃᓅᖃᑎᒌᓅᖅᓱᑎᒃ. ᑕᒪᓐᓇ ᐊᑐᖅᑕᐅᖏᓐᓂᖅᓴᐅᓕᓚᐅᖅᑐᖅ ᑖᒃᑯᐊ ᓂᐅᕕᖅᑎᒃᑯᑦ ᐋᖅᑭᑦᓯᒻᒪᑕ ᓂᐅᕕᕐᕕᒥᑦ ᑕᒪᒃᑯᓇᓂ ᕿᑭᖅᑕᓂ ᐊᒻᒪ 
ᑐᑦᑐᐃᑦ ᓄᖑᓕᖅᑎᓗᒋᑦ ᔭᐃᒻᔅ ᐸᐃ ᐊᒻᒪ ᐅᖓᓯᓐᓂᖅᓴᒥ ᐅᐊᓐᓇᖓᓂ ᐅᖓᕙᐅᑉ ᒥᑦᓵᓄᑦ ᑎᑭᑦᓱᒍ. ᐃᑦᑕᕐᓂᑕᓕᕆᔨ ᑎᑎᕋᖅᓯᒪᒻᒥᔪᖅ 
ᐃᓚᖏᑦ ᑯᐸᐃᖕᒥ ᐃᓄᖏᑦ ᐊᑕᐅᑦᓯᒃᑰᖏᑦᑐᖅ ᕿᑭᖅᑕᓅᖅᑐᑦᓴᐅᔪᕕᓃᑦ ᖃᖔᓗᑎᓪᓗᒍ ᐊᑲᐅᓐᖏᓕᐅᕈᑎᖃᖅᓱᑎᒃ ᐊᓪᓚᓂᒃ.

1900 ᐊᕐᕌᒍᖏᑦᑕ ᐃᓘᓐᓇᑲᓴᖓᓄᑦ, ᐃᓄᐃᑦ ᓴᓂᑭᓗᐊᑉ ᕿᑭᖅᑕᓂᑦᑐᑦ ᐅᓄᕐᓂᖃᓚᐅᖅᑦ 200 ᑐᖔᓂ. ᐱᑕᖃᕈᓐᓃᓚᐅᖅᑎᓗᒋᑦ 
ᕿᑭᖅᑕᓂ ᑐᑦᑐᐃᑦ ᐃᓚᖓᓐᓂ ᐅᑭᐅᕐᓗᓚᐅᖅᑎᓪᓗᒋᑦ, ᓴᓂᑭᓗᐊᕐᒥᐅᑦ ᐃᓕᓚᐅᖅᑐᑦ ᓂᕿᖃᕐᓂᕐᒥᑦ ᒥᑎᑐᐃᓐᓇᕐᓂᑦ (ᐊᕐᕌᒍᓕᒫᒥ ᑕᒫᓂ 
ᕿᑭᖅᑕᓂᓲᖑᒻᒪᑕ) ᓂᕿᒋᓪᓗᒋᑦ, ᐊᓐᓄᕌᕆᓪᓗᒋᑦ ᐊᒻᒪ ᓱᓇᓕᐊᕆᓪᓗᒋᑦ ᑭᓯᐊᓂ ᓇᑦᓰᑦ, ᐊᐃᕖᑦ ᐊᒻᒪ ᕿᓚᓗᒐᐃᑦ ᓱᓕ ᐱᒻᒪᕆᐅᔪᑦ 
ᓂᕿᒋᓪᓗᒋᑦ.

ᓴᓂᑭᓗᐊᕐᒥᐅᑦ ᐃᒻᒥᒃᑰᖏᓐᓇᓚᐅᖅᑐᑦ ᑕᑯᓗᐊᖅᐸᒐᑎᒃ ᐳᓚᕋᑦᑐᓂᒃ ᕿᓈᔭᒃᑎᓂᑦ ᐅᕝᕙᓘᓐᓃᑦ ᐊᕐᕙᓂᐊᖅᑎᓂᒃ ᑭᓯᐊᓂ ᑕᒫᓂ 
ᐊᕐᕌᒍᑦ 1900 ᐊᑐᖅᑎᓪᓗᒋᑦ ᑖᒃᑯᐊ ᕼᐊᑦᓴᓐ ᐸᐃᒃᑯᑦ ᓂᐅᕕᖅᑎᒃᑯᑦ ᑎᑭᑎᑦᓯᒻᒪᑕ ᑭᒡᒐᖅᑐᖅᑎᒥᓂᒃ ᕿᑭᖅᑕᓂᒃ ᖃᐅᔨᓴᕆᐊᖅᓱᑎᒃ 
ᑕᐅᖅᓰᖃᑦᑕᕐᕕᑦᓴᐅᒻᒪᖔᑦ ᐊᒻᒪ ᑮᓇᐅᔭᓕᐅᕈᑎᑦᓴᖃᕐᒪᖔᑦ ᐅᔭᕋᓐᓂᐊᓂᒃᑯᑦ. 1928 ᐊᕐᕌᒍᐊᓂ, ᑖᒃᑯᐊ ᓂᐅᕕᖅᑎᒃᑯᑦ ᒪᑐᐃᖅᓯᓚᐅᖅᑐᑦ 
ᓂᐅᕕᕐᕕᒻᒥᑦ ᑕᐃᑲᓂ ᕿᑭᖅᑕᐃᑦ ᓄᓇᕕᖓ; ᓯᑕᒪᑦ ᐊᕐᕌᒍᑦ ᓈᒻᒪᑕ ᐸᓖᓯᒃᑯᑦ ᑎᑭᖃᑦᑕᓕᓚᐅᖅᑐᑦ ᑕᐃᑲᖓᑦ ᑯᐸᐃᖕᒥᑦ. ᒐᕙᒪᒃᑯᑦ 
ᐱᔨᑦᓯᐅᑎᖏᑦ ᐋᖅᑭᑦᓯᐊᖅᓯᒪᖏᓐᓂᖏᑦ ᓴᖅᑭᑎᓪᓗᒋᑦ, ᑕᒪᒃᑯᐊ ᐊᖓᔪᖅᑲᐅᑏᑦ ᐃᓱᒪᑦᓴᖅᓯᐅᓚᐅᖅᑐᑦ ᓅᑕᐅᔪᑦᓴᐅᒻᒪᖔᑕ ᕿᑭᖅᑕᓂᒃ 
ᐅᕝᕙᓘᓐᓃᑦ ᓄᓇᓕᐅᖅᑐᑦᓴᐅᒻᒪᖔᒥᒃ ᓇᓪᓕᐊᓐᓂ ᕿᑭᖅᑕᓂ, ᐱᕕᑦᓴᖃᖅᑎᑕᐅᓗᐊᕋᑎᒃ ᐃᓱᒪᓕᐅᕈᑕᐅᔪᒧᑦ, ᓴᓂᑭᓗᐊᕐᒥᐅᑦ 
ᐊᑐᓚᐅᖅᑐᑦ ᐊᓯᔾᔨᖅᐸᓪᓕᐊᔪᓂᒃ ᒪᓕᒋᐊᓕᓐᓂᑦ ᐱᔾᔪᑎᒋᓪᓗᒋᑦ ᐃᓪᓗᖃᕐᓂᖅ, ᐋᓐᓂᐊᖅᑐᓕᕆᔭᐅᓂᖅ ᐊᒻᒪ ᐃᓕᓐᓂᐊᖅᑐᓕᕆᔭᐅᓂᖅ. 
1970 ᐊᕐᕌᒍᐊᓂ, ᒐᕙᒪᒃᑯᑦ ᑲᑎᑎᕆᓚᐅᖅᑐᑦ ᐃᓘᓐᓇᖏᓐᓂᒃ ᐱᔨᑦᓯᕋᐅᑕᐅᔪᓂᒃ ᐊᒻᒪ ᓅᑦᓱᒋᑦ ᐃᓄᓕᒫᑦ ᓴᓂᑭᓗᐊᕐᒧᑦ, ᕿᑭᖅᑕᐃᑦ 
ᐅᐊᖕᓇᖓᓂ. ᑕᒪᓐᓇ ᖃᐅᔨᓴᐅᑕᐅᑎᓪᓗᒍ − 1950 ᑎᑭᑦᓱᒍ 1975 − ᐊᒥᓱᑦ ᓴᓂᑭᓗᐊᕐᒥᐅᑦ ᓄᓇᖃᖃᑦᑕᓚᐅᕐᒥᔪᑦ ᑯᐸᐃᖕᒥ 
ᐃᓕᓐᓂᐊᕆᐊᖅᓱᑎᒃ, ᐃᖅᑲᓇᐃᔭᕆᐊᖅᓱᑎᒃ ᐅᕝᕙᓘᓐᓂᑦ ᖃᓂᑦᓴᕆᐊᖅᑐᖅᓱᑎᒃ ᐃᓚᒥᓂᒃ.

ᐅᓪᓗᒥ ᓴᓂᑭᓗᐊᖅ ᐃᓄᓐᓄᑦ 800-ᓄᑦ ᓄᓇᒋᔭᐅᔪᖅ. ᐅᓄᖅᓯᕙᓪᓕᐊᓂᖏᑦ ᐃᓄᐃᑦ ᒪᓕᖃᑦᑕᖅᑐᑦ ᑮᓇᐅᔭᓕᐅᕈᑕᐅᔪᓂᒃ 
ᒪᖃᐃᓐᓂᒃᑯᑦ, ᐃᖃᓗᓪᓕᐊᕐᓂᒃᑯᑦ, ᐅᒃᑯᓯᑦᓴᔭᓂᑦ ᓴᓇᓐᖑᐊᕐᓂᒃᑯᑦ, ᐃᕕᑦᓱᑲᑯᑖ ᓂᒃ ᐴᑦᓴᓕᐅᕐᓂᖅ ᐊᒻᒪ ᐳᓚᕋᑦᑐᓕᕆᓂᒃᑯ. ᐃᒻᒥᒃᑯᑦ 
ᐃᖅᑲᓇᐃᔭᖅᑎᑕᐅᕙᒻᒥᔪᑦ ᐅᕝᕙᓘᓐᓃᑦ ᐃᓚᐅᑎᑕᐅᕙᑦᑐᑦ ᖃᐅᔨᓴᐃᓂᒃᑯᑦ ᑕᕆᐅᕐᒥᐅᑕᐃᑦ ᐊᓯᔾᔨᐸᓪᓕᐊᓂᖏᓐᓂᒃ ᑰᖃᕐᕕᐅᔪᑦ 
ᓯᒥᑦᑐᖅᑕᐅᓚᐅᖅᑎᓪᓗᒋᑦ ᑯᐸᐅᒃ ᓯᓈᖓᓂ 1970 ᐊᕐᕌᒍᖏᓐᓂ.



4ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᓴᓂᑭᓗᐊᖅ ᓄᓇᓕᖕᓂ ᐊᑐᖅᑕᐅᓂᑯᓂ

ᑕᐃᑦᓱᒪᓂ 
ᓄᓇᒥᐅᑕᐅᑎᓪᓗᑕ
ᐃᓚᒌᑦ ᓄᓇᒋᕙᒃᑕᖏᑦ
ᑕᒪᒃᑯᐊ ᕿᑭᖅᑕᕋᓴᐃᑦ ᐃᓚᓖᑦ ᖃᑦᓯᑲᓪᓚᓂᑦ ᑕᑭᔪᑯᑖᓂᒃ, 
ᐳᒃᑭᑦᑑᑎᐅᓪᓗᑎᒃ ᓄᕗᑦᓯᐊᑦ ᐊᒻᒪ 1,500 ᕿᑭᖅᑕᐃᑦ 
ᐊᕕᑦᓯᒪᓪᓗᑎᒃ ᑐᐊᑦᑐᓄᑦ ᑕᕆᐅᕐᒧᑦ ᐊᒻᒪ ᓈᓴᒐᑦᓴᐅᖏᑦᑐᑦ ᑕᓰᑦ. 
ᑖᒃᑯᐊ ᕿᑭᖅᑕᕋᓴᐃᑦ ᐃᓂᒋᔭᐅᔪᖅ 5,000 ᑭᓛᒥᑕᓂ ᑕᕆᐅᕐᒥ. 
ᖄᓕᕇᑦᑐᑦ ᓯᑎᔪᑦ ᐅᔭᖅᑲᑦ ᐊᒻᒪ ᐊᕿᑦᑐᔭᐃᑦᓴᓇᓯᒪᓂᕆᕙᖓᑦ 
ᑖᒃᑯᐊᑦ ᕿᑭᖅᑕᐃᑦ. ᑖᒃᑯᐊ ᐊᕿᑦᑐᔭᐃᑦ ᓄᖑᑉᐸᓪᓕᐊᔪᑦ, 
ᓯᑎᓂᖅᓴᓄᑦ ᐅᔭᕋᓄᑦ ᐊᒃᑐᐊᔭᐅᕙᑦᓱᑎᒃ ᑎᑭᐅᑎᔪᓐᓇᖅᑐᑦ 
125m ᑕᕆᐅᑉ ᖁᓛᒍᑦ ᐳᖅᑐᓂᖅᓴᐅᔪᒥᒃ. ᐅᔭᕋᓕᕆᔩᑦ 
ᑕᒪᒃᑯᓂᖓ ᖃᐅᔨᓴᖅᓯᒪᔪᑦ ᐅᔾᔨᕈᓱᖃᑦᑕᖅᓯᒪᓪᓗᑎᒃ 
ᐊᔾᔨᖃᓐᖏᓐᓂᖏᓐᓂ ᐊᓯᖏᓐᓂ ᑲᓇᑕᒥ.1 ᐱᕈᖅᑐᓕᒻᒪᕆᒃ 
ᕿᑭᖅᑕᐃᑦ ᐃᓚᐅᓪᓗᑎᒃ ᐃᕕᑦᓱᑲᐃᑦ, ᓄᓇᓕᒻᒥᐅᓄᑦ 
ᐴᒃᓴᓕᐊᕆᔭᐅᕙᒃᑐᑦ ᓂᐅᕐᕈᑕᐅᓪᓗᑎᒃ ᑲᓇᑕᓕᒫᒥ.

ᒪᕐᕉᒃ ᑮᓇᐅᔭᓕᐅᕈᑕᐅᔪᓐᓇᖅᑐᑦ ᐅᔭᕋᓐᓂᐊᒐᑦᓴᑦ 
ᓇᓂᔭᐅᓯᒪᔪᑦ ᕿᑭᖅᑕᓂ − ᓴᕕᑦᓴᐃᑦ ᐊᒻᒪ ᐅᒃᑯᓯᑦᓴᓂᒃ. 
ᓴᕕᑦᓴᔭᖅ ᑲᒪᒋᔭᐅᒻᒪᕆᓚᐅᖅᑐᖅ ᒐᕙᒪᒃᑯᓐᓄᑦ ᐊᒻᒪ ᓇᒻᒥᓂᖅ 
ᑲᒻᐸᓂᖃᖅᑐᓄᑦ ᑕᒫᓂ 1914 ᑎᑭᑦᓱᒍ 1950s, ᑭᓯᐊᓂ 
ᐅᔭᕋᓐᓂᐊᖅᑕᐅᒻᒪᕆᓚᐅᖅᓯᒪᓐᖏᑦᑐᖅ ᑮᓇᐅᔭᓕᐅᕈᑕᐅᓪᓗᓂ. 
ᐅᒃᑯᓯᑦᓴᐃᑦ (ᐊᕿᑦᑐᔭᐃᑦ) ᐲᔭᖅᑕᐅᕙᑦᑐᑦ ᑐᑲᕋᕐᒥ ᐊᒻᒪ 
ᑐᓐᖓᕕᐅᓪᓗᓂ ᓄᓇᓕᓐᓂ ᓴᓇᓐᖑᐊᕈᑕᐅᓪᓗᑎᒃ 
ᑮᓇᐅᔭᓕᐅᕈᑕᐅᕙᑦᑐᖅ.

ᐅᑭᐅᒃᑯᑦ, ᐊᓄᕆᒐᔪᑦᑐᖅ ᐊᒻᒪ ᓂᓪᓕᓇᕐᓂᖓ ᑕᒫᓃᖃᑦᑕᖅᑐᖅ 
-23 ᑎᑭᑦᓱᒍ -10. ᐊᐅᔭᒃᑯᑦ ᐅᖅᑰᓇᕐᓂᖓ ᑎᑭᖃᑦᑕᖅᑐᖅ 10 
ᑭᓯᐊᓂ ᐊᓄᕆ, ᓯᓚᓗᒃ, ᑕᑦᓯᖅ ᐊᒻᒪ ᓄᕗᔭᐃᑦ ᐱᑕᖃᕋᔪᑦᓱᑎᒃ. 
ᑕᒪᒃᑯᐊ ᓯᓚᐅᑉ ᖃᓄᐃᓐᓂᖏᑦ ᒪᓕᑦᑕᐅᕙᒃᑐᑦ ᐱᓕᕆᐊᓄᑦ 
ᒪᖃᐃᓐᓂᕐᒧᑦ, ᑕᐃᒪᓐᖓᓂᒃ ᐊᓄᕆᓯᑎᐅᓂᖓᓄᑦ 
ᓄᖅᑲᖓᒍᑕᐅᔪᓐᓇᕐᒪᑦ ᐃᖏᕐᕋᒍᒪᔪᓄᑦ ᐅᒥᐊᒃᑯᑦ.

ᑕᕆᐅᑉ ᓯᑯᖓ ᐊᕙᑎᒋᔭᐅᕙᑦᑐᖅ ᖃᑦᓯᑲᓪᓚᓄᑦ ᑕᖅᑭᓄᑦ 
ᐊᕐᕌᒍᑕᒫᑦ. ᐅᑭᐅᑉ ᓄᓐᖑᐊᓂ, ᑕᒪᓐᓇ ᓯᑯ ᓯᑎᓂᖓ 
ᐊᖅᑯᑎᒋᔭᐅᕙᑦᑐᖅ ᓴᓂᑭᓗᐊᕐᒥᐅᑦ ᐃᖏᕐᕋᓪᓗᑎᒃ ᓄᓇᒧᑦ. 
ᓯᑯ ᓂᐱᓯᒪᔪᖅ ᓄᓇᒧᑦ ᓂᐱᓐᖓᖃᑦᑕᖅᑐᖅ ᓂᒋᐊᓂᑦ ᓂᒋᐊᑕ 
ᑲᓇᓐᓇᖅᐸᓯᐊᓄᑦ. ᑕᒪᓐᓇ ᓯᑯ ᐃᓄᓐᓄᑦ ᐊᖅᑯᑎᒋᔭᐅᕙᑦᑐᖅ 
ᓂᐅᕕᕐᕕᓕᐊᖅᑐᓄᑦ ᓄᓇᑐᐃᓐᓇᕐᒦᑦᑐᒥᒃ ᑯᐸᐃᖕᒥ ᐊᒻᒪ 
ᒪᖃᐃᑦᓱᑎᒃ ᓇᑦᓯᕐᓂᒃ ᑕᖅᑭᕋᓴᓄᑦ. ᐊᑐᖅᐸᒻᒥᔪᑦ ᒪᖃᐃᑦᓱᑎᒃ, ᓲᕐᓗ 
ᐊᓪᓚᓐᖑᐊᓂᒃ ᓯᑯᐃᑦ ᐋᔪᕋᖏᓐᓂ ᐅᐱᕐᖔᒃᑯᑦ. ᑕᐃᒪᓐᖓᓂᒃ 
1980ᒥᓂ, ᓴᓂᑭᓗᐊᖅ ᖃᐅᔨᓯᒪᓕᖅᑐᑦ ᑕᒪᓐᓇ ᐃᖏᕐᕋᓂᖅ 
ᓂᒋᐊᓂ ᕼᐊᑦᓴᓐ ᐸᐃ ᓴᓐᖐᓐᓂᖅᓴᐅᓕᖅᑐᑦ ᑕᐃᒪᓐᖓᓂᒃ 
ᑰᖏᑦ ᐋᖅᑭᒋᐊᖅᑕᐅᓚᐅᕐᒪᑕ ᑯᐸᐃᖕᒥ. ᐅᐱᕐᖔᒃᑯᑦ ᓯᓚ 
ᓂᓪᓕᓇᕋᔪᑦᑐᖅ ᐊᒻᒪ ᓯᑯ ᐊᑕᓪᓗᓂ ᐊᑯᓂᐅᓂᖅᓴᖅ.2

ᑕᒪᒃᑯᐊ ᕿᑭᖅᑕᐃᑦ ᐆᒪᔪᖃᑦᓯᐊᖅᑐᑦ ᐃᓚᖏᑦ 
ᕿᑭᖅᑕᓃᖏᓐᓇᖅᑐᑦ ᐅᑭᐅᓕᒫᖅ.  ᓂᒋᖅᐸᓯᐊᓂ ᐊᒻᒪ 
ᐊᒥᓲᓪᓗᑎᒃ ᑕᓯᐊᐲᑦ ᐊᒻᒪ ᑕᓰᑦ ᓂᕐᓕᖃᕈᑕᐅᑦᓯᐊᖅᑐᑦ ᐊᒻᒪ 
ᒥᑎᕐᓂᑦ. ᑎᕆᒐᓂᐊᖃᐅᖅᑐᑦ ᑕᒪᒃᑯᐊ ᕿᑭᖅᑕᐃᑦ. ᐃᖃᓗᑉᐲᑦ 
ᓱᕙᓕᐅᖅᐸᑦᑐᖅ ᑕᓯᕋᓴᓂᑦ ᐃᖃᓗᖃᖅᓱᓂ ᓯᑯᒃᑯᑦ ᐅᕝᕙᓘᓐᓃᑦ 
ᓯᑯ ᑐᕙᐃᓚᐅᖅᑎᓪᓗᒍ. ᑲᕕᓯᓖᑦ ᐱᔭᐅᕙᒻᒥᔪᑦ ᑕᓯᑐᐃᓐᓇᓂ 
ᐊᒻᒪ ᐃᖣᕋᐃᑦ ᑕᕆᐅᕐᒥ ᐃᖃᓗᑦᑕᐅᖅᑦᑕᖅᑐᑦ. ᑲᓯᒐᓕᒃ ᑕᓯᖅ, 
ᐊᖏᓂᖅᐹᖑᓪᓗᓂ ᑕᓯᕐᓂ ᓄᓇᒥ, ᐱᒻᒪᕆᐅᓗᐊᖅᑐᖅ.  ᓲᕐᓗ 
ᑎ-ᖑᔮᖅᑐᒥᒃ ᐋᖅᑭᑦᓯᒪᔪᖅ ᐊᒻᒪ 113 ᑭᓛᒥᑕ ᑕᑭᓂᖏᑦ 
ᐱᒋᐊᕐᓂᖓᓂᒃ ᐃᓱᐊᓄᑦ. ᑖᓐᓇ ᑕᓯᖅ ᑕᕆᐅᖑᒐᓂ 
ᕿᕐᓂᖅᑕᓂ ᓇᑦᓯᓕᒃ, ᐊᖅᓯᕆᓪᓗᓂᐅᒃ.3 ᓂᕿᖃᑦᓯᐊᕐᓂᖓ 
ᑕᕆᐅᕐᒥᑦ ᐱᒻᒪᕆᐅᓗᐊᓚᐅᖅᑐᖅ ᒐᕙᒪᑐᖃᒃᑯᑦ 
ᐃᓱᒪᓕᐅᕈᑎᒋᓚᐅᖅᑕᖓᓄᑦ ᑎᑭᑎᑦᓯᓪᓗᑎᒃ ᐱᔨᑦᓯᕋᐅᑎᓂᒃ 
ᓴᓂᑭᓗᐊᑉ ᐃᓄᖏᓐᓄᑦ ᐊᒻᒪ ᐃᓱᒪᒋᔭᐅᓚᐅᖅᓯᒪᔪᑦ 
ᓅᑕᐅᒐᔭᕐᓂᖏᓐᓂᒃ ᐃᓄᐃᑦ ᑯᐸᐃᖕᒧᑦ ᐊᒻᒪ ᐊᓯᖏᓐᓄᑦ 
ᕿᑭᖅᑕᓄᑦ.4 

1800 ᐊᕐᕌᒍᐃᑦ ᓄᙳᖏᓐᓂᒃ, ᑐᑦᑐᖃᓚᐅᖅᑐᖅ ᑖᒃᑯᓇᓂ 
ᕿᑭᖅᑕᓂ. ᑕᒫᓂ 1880 ᑕᒪᒃᑯᐊ ᐆᒪᔪᐃᑦ ᓄᖑᓚᐅᖅᑐᑦ 
ᐊᑕᐅᓯᕐᒥ ᐅᑭᐅᒥ ᓯᑯ ᖁᐊᕈᑎ, ᒪᑦ ᓂᕆᕕᖏᓐᓄᑦ. ᑕᐃᒪᐃᒻᒪᑦ 
ᓴᓂᑭᓗᐊᕐᒥᐅᑦ ᐊᔾᔨᐅᖏᑦᑐᑦ ᐃᓅᓂᖏᑦ ᐱᔾᔪᑎᒋᓪᓗᖏᑦ 
ᑐᑦᑐᖃᓐᖏᑦᑐᒦᓚᐅᕐᓂᖏᓐᓄᑦ ᑕᐃᒪᐃᒻᒪᑦ ᒥᑎᕐᓂᒃ 
ᐊᓐᓄᕌᓕᐅᖅᐸᓚᐅᖅᑐᑦ, ᓂᕿᒋᓪᓗᒋᑦ ᐊᒻᒪ ᓱᓇᒃᑯᑖᕆᓪᓗᒋᑦ. 
ᐊᑎᒌᑦ ᐊᑐᕆᐊᖃᖅᑐᑎᒃ ᑕᒫᓂ 25 ᒥᑏᑦ ᐊᒥᖏᑦ ᐅᖅᑰᓇᖅᑎᒋᔪᑦ 
ᑐᑦᑐᐃᑦ ᐊᒥᖏᑎᑐᑦ ᑭᓯᐊᓂ ᐅᖁᒪᐃᓐᓂᖅᓴᐃᑦ ᐊᒻᒪ 
ᐃᕙᓗᑦᓴᓂᒃ ᑕᐅᖅᓰᕙᑦᑐᑎᒃ ᓄᓇᒥᒃ ᐅᑭᐅᒃᑯᑦ.5 ᓇᑦᓰᑦ ᐊᒻᒪ ᒥᑏᑦ 
ᓂᕿᒋᔭᐅᖏᓐᓇᖅᑐᑦ ᓴᓂᑭᓗᐊᕐᒥᐅᓄᑦ.

ᓴᓂᑭᓗᐊᖅ, [2012].
ᓇᑭᙶᕐᓂᖓ: ᑎᒻ ᑲᓗᓴ.



5ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᓴᓂᑭᓗᐊᖅ ᓄᓇᓕᖕᓂ ᐊᑐᖅᑕᐅᓂᑯᓂ

ᖃᓪᓗᓈᖅᑕᖃᖅᐸᓪᓕᐊᓕᖅᑎᓪᓗᒍ
ᓴᓂᑭᓗᐊᕐᒥᐅᑦ ᓄᓇᖃᖅᓯᒪᓕᖅᑐᑦ ᐊᑯᓂᕐᔪᐊᒻᒪᕆᐊᓗᒃ 
ᑕᒪᒃᑯᓇᓂ ᕿᑭᖅᑕᓂ ᐊᒻᒪ ᐃᑦᑕᕐᓂᑕᓕᕆᔨ ᑕᑯᑦᓴᐅᑎᑦᓯᓯᒪᔪᖅ 
ᐊᑐᖅᑕᐅᖃᑦᑕᖅᓯᒪᓂᖏᓐᓂᒃ ᑐᓂᕐᓄᑦ ᐊᒻᒪ ᑑᓪᓕᕕᓂᕐᓄᑦ. 
ᐅᒥᐊᖅᑐᖅᑎ ᕼᐊᐃᓇᓕ ᕼᐊᑦᓴᓐ ᑕᑯᒋᐅᓚᐅᖅᑐᖅ 
ᑖᒃᑯᓂᖓ ᕿᑭᖅᑕᓂ 1610 ᐊᕐᕌᒍᐊᓂ. 100 ᐊᕐᕌᒍᐃᑦ 
ᐊᓂᒍᖅᓯᒪᓕᖅᑎᓪᓗᒋᑦ, ᑕᕆᐅᑉ ᐊᑭᐊᓃᓐᖔᖅᑐᖅ 
ᓄᓇᓐᖑᐊᓕᐅᖅᑎ ᐊᑦᓯᓚᐅᖅᑕᖏᑦ ᑖᒃᑯᐊ ᕿᑭᖅᑕᐃᑦ ᑖᑦᓱᒥᖓ 
James Belcher, ᑳᐱᑕᐅᔪᖅ ᓂᐅᕕᖅᑎᒃᑯᑦ ᐅᒥᐊᕐᔪᐊᖓᓐᓂ. 
1749 ᐱᒋᐊᕐᓂᖏᓐᓂᒃ, ᐊᒥᓱᑦ ᓴᓂᑭᓗᐊᕐᒥᐅᑦ ᐊᕐᕌᒍᑕᒫᑦ 
ᓂᐅᕕᕐᕕᓕᐊᖃᑦᑕᓚᐅᖅᑐᑦ ᐃᖏᕐᕋᓪᓗᑎᒃ ᐊᑦᑕᕐᓇᖅᑐᒃᑯᑦ 
ᐃᒪᒃᑯᑦ ᖃᔭᒃᑰᖅᓱᑎᒃ ᐊᐅᔭᒃᑯᑦ. ᓇᑦᓰᑦ ᕿᓯᖏᑦ 
ᑕᐅᖅᓰᒍᑕᐅᓗᐊᖃᑦᑕᓚᐅᖅᑐᑦ, ᐊᒻᒪ ᒥᑭᒋᐊᕐᓂᐊᑦᓯᐊᖅᓱᑎᒃ. 
ᑕᐅᖅᓰᒋᐊᖅᑐᖃᑦᑕᕐᓂᖏᓐᓄᑦ ᐊᕐᕌᒍ ᐊᑕᐅᓯᐊᖅᓱᒍ, 
ᓴᓂᑭᓗᐊᕐᒥᐅᑦ ᐊᑐᓗᐊᖅᑕᐃᓕᒪᕙᓚᐅᖅᑐᑦ ᖁᑭᐅᑎᓂᒃ ᐊᒻᒪ 
ᓴᒃᑯᓂᒃ.

ᖃᓪᓗᓈᑦ ᐊᑯᓂᐅᓐᖏᑦᑐᖅ ᐳᓛᕋᔪᓚᐅᖅᑐᑦ 1900 ᐊᕐᕌᒍᖏᑦᑕ 
ᐊᕝᕙᖏᑦ ᐊᑐᓕᓚᐅᖅᑎᓐᓇᒋᑦ. ᑕᒪᓐᓇ ᐱᔾᔪᑎᖃᑐᐃᓐᓇᕆᐊᓕᒃ 
ᐱᔭᕆᐊᑐᓂᖓᓂᒃ ᑭᓴᕐᕕᑦᓴᖃᓗᐊᓐᖏᓐᓂᖓᓂᒃ 
ᐅᒥᐊᕐᔪᐊᓄᑦ. ᑕᐃᑲᓃᖏᓐᓇᕐᓂᐊᓕᖅᑐᖅ ᐊᔪᕆᖅᑐᐃᔨᒃᑯᑦ 
ᑐᑦᓯᐊᕐᕕᖓᑦ ᐋᖅᑭᑦᑕᐅᓚᐅᖅᑐᖅ ᑯᐸᐃᖕᒥ ᕼᐊᑦᓴᓐᐸᐃᒃᑯᑦ 
ᐅᑉᐱᖅᑐᓕᕆᔨᐅᓪᓗᑎᒃ. 1847-49 ᐊᕐᕌᒍᖏᓐᓂ, ᓂᐅᕕᖅᑎᒃᑯᑦ 
ᖃᐅᔨᓴᓚᐅᖅᑐᑦ ᕿᑭᖅᑕᓂᒃ, ᑭᓯᐊᓂ ᐃᓱᒪᓕᐅᕈᑎᖃᓚᐅᖅᑐᑦ 
ᓂᐅᕕᕐᕕᖃᖅᐸᑦ ᑮᓇᐅᔭᓕᐅᓗᐊᕋᔭᓐᖏᓐᓂᖏᓐᓂᒃ. 
ᑕᐃᒪᐃᒃᑲᓗᐊᖅᑎᓪᓗᒍ ᓂᐅᕕᖅᑎᒃᑯᑦ ᕿᓂᖅᑎᖓᑦ ᕌᐳᑦ 
ᕕᓕᐅᕆᑎ (ᓴᓇᓚᐅᖅᑐᖅ ᑕᕐᕆᔭᓂᒃ ᓇᓄᖅ ᐅᑭᐅᖅᑕᖅᑐᒥ) 
ᐳᓛᕆᐊᓚᐅᖅᑐᖅ ᐅᒥᐊᕐᔪᐊᒃᑯᑦ Laddie 1914ᖑᑎᓪᓗᒍ, 
ᐊᒻᒪ ᐅᑭᐅᒃᑯᑦ 1915-16ᖑᑎᓪᓗᒍ. ᐳᓛᕆᐊᖅᓯᒪᓪᓗᓂ 
ᑕᕐᕆᔭᓕᐅᓚᐅᖅᑐᖅ ᓴᓂᑭᓗᐊᕐᒥᐅᓂᒃ, ᐅᒡᒍᐊᕐᓇᖅᐳᖅ 
ᑕᕐᕆᔭᓕᐊᕕᓂᖏᑦ ᔭᒐᓐᓂᕐᒪᑕ. ᑖᒃᑯᐊ ᐸᓖᓯᒃᑯᑦ 
ᕿᑭᖅᑕᓃᓚᐅᖅᑐᑦ ᐊᑯᓂᕈᓗᒃ 1921 ᖃᐅᔨᓴᖅᓱᑎᒃ 
ᐃᓄᐊᖅᑕᐅᔪᒥᒃ, ᑭᓯᐊᓂ ᐊᖅᑯᓵᖃᑦᑕᓚᐅᕐᒥᔪᑦ 
ᖃᐅᔨᓴᖅᓱᑎᒃ ᐊᕐᕌᒍᑕᒫᑦ 1932 ᑐᖔᒍᑦ. ᑭᓯᐊᓂ 1928-
ᒥ ᓂᐅᕕᖅᑎᒃᑯᑦ ᒪᑐᐃᖅᓯᓕᓚᐅᖅᑐᑦ ᐊᕐᕌᒎᑉ ᐃᓚᖓᓂ 
ᒪᑐᐃᖓᖃᑦᑕᖅᑐᒥᒃ ᕿᑭᖅᑕᐃᑦ ᓄᓇᕕᖓᑕ ᓂᒋᐊᓂ. 
1933ᒥ, ᑖᓐᓇ ᓂᐅᕕᕐᕕᒃ ᓅᓚᐅᖅᑐᖅ ᑕᐃᑯᖓ ᑐᑲᕋᕐᒧᑦ 
ᐊᒻᒪ ᒪᑐᐃᖓᐃᓐᓇᓕᖅᓱᓂᒃ 1943ᒧᓄᑦ, ᒪᑐᓚᐅᖅᓯᒪᓪᓗᓂ. 
ᐊᕐᕌᒍᑦ ᖁᓖᑦ ᐊᑐᖅᑎᓪᓗᒋᑦ, ᐃᓚᖏᑦ ᐃᓚᒌᑦ ᓅᓚᐅᖅᑐᑦ 
ᐃᓚᒌᑦ ᓄᓇᒋᕙᒃᑕᖏᓐᓄᑦ ᖃᓂᓐᓂᖅᓴᐅᒍᒪᓪᓗᑎᒃ 
ᓂᐅᕕᕐᕕᒻᒧᑦ. ᑭᓯᐊᓂ ᐊᖑᓇᓱᐊᕐᕕᖃᑦᓯᐊᖏᒻᒪᑦ, ᑕᐃᒪᐃᒻᒪᑦ 
ᐱᔭᕆᐊᑐᔪᒃᑰᖃᑦᑕᓚᐅᖅᑐᑦ. ᐆᒪᔪᖃᕐᓂᖅᓴᒻᒪᕆᐅᓚᐅᕐᒪᑦ 
ᕿᑭᖅᑕᐃᑦ ᐅᐊᖕᓇᖔᖓ.

1941ᒥ, ᕿᑭᖅᑕᐃᑦ ᐱᓪᓗᒋᑦ ᑲᓇᑕᒥ ᑐᓴᒐᒃᓴᑎᒎᓚᐅᖅᑐᑦ. 
ᑕᕝᕙᓂ ᐊᕐᕋᒍᒥ, ᐃᓄᐃᑦ ᑕᑯᑦᓴᐅᑎᑦᓯᓚᐅᖅᓯᒪᓐᖏᑦᑐᑦ 
ᖃᓄᐃᓐᓂᐊᕐᓂᕐᒥᓂᒃ ᐊᒻᒪ ᐃᓅᓯᕆᓚᐅᖅᑕᖏᑦ 
ᐃᓄᐊᕋᔭᕐᒪᖔᑕ 9-ᓂᒃ ᐃᓚᒌᓂᒃ. ᑕᐃᑦᓱᒪᓂ, 
ᖃᓄᐃᓕᐅᕐᓂᖏᑦ ᐅᖃᐅᓯᐅᓚᐅᖅᑐᑦ ᓇᓗᓕᐅᖅᑲᓂᖏᓐᓄᑦ 
ᐅᑉᐱᖅᑐᓕᕆᓂᒃᑯᑦ ᐊᒻᒪ ᐃᓱᒪᖃᑦᓯᐊᖏᓐᓂᒃᑯᑦ, 

ᑭᓯᐊᓂ ᐊᑦᑐᖅᑕᐅᓯᒪᔪᕕᓂᐅᔮᕐᒥᔪᖅ ᐃᓚᒌᑦ 
ᐊᑦᓱᕉᓴᓚᐅᕐᒪᑕ ᐱᔭᕆᐊᑐᔪᒃᑯᑦ ᐅᑭᐅᖅᓯᐅᖅᓱᑎᒃ ᐊᒻᒪ 
ᒪᖃᐃᕝᕕᖃᑦᓯᐊᖏᓐᓂᒃᒧᑦ. ᑕᒪᒃᑯᐊ ᐃᓄᐊᕐᓂᐅᔪᑦ 
ᒪᕐᕈᐃᓕᖓᓚᐅᖅᑐᑦ. ᐃᓚᖓᑦ ᐃᓄᐃᑦ ᐃᓚᐅᔪᖅ ᑕᒪᑐᒧᖓ 
ᓯᕗᓪᓕᕐᓄᑦ ᓴᖅᑭᓚᐅᖅᑐᓄᑦ, ᐲᑕ ᓴᓚ ᓈᒻᒪᓴᓐᖏᓐᓂᕐᒧᑦ 
ᖃᓄᐃᓕᐅᕈᑎᒋᓚᐅᖅᑕᒥᓂᒃ ᐅᖃᐅᓯᕆᖃᑦᑕᓚᐅᖅᑕᖓ 
ᐊᓯᒥᓄᑦ ᐃᓄᓐᓄᑦ ᖃᓄᐃᓕᐅᓚᐅᕐᓂᕐᒥᓂᒃ. ᓂᐅᕕᖅᑎ 
ᑐᓴᖅᑎᑦᓯᓚᐅᖅᑐᖅ ᐸᓖᓯᒥᒃ, ᐊᒻᒪ ᑐᖁᖓᔪᓕᕆᔨᒥᒃ 
ᑖᒃᑯᓇᓂ ᕿᑭᖅᑕᓂ. ᐅᒡᒍᐊᕐᓇᖅᐳᖅ, ᑎᑭᒃᑲᓗᐊᖅᑎᓪᓗᒋᑦ, 
ᐃᓄᐊᖅᑐᖃᒃᑲᓐᓂᓕᓚᐅᕆᕗᖅ ᑖᒃᑯᐊᑦᓴᐃᓐᓇᐃᑦ ᐃᓚᐅᓪᓗᑎᒃ 
ᐃᓄᐃᑦ.

ᑭᖑᓂᐊᒍᑦ ᑕᓪᓕᒪᑦ ᐊᖑᑏᑦ ᐊᒻᒪ ᒪᕐᕉᒃ ᐊᕐᓈᒃ 
ᐸᓯᔭᒃᓴᕈᖅᑕᐅᓚᐅᖅᑐᑦ. ᐃᖅᑲᖅᑐᐃᓂᖃᓚᐅᖅᑐᑦ ᑖᒃᑯᓇᓂ 
ᕿᑭᖅᑕᓂ, ᒨᔅ ᕚᒃᑐᕆᒥᐅᖏᑦᑐᖅ ᐅᕝᕙᓘᓐᓃᑦ ᖃᓪᓗᓈᑦ 
ᓄᓇᓐᖏᓐᓃᒐᓂ ᐱᔾᔪᑎᒋᓪᓗᒍ ᒐᕙᒪᒃᑯᑦ ᐅᒃᐱᕈᓱᓚᐅᕐᒪᑕ 
ᐃᑲᔫᑎᒐᔭᕐᓂᖓᓂ ᑕᑯᑦᓴᐅᑎᑦᓯᒍᑎᒃ ᑕᒪᒃᑯᐊ ᑲᓇᑕᒥ 
ᒪᓕᒐᐃᑦ ᐱᒻᒪᕆᐅᓂᖏᓐᓂᒃ ᓄᓇᓕᒻᒥᐅᓄᑦ. ᑐᐱᕐᒥᒃ 
ᓇᑉᐸᖅᓯᔪᖃᓚᐅᖅᑐᖅ ᓂᐅᕕᖅᑎᒃᑯᑦ ᓴᓂᐊᓂ ᐅᕐᑲᕋᕐᒥᒃ 
ᐱᕙᓪᓕᐊᔪᓕᕆᓂᕐᒧᑦ ᑎᑎᕋᖅᑎ ᐊᒻᒪ ᓂᐅᕕᖅᑎᒃᑯᓐᓃᖔᖅᑐᖅ 
ᑎᒃᑯᐊᖅᑕᐅᓪᓗᑎᒃ ᓈᓚᑦᑎᑦᓴᐅᓂᐊᕐᒪᑎᒃ. 

ᓵᒥᐅᓕ ᐃᖃᓗᒃ ᐊᑐᖅᐳᖅ ᑎᖕᒥᐊᑉ ᐊᒥᖓᓂ ᐊᓐᓄᕌᓂ, [1949]. ᓴᓂᑭᓗᐊᕐᒥᐅᑦ 
ᐊᑐᖅᐸᓚᐅᖅᐳᑦ ᖁᓂᕈᕐᓂ ᑐᒃᑐᓯᐊᕈᓐᓇᐃᓪᓕᒐᒥᒃ ᑕᐃᑲᓂ ᖃᓂᒋᔭᖓᓂᓗ ᓴᓂᑭᓗᐊᑉ 
ᕿᑭᖅᑕᖏᓐᓂ.
ᓇᑭᙶᕐᓂᖓ: S.J. ᐸᐃᓕ / ᐅᖃᓕᒫᒐᖃᕐᕕᒃ ᐊᒻᒪ ᐃᑦᑕᕐᓂᓴᓕᕆᔨᒃᑯᑦ ᑲᓇᑕᒥ / e002213337.

ᐃᖅᑲᖅᑐᐃᓂᖃᖅᑎᓪᓗᒋᑦ, ᐃᓄᐃᑦ ᑕᐅᑐᓚᐅᖅᑐᑦ ᐊᒻᒪ 
ᐃᓚᖏᑦ ᐸᓯᔭᐅᔪᑦ ᐋᓐᓂᐊᖅᑐᐊᓘᓪᓗᑎᒃ ᐅᑎᖅᑎᑕᐅᔪᑦ 
ᕿᑭᖅᑕᓄᑦ ᒨᔅ ᕚᒃᑐᕆᒥ ᑎᒍᔭᐅᓯᒪᔪᑦ. ᐃᓚᖓᑦ ᑕᓪᓕᒪᖏᑦᑕ 
ᐊᖑᑏᑦ ᖃᐅᔨᔭᐅᔪᖅ ᐸᓯᔭᐅᓂᖓᓄᑦ ᑎᓕᐅᖅᑕᐅᓚᐅᖅᑐᖅ 
ᓂᕿᑦᓴᖅᓯᐅᖃᑦᑕᖁᔭᐅᓪᓗᓂ ᐃᓚᖏᓐᓄᑦ ᑖᒃᑯᐊ 
ᐊᓄᓪᓚᑦᓰᕕᒻᒨᖅᑕᐅᔪᑦ. ᑕᒪᒃᑯᐊ ᑎᒍᔭᐅᔪᑦ ᑎᒍᔭᐅᓯᒪᓚᐅᖅᑐᑦ 
ᐊᕐᕌᒎᑉ ᐅᖓᑖᓅᓐᖏᑦᑐᖅ. ᐃᓚᖓᑦ ᑐᖁᓪᓗᓂ ᐳᕙᓪᓗᒧᑦ 
ᐊᒻᒪ ᐊᓯᖏᑦ ᐊᓯᖏᓐᓅᖅᑕᐅᓪᓗᑎᒃ ᓄᓇᕕᒻᒥ, ᑯᐸᐃᒃᒥ 
ᖃᐅᔨᓴᖅᑕᐅᑦᓯᐊᖅᑐᑎᒃ ᐸᓖᓯᒃᑯᓐᓄᑦ ᑰᔾᔪᐊᕌᐱᒻᒥ.6

ᐲᑕ ᓵᓚ ᐃᓚᖏᑦ ᐱᖃᑎᖃᓚᐅᖅᑐᑦ ᓄᓇᕕᒻᒧᑦ ᐊᓂᑎᑕᐅᒐᒥ 
ᑎᒍᔭᐅᒪᕕᒻᒥᑦ. ᐊᕐᕌᒍ ᐊᓂᒍᖅᑎᓪᓗᒍ ᐸᓖᓯᒃᑯᑦ 
ᑰᔾᔪᐊᕌᐱᒻᒥ ᐅᖃᓚᐅᖅᑐᑦ ᒪᖃᐃᑦᑎᑦᓯᐊᕙᐅᓂᖓᓂᒃ 
ᐊᒻᒪ ᐊᑐᖅᑕᐅᕙᓚᐅᕐᓂᖓᓂᒃ ᐱᔨᑦᓯᖅᑎᐅᓪᓗᓂ 
ᐊᖁᑎᐅᕙᑦᓱᓂ ᐅᒥᐊᒃᑯᑦ ᐃᓚᖏᓐᓄᑦ ᐊᑐᖅᑐᐊᖅᑐᓄᑦ. 
ᑕᐃᒪᐃᒃᑲᓗᐊᖅᑎᓪᓗᒍ, ᓴᓚᐅᑉ ᐊᑭᓕᐅᑎᖏᑦ ᓅᑕᐅᓪᓗᓂ 
ᓄᓇᕕᒻᒧᑦ ᐊᑦᑐᐃᓂᖃᒻᒪᕆᓚᐅᖅᑐᑦ ᓄᑕᕋᖏᓐᓄᑦ. ᐃᕐᓂᖓ 
ᒫᑯᓯ ᓴᓚ ᐊᖓᔪᑦᓯᖅ, ᐅᓂᒃᑳᓚᐅᖅᑐᖅ ᐅᖃᐅᓯᒥᒍᑦ ᓱᓕᔪᓂᒃ 
ᑭᒡᓕᓯᓂᐊᖅᑎᒃᑯᓐᓄᑦ 2010ᖑᑎᓪᓗᒍ ᐃᓚᖏᑦ ᐃᓅᓯᒃᑯᑦ 
ᐊᑲᐅᓐᖏᓕᐅᕈᑎᒋᓯᒪᔭᖏᓐᓂᒃ ᐃᓚᒌᑦ ᐊᐅᓪᓚᖅᑎᑕᐅᓯᒪᓪᓗᑎ:

ᐱᕈᖅᓴᑎᓪᓗᖓ, 
ᓴᓂᓪᓕᖃᖃᑦᑕᓚᐅᓐᖏᑦᑐᒍᑦ. 
ᑖᒃᑯᑑᕙᒃᓱᑕ ᓄᓇᓕᑦᑎᓐᓂ 
ᐱᖃᑎᒋᓪᓗᒋᑦ ᐊᖓᔪᖅᑳᕗᑦ. ᑕᒪᓐᓇ 
ᐃᖅᑲᐅᒪᔭᕋ... ᐃᓄᑑᒐᔪᓚᐅᕐᓂᑦᑎᓐᓄᑦ 
ᐊᒻᒪ ᐱᕈᖅᓴᓚᐅᓐᖏᓐᓂᕋᓄᑦ 
ᐃᓄᒋᐊᒃᑐᓂ ᐃᓄᓐᓂᑦ ᐸᕝᕕᖃᑦᑕᖅᑐᖓ 
ᓴᓂᓕᖃᓗᐊᕆᐊᒃᓴᖅ. ᑕᒪᓐᓇ 
ᐊᒃᑐᖅᑕᐅᔾᔪᑎᒋᓯᒪᓗᐊᖅᑕᕋ ᐃᓄᖕᓄᑦ. 
ᑕᐃᒪᓐᓇ ᐃᓅᒍᒪᓚᐅᓐᖏᓐᓇᒪ.7

ᒫᑯᓯ ᐊᖓᔪᑦᓯᖅ ᐅᖃᕆᐊᒃᑲᓐᓂᖅᓱᓂ ᖃᓄᖅ 
ᑐᖁᑎᖅᑕᐅᓚᐅᕐᓂᖏᓐᓂᒃ ᕿᒻᒦᑦ 1965ᒥ ᑕᒪᓐᓇᑦᑕᐅᖅ 
ᐊᑦᑐᐃᓯᒪᔪᖅ ᐃᓅᓯᖓᓂᒃ ᐊᒻᒪ ᕿᑐᓐᖓᖏᓐᓂᒃ:

ᑕᒪᒃᑯᐊ ᐱᔾᔪᑎᒋᓪᓗᒋᑦ, ᕿᑐᓐᖓᒃᑲ 
ᐊᑦᑐᖅᑕᐅᓯᒪᔪᑦ. ᐱᒍᒪᑐᐃᓐᓇᖅᑐᑦ 
ᐋᖓᔮᕐᓇᖅᑐᓂᒃ ᐊᒻᒪ ᐃᒥᐊᓗᒻᒥᑦ 
ᐱᔾᔪᑎᒋᓪᓗᒋᑦ ᐋᓐᓂᐊᓂᑦ 
ᓴᖅᑭᓐᓂᑯᓂᒃ ᑭᖑᓂᑦᑎᓐᓂ. ᑕᒪᔾᔭ 
ᐱᓕᕆᐊᑐᐊᕆᓕᖅᑕᖏᑦ, ᑐᓴᖅᓯᒪᔭᓂ 
ᖃᓄᓕᐅᕈᑕᐅᓂᑯᑦ ᐱᔾᔪᑎᒋᓪᓗᒋᑦ 
ᐊᑦᑐᖅᑕᐅᔾᔪᑎᒋᓯᒪᔭᖏᑦ.8

ᐃᓅᓯᖓ ᐃᓱᓕᓕᕐᒪᑦ, ᐲᑕ ᓵᓚ ᐊᒻᒪ ᐊᓯᖏᑦ ᐃᓚᒋᔭᖏᑦᑕ 
ᐃᓚᐃᓐᓇᖏᑦ ᐅᑎᓕᓚᐅᖅᑐᑦ ᓴᓂᑭᓗᐊᕐᒧᑦ.

ᐃᓅᓯᐅᑉ ᐊᓯᔾᔨᖅᐸᓪᓕᐊᓂᖓ
ᒪᐅᓇᑐᐃᓐᓇᖅ ᒐᕙᒪᒃᑯᑦ ᐃᖏᕐᕋᓂᕆᓚᐅᖅᑕᖏᑦ 
ᐅᑭᐅᖅᑕᖅᑑᑉ ᑲᓇᓐᓇᖓᒍᑦ ᖃᖓᑕᔫᒃᑯᑦ ᐊᐅᒡᒍᓯ 1949-ᒥ 
ᑕᑯᒐᓛᓐᓇᖅᑯᖅ ᖃᓄᐃᓚᐅᕐᓂᖓᓂᒃ ᑖᒃᑯᓇᓂ ᕿᑭᖅᑕᓂ, 
ᐅᖃᐅᓯᖏᑦ ᖃᓪᓗᓈᑉ ᐃᓱᒪᒋᔭᖏᑎᒍᑦ ᓇᓗᓇᐃᖅᓯᒪᒐᓂ 
ᐅᖃᐅᓯᖃᖅᑐᕕᓂᖅ ᑐᑭᓯᒋᐊᕈᑎᔅᓴᓂᒃ. ᑲᑎᑦᑐᒋᑦ ᕿᑭᖅᑕᓂ 
ᐃᓄᐃᑦ ᐅᓄᕐᓂᖏᑦ ᑕᒫᓃᓚᐅᖅᑐᑦ 165, ᐃᓚᒌᑦ ᓯᐊᒻᒪᒃᑎᖅᓯᒪᔪᑦ 
ᐱᖓᓲᔪᖅᑐᓄᑦ ᐃᓚᒌᑦ ᓄᓇᒋᕙᒃᑕᖏᓐᓂ. ᐊᑕᐅᓯᖅ ᓄᓇᓕᒃ, 
ᑕᓪᓕᒪᓂᖅ ᖃᕐᒪᖅᑕᖅᓱᓂ, ᑐᑲᕋᐅᑉ ᑲᓇᓐᓇᖓᓂ. ᐱᖓᓱᑦ 
ᐃᓂᖃᓚᐅᖅᑐᑦ ᕿᑭᖅᑕᐃᑦ ᐱᖓᓐᓇᖓᓂ - ᑕᓯᐅᔭᖅ 
(ᓴᓂᑭᓗᐊᑉ ᓴᓂᐊᓂ), Howard Point ᐊᒻᒪ ᓇᓄᖅᑑᖅ. 
ᐃᓚᖏᑦ ᐊᒥᓲᓐᖏᓐᓂᖅᓴᑦ ᑲᑎᒪᔪᑦ ᓄᓇᖃᖅᓱᑎᒃ ᑐᖅᓱᑲᑦᑕᒃ 
ᖃᓂᒋᔭᑦᑎᐊᖓᓃᑦᑐᖅ ᐊᒻᒪ French Island ᓂᒋᐊᓂ. ᑖᒃᑯᐊ 
ᐃᖏᕐᕋᔪᑦ ᖃᐅᔨᓚᐅᖅᑐᑦ ᐃᓄᐃᑦ ᖃᓄᐃᓐᖏᑦᓯᐊᕐᓂᖏᓐᓂᒃ, 
ᒥᑭᒋᐊᕐᓂᐊᕐᓂᖃᑦᓯᐊᓚᐅᖅᑐᑎᒃ ᐊᒻᒪ ᐅᖃᖅᑐᑎᒃ ᑕᒪᓐᓇ 
ᑕᐅᖅᓰᖃᑦᑕᕐᓂᖅ ᐃᑲᔫᑎᓂᖓᓂᒃ ᓂᕿᖃᑦᓯᐊᕐᓂᖏᑕ 
ᖄᖓᒍᑦ. ᑖᓐᓇ ᐅᓂᒃᑳᖅ ᐅᖃᖅᓯᒪᖕᒥᔪᖅ ᑖᒃᑯᐊ ᓱᕈᓯᖅᓯᐅᑏᑦ 
ᓄᐊᑉᐸᓪᓕᐊᔪᕕᓂᐅᓂᖏᓐᓂᒃ ᐊᒻᒪ ᐊᒥᓲᓐᖏᑦᑐᑦ ᑑᒑᕐᓂᒃ 
ᓴᓇᓐᖑᐊᖅᐸᑦᓱᑎᒃ.

ᐊᕐᕌᒍᑦ ᐊᑐᖅᑎᓪᓗᒋᑦ 1930s, 40s ᐊᒻᒪ 50s, 
ᐱᔭᕆᐊᑐᓚᐅᖅᑐᑦ ᓇᓂᓯᒋᐊᑦᓴᖅ ᐅᕝᕙᓘᓐᓃᑦ ᑐᖁᑦᓯᒋᐊᒃᓴᖅ 
ᐆᒪᔪᕐᓂᒃ ᓴᓂᑭᓗᐊᕐᒥᐅᓄᑦ ᐃᓛᓐᓂᒃᑯᑦ ᑳᓕᖅᐸᑦᓱᑎᒃ, 
ᐅᓂᒃᑳᖅᑐᖃᓚᐅᖅᑐᖅ ᓱᓕᔪᓂᒃ ᑭᒡᓕᓯᓂᐊᖅᑎᓄᑦ ᑕᒪᓐᓇ 
ᓇᓗᓇᐃᖅᑕᐅᓪᓗᓂ. ᑭᓯᐊᓂ ᐃᓄᐃᑦ ᑐᑭᓯᐅᒪᓚᐅᕐᒥᔪᑦ 
ᐊᓯᖏᓐᓂᒃ ᓂᕿᖃᕈᓐᓇᕐᓂᕐᒥᓂᒃ. ᔮᓂ ᑐᑲᓗᒃ ᐅᓂᒃᑳᓚᐅᖅᑐᖅ 
ᓱᓕᔪᓂᒃ ᑭᒡᓕᓯᓂᐊᖅᑎᓄᑦ 2008ᒥ:

ᐃᖅᑲᐅᒪᔪᖓ ᐊᒥᓱᓂᒃ 
ᓄᓇᓕᕋᓛᕐᒥᐅᖑᓪᓗᑕ ᐱᔾᔪᑎᒋᓪᓗᒍ 
ᑳᖃᑦᑕᓚᐅᕋᑦᑕ. ᐊᖅᑯᑎᒋᕙᒃᑕᕗᑦ 
ᓈᒻᒪᓈᖏᒃᑳᖓᑕ, ᐱᒐᔪᑦᑕᕋᓗᐊᕗᑦ 
ᐱᒍᓐᓇᐃᓪᓕᓚᐅᖅᑕᕗᑦ. ᐊᓯᖏᓐᓂ 
ᕿᓂᖃᑦᑕᓚᐅᖅᑐᒍᑦ ᓯᔾᔭᕐᓗᑯᕕᓂᕐᓂᒃ 
ᓯᓈᓂ ᓂᕆᔭᒃᓴᖅᓯᐅᖅᓱᑕ. 
ᐱᕈᖅᑐᐃᑦ ᐊᐅᖃᓐᖏᒻᒪᑕ ᓂᕿᑎᑐᑦ. 
ᓂᕆᖃᑦᑕᓚᐅᕐᒥᔪᒍᑦ ᐃᖃᕐᒥᐅᓂᒃ, 
ᐅᕕᓗᐃᑦ, ᑲᓇᔪᐃᑦ [ᐊᒻᒪ] ᑯᐊᓐᓃᑦ. 
ᑕᒪᒃᑯᓄᖓ ᐃᓅᔪᓐᓇᓚᐅᖅᑐᒍᑦ. …
ᐱᔭᕆᐊᑐᒻᒪᕆᓚᐅᖅᑐᖅ ᐅᑭᐅᒃᑯᑦ 
ᓂᕿᑦᓴᖃᖅᑎᓐᓇᒍ, ᓱᓇᖃᓐᖏᑎᓪᓗᒍ 
ᓇᑦᓯᖃᕋᓂ, ᐅᖅᑰᓴᐅᑎᖃᕋᑕ. ..ᕿᒻᒦᑦ 

ᓂᕿᖏᓐᓂᒃ ᓂᕆᖃᑦᑕᓚᐅᖅᑐᑦ 
ᓄᓇᓕᓕᒫᖅ. ᑕᒪᓐᓇ ᐊᑐᓚᐅᖅᑕᕗᑦ. 
ᑕᐃᒪᓐᓇ ᐃᓅᓯᖃᖅᓱᑕ ᐊᒻᒪ 
ᑲᑉᐱᐊᒋᓚᐅᓐᖏᑕᕗᑦ ᐃᓅᓯᕗᑦ.9

1947ᖑᑎᓪᓗᒍ, ᑕᐅᖅᓰᕕᖃᖃᑦᑕᖅᑎᓐᓇᒍ ᕿᑭᖅᑕᓂ, 
ᖃᐅᔨᓴᖅᑏᑦ ᓴᖅᑭᒐᔪᓚᐅᓐᖏᑦᑐᑦ ᐊᒻᒪ ᐊᔪᕆᖅᑐᐃᔨᒧᑦ 
ᐅᐸᐅᑎᔭᐅᒐᔪᒐᑎᒃ, ᒐᕙᒪᒃᑯᑦ ᐅᒥᐊᖅᐸᒻᒥᒃ ᑐᓂᓯᓚᐅᖅᑐᑦ 
ᓴᓂᑭᓗᐊᕐᒥᐅᓄᑦ ᕿᑭᖅᑕᐃ ᓂᒋᖅᐸᓯᐊᓃᑐᓄᑦ 
ᓅᑦᑕᕈᓐᓇᖁᓪᓗᒋᑦ ᓄᓇᒧᑦ.10 1950ᒥ, ᓂᐅᕕᖅᑎᒃᑯᑦ 
ᐊᐅᓚᓕᓚᐅᕐᒥᔪᑦ ᑕᐃᑲᓂ ᑐᑲᕋᕐᒥᒃ. ᑕᒫᓂᑦᓴᐃᓐᓇᖅ ᐊᕐᕌᒍᒥ, 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᐃᓄᓕᕆᔨᒃᑯᓪᓗ (ᑲᓇᑕᐅᑉ 
ᐋᓐᓂᐊᖅᑐᓕᕆᔨᖏᑦ, ᐅᖃᐅᓯᖃᖅᓯᒪᔪᑦ) ᑎᑭᑎᑦᓯᖁᔨᓪᓗᑎᒃ 
ᐃᓱᐊᖅᓴᐃᔨᒻᒪᕆᓐᓂᒃ, ᑭᒍᓐᓂᐊᖅᑎᒥᒃ ᐊᒻᒪ ᐳᕙᓂᑦ ᐊᔾᔨᓕᐅᕆᔨᒥᒃ 
ᖃᓄᐃᓐᓂᐅᔪᓂᒃ ᖃᐅᔨᓴᕆᐊᖅᑐᕐᓗᑎᒃ. ᐳᓛᕆᐊᓚᐅᖅᑐᑦ ᑕᐃᑯᖓ 
ᑐᑲᕋᕐᒧᑦ, ᑕᓯᐅᔭᖅ, ᐊᒻᒪ ᐃᓚᒌᑦ ᓄᓇᒋᕙᒃᑕᖏᓐᓄᑦ ᐅᒪᕈᓪᓗᕐᒧᓪᓗ.

ᐅᒡᒍᐊᕐᓇᖅᐳᖅ 1951ᒥ ᐅᒥᐊᖅᐸᒃ ᓯᑯᒥ ᐊᓯᐅᓚᐅᕐᒪᑦ. 
ᑕᒪᓐᓇ ᐊᓯᐅᔨᓂᐅᔪᖅ ᐅᖃᐅᓯᕆᔭᐅᒻᒪᕆᓚᐅᖅᑐᖅ 
ᐊᖓᔪᖅᑲᐅᑎᓄᑦ ᐃᓇᖏᖅᑕᐅᒐᔭᕆᐊᖓ.11 ᓴᓂᑭᓗᐊᕐᒥᐅᑦ 
ᐊᑐᖃᑦᑕᕆᐊᖃᓚᐅᕐᒪᑕ ᖃᔭᕐᓂᒃ ᓄᓇᓕᐊᖅᓱᑎᒃ, ᐅᑭᐅᒥᓪᓗ 
ᐅᑕᖅᑭᒋᐊᖃᖅᐸᑦᓱᑎᒃ ᐅᖓᓯᑐᒧᑦ ᐃᖏᕐᕋᓂᐊᖅᓱᑎᒃ 
ᕿᒻᒥᓄᑦ, ᖃᒧᑎᓄᓪᓗ. ᐅᖃᓕᒪᓂᐅᔪᑦ ᑕᐅᑐᒐᖃᓗᐊᓚᐅᖅᑐᑦ 
ᐱᐅᓂᖅᓴᐅᒐᔭᕐᒪᖔᑦ ᒪᕐᕉᓐᓂᒃ ᐅᒥᐊᖅᑕᖃᖅᐸᑦ 
ᐊᐅᓚᐅᑎᖃᖅᑐᓂᒃ - ᐊᑕᐅᓯᖅ ᐅᐊᓐᓇᖓᓃᓪᓗᓂ, 
ᐊᐃᑉᐸᖓ ᓂᒋᐊᓃᓪᓗᓂ ᓄᓇᖅᑲᑎᒌᑦᑐᓄᑦ. ᑕᒪᓐᓇ 
ᐊᐃᕙᐅᑕᐅᓂᖓ ᓴᖅᑭᑎᑦᓯᓚᐅᖅᑐᑦ ᖃᓄᖅ ᒐᕙᒪᒃᑯᑦ 
ᐃᓱᒪᓂᖏᓐᓂᒃ ᖃᐅᑕᒫᑦ ᐃᓅᓯᐅᔪᓂᒃ. ᐃᓚᖏᑦ ᐃᓱᒪᓚᐅᖅᑐᑦ 
ᓂᐅᕕᕐᕕᖃᐃᓐᓇᖅᑎᓐᓇᒍ ᐊᕐᕌᒍᓕᒫᖅ ᐊᒻᒪ ᐃᖅᑲᓇᐃᔭᑎᖓ 
ᐃᓅᓗᓂ ᑕᐅᖅᓰᑎᑦᓯᖃᑦᑕᖅᑐᖅ, ᐱᔾᔪᑕᐅᓚᐅᕐᒪᑕ 
ᓴᓂᑭᓗᐊᕐᒥᐅᑦ ᓱᒃᑲᐃᑦᑐᒥᒃ ᐊᑐᖅᐸᓪᓕᐊᓕᓚᐅᕐᒪᑕ ᓄᑖᓂᑦ 
ᐱᖁᑎᓂᒃ, ᓲᕐᓗ ᐅᒥᐊᕐᓂᒃ ᐊᐅᓚᐅᑎᖃᖅᑐᓂᒃ ᐊᒻᒪ ᓴᓐᖏᔪᓂᑦ 
ᖁᑭᐅᑎᓂᑦ. ᑭᓯᐊᓂ ᐃᒻᒪᖄᖃᐃ ᐊᑭᑐᓗᐊᕋᔭᓚᐅᕐᒪᑦ 
ᓂᐅᕕᕐᓗᓂ ᑕᒪᒃᑯᓂᖓ ᓄᑖᓂᒃ ᐱᖁᑎᓂᒃ ᓂᐅᕕᖅᑎᒃᑯᑎᒍᑦ 
ᑖᒃᑯᐊᓗ ᐃᓄᖏᑦ ᒥᑭᒋᐊᕐᓂᐊᖅᑎᑐᖃᐅᒐᑎᒃ ᐊᒻᒪ 
ᑕᐅᖅᓰᖃᑦᑕᓗᐊᖅᓯᒪᒐᑎᒃ ᑮᓇᐅᔭᓕᐅᕈᑎᒋᓪᓗᒍ.12

ᐊᐃᕙᐅᑕᐅᒻᒪᕆᓚᐅᖅᑎᓐᓇᒍ ᐊᐅᓚᐅᑎᓕᓐᓂᑦ 
ᐅᒥᐊᖃᕋᔭᕐᓂᖅ, ᒐᕙᒪᒃᑯᑦ ᑎᑭᑎᑦᓯᓚᐅᖅᑐᑦ ᐊᑕᐅᓯᕐᒥᑦ ᒥᑭᔪᒥᒃ 
ᐅᒥᐊᕐᒥᒃ, ᐊᐅᓚᐅᑎᖃᖅᑐᐃᓐᓇᐅᓪᓗᑎᒃ ᓂᒋᐊᓄᑦ ᐊᒻᒪ 
ᐅᐊᓐᓇᖓᓄᑦ − ᑕᒪᓐᓇ ᐊᕕᒃᓯᒪᓂᖅ ᑕᑯᒃᓴᐅᓚᐅᓐᖏᑦᑐᑦ 
ᓄᓇᓐᖑᐊᓕᐅᖅᑕᐅᔪᓂ ᑕᐃᑦᓱᒪᓂ. ᓄᓇᓐᖑᐊᑦ 
ᑕᑯᒃᓴᐅᑎᑦᓯᖔᓚᐅᖅᑐᑦ ᓯᑕᒪᐅᓂᖏᓐᓂᒃ ᐃᓄᒃᑕᖃᐅᖅᑐᑦ, 
ᐃᓚᐅᓪᓗᓂ ᐊᖏᓂᖅᐹᖅ ᑲᓇᓐᓇᕐᒥ ᐊᒻᒪ ᕿᑭᖅᑕᐃᑦ 
ᐱᖓᓐᓇᖓᓂ.13

ᐃᓚᒌᑦ ᑲᑎᖃᑦᑕᓚᐅᖅᑐᑦ ᒪᖃᐃᒋᐊᕐᓂᐊᓕᕋᒥᒃ ᑲᑐᔾᔨᓗᑎᒃ 
ᐃᓚᐅᓪᓗᑎᒃ ᐃᓄᐃᑦ ᑲᐸᐃᒃᒥ ᐃᑳᖅᓯᒪᔪᑦ ᕿᑭᖅᑕᓄᑦ 
ᐅᒥᐊᒃᑯᑦ ᐊᐅᓚᐅᑎᓕᓐᓄᑦ ᒪᖃᐃᒋᐊᖅᓱᑎᒃ. ᐃᓛᓐᓂᒃᑯᑦ 
ᐃᓄᐃᑦ ᓄᓇᕕᒻᒦᙶᖅᑐᑦ ᐅᑭᐅᖅᓯᐅᖃᑦᑕᓚᐅᖅᑐᑦ 
ᐊᕐᕌᒍᓕᒫᒧᑦ, ᒪᕐᕉᓐᓄᓪᓘᓐᓃᑦ, ᑕᐅᕙᓃᒐᔪᓚᐅᖅᑐᑦ 
Sleeper ᐊᒻᒪ ᖁᒻᒥᐅᑕᓂᑦ. ᒐᕙᒪᒃᑯᑦ ᐊᒻᒪ ᕼᐊᑦᓴᓐ 
ᐸᐃᒃᑯᓪᓗ ᓈᓴᐃᓚᐅᓐᖏᑦᑐᑦ ᐃᓄᓐᓂᑦ ᓴᓂᑭᓗᐊᕐᒥᐅᓄᑦ, 
ᐃᓚᒌᒻᒪᕆᒃᑲᓗᐊᖅᑎᓪᓗᒋᑦ. ᑖᒃᑯᐊ ᒪᕐᕉᒃ ᐅᒥᐊᒃ ᐊᐅᓚᐅᑎᓖᑦ 
ᐊᒥᒐᓚᐅᖅᑐᑦ.

ᐊᓯᐅᔨᓚᐅᖅᑎᓪᓗᒋᑦ ᐅᒥᐊᖅᐸᒥᑦ 1951ᖑᑎᓪᓗᒍ, ᓴᓂᑭᓗᐊᕐᒥᐅᑦ 
ᖁᕕᐊᓇᓐᖏᑦᑐᒃᑰᓚᐅᖅᑐᑦ ᐊᒻᒪ ᐱᕐᕈᐊᕿᓂᖃᖅᑐᑎᒃ 1950ᒥ.14 
ᐊᕐᕌᒍᖏᓐᓂ 1952-53, ᓇᑦᓯᖃᑦᓯᐊᖏᑦᑐᒻᒪᕆᐅᓚᐅᖅᑐᖅ 
ᒪᖃᐃᒐᓗᐊᕋᒥᒃ. ᐅᒥᐊᑭᒃᓴᕐᓂᖅ ᐃᓚᓕᐅᑎᔪᑦᓴᐅᓚᐅᕐᒪᑦ 
ᓯᓚᐅᓪᓗ ᖃᓄᐃᓐᓂᖓ ᓴᖅᑭᐅᒪᔪᑦ ᒪᖃᐃᑦᑎᓄᑦ.15 1954ᒥ, 
ᓄᕙᕐᔪᐊᕐᓇᖅᑎᓪᓗᒍ ᖁᓖᑦ ᐃᓄᐃᑦ ᑐᖁᓚᐅᖅᑐᑦ, ᑕᒪᓐᓇ 
ᑲᑦᓱᖓᒍᑕᐅᓚᐅᕐᒥᔪᖅ ᒪᖃᐃᓐᓂᕐᒧᑦ ᐊᒻᒪ ᐅᓇᑕᖅᑐᒃᓴᒃᑯᑦ 
ᑲᑕᐃᒋᐊᖃᓚᐅᖅᑐᑦ ᒪᕐᕉᓐᓂᒃ 2,000ᓂ ᐅᖁᒪᐃᓐᓂᓕᓐᓂᒃ 
ᓂᖀᓂᑦ, ᐃᓱᐊᖅᓴᐅᑎᓂᓪᓗ ᕿᑭᖅᑕᒥᐅᓄᑦ.16 ᐊᕐᕌᒎᑉ ᑐᖔᒍᑦ, 
ᒪᕐᕉᒃ ᐃᓅᒃ ᐃᐱᓚᐅᖅᑑᒃ ᐃᑲᔪᖅᓱᑎᒃ ᖃᐅᔨᓴᖅᑎᒥᒃ ᐃᓄᐃᑦ 
ᓇᑭᓐᖔᕐᓂᖏᓐᓂᒃ ᐊᒻᒪ ᐃᑦᑕᕐᓂᑕᓕᕆᔨ Claude Dégoffe 
ᒪᓐᑐᕆᔮ ᓯᓚᑦᑐᖅᓴᕐᕕᔾᔪᐊᖓᓃᖖᒑᖅᑐᒥᒃ. ᑕᒪᒃᑯᐊᓕᒫᑦ 
ᐊᑦᑐᐃᓯᒪᓂᖃᒻᒪᕆᒐᔭᖅᑐᑦ ᓴᓂᑭᓗᐊᕐᒥᐅᓂᒃ.

ᕿᑭᖅᑖᓘᑉ ᐃᓚᖓᓂ, ᓂᐅᕕᖅᑎᒃᑯᑦ ᕼᐊᑦᓴᓐ ᐸᐃᒃᑯᑦ 
ᒥᑭᓂᖅᓴᐅᑎᑦᓯᔪᓐᓇᖅᑐᑦᓴᐅᓚᐅᖅᑐᑦ ᑕᒪᑐᒥᖓ 
ᓄᕙᕐᔪᐊᕐᓂᐅᔪᒥᒃ, ᓲᕐᓗ 1954ᒥ ᓄᕙᕐᔪᐊᕐᓇᖅ, 
ᐃᓱᐊᓴᐅᑎᖃᖅᑎᑦᓯᓗᑎᒃ ᐊᒻᒪ ᑕᐃᒫᒃ ᐊᖏᖃᑎᒌᒍᑎᖃᕐᒪᑕ 
ᒐᕙᒪᑐᖃᒃᑯᓐᓂᒃ. ᓴᓂᑭᓗᐊᑉ ᕿᑭᖅᑕᖏᓐᓂ, ᑭᓯᐊᓂ 
ᓂᐅᕕᖅᑎᒃᑯᑦ ᒪᑐᐃᖓᖃᑦᑕᓚᐅᕐᒪᑕ ᐊᑯᓐᖓᓐᓂ ᐊᐅᒡᒍᓯ 
ᐊᒻᒪ ᕕᕝᕗᐊᕆ. ᑕᒪᑐᒪ ᖄᖓᒍᑦ, ᑕᐅᖅᓰᔩᑦ, ᓄᓇᓕᓐᓂ 
ᐃᓄᒃ ᓘᑲᓯ ᓄᕙᓕᓐᖓᒥᒃ ᐊᑎᓕᒃ, ᐃᓱᐊᖅᓴᐅᑎᓂ 
ᖃᐅᔨᒪᓐᖏᓗᐊᓚᐅᕐᒪᑦ ᖃᓪᓗᓈᑦ ᓴᓂᖏᓐᓂ. ᓯᓚᑖᓂᒥᐅᓪᓗ 
ᑎᑭᓴᕋᐃᒍᓐᓇᓚᐅᓐᖏᒻᒪᑕ ᑕᒪᑐᒧᖓ ᓄᕙᓐᓂᕐᔪᐊᖑᔪᒧᑦ. 
ᑐᓴᒐᑦᓴᑦ ᓴᓂᑭᓗᐊᕐᒥᑦ ᐊᕐᕌᒍ ᒪᕐᕈᐃᖅᓱᒍ ᑐᓴᖅᑕᐅᖃᑦᑕᓚᐅᕐᒪᑕ 
ᕿᑭᖅᑕᓂᒃ, ᑕᒪᒃᑯᐊ ᓄᓇᒥᐅᑦ ᐳᓛᕆᐊᕌᖓᑕ ᑰᔾᔪᐊᕌᐱᒻᒧᑦ, 
ᐅᕝᕙᓘᓐᓂᑦ ᓂᐅᕕᖅᑎᒃᑯᑦ ᐅᒥᐊᕐᔪᐊᖓᑦ ᓂᐅᕕᐊᒃᓴᓂᒃ 
ᐊᔾᔭᖅᓯᒑᖓᑦ ᐊᐅᔭᑕᒫᑦ.17 ᐸᕐᓇᐅᑕᐅᓂᖓ ᓈᓚᐅᑎᓂᒃ 
ᐋᖅᑭᑦᓯᓗᓂ ᕿᑭᖅᑕᓂ ᐊᒻᒪ ᐱᓇᓱᐊᕈᓯᑕᒫᑦ ᐅᓂᒃᑳᖃᑦᑕᓕᕐᓗᑎᒃ 
ᐋᖅᑭᒃᓱᖅᑕᐅᓚᐅᖅᑐᑦ 1950ᒥ ᑭᓯᐊᓂ ᓄᖅᑲᖅᑎᑕᐅᓚᐅᖅᑐᑦ 
ᐱᔾᔪᑎᒋᓪᓗᒍ ᓄᕙᓕᓐᖓᖅ ᖃᓪᓗᓇᐅᔭᒍᓐᓇᓚᐅᓐᖏᒻᒪᑦ, 
ᐃᓄᐃᑦ ᒨᔅ ᕚᒃᑐᕆᒥ ᖃᓪᓗᓈᑎᑐᑐᐃᓐᓇᖅ ᐊᒻᒪ ᐊᓪᓚᑎᑐᑦ 
ᐅᖃᓕᒪᑎᓪᓗᒋᑦ.18

1950s ᕿᑎᕈᔪᖏᓐᓂ, ᓂᐅᕕᖅᑎᒃᑯᑦ ᓈᓴᐃᓯᒪᔪᑦ ᑕᒪᓐᓇ 
ᑕᐅᖅᓰᖃᑦᑕᕐᓂᖅ ᕿᑭᖅᑕᓂ ᓈᒻᒪᓐᖏᓗᐊᓚᐅᕐᒪᑦ, ᐊᐅᓚᓗᒍᓗ 
ᐊᕐᕋᒍᒥ ᐊᑭᑐᓗᐊᖅᓱᓂ ᐊᒻᒪ ᐱᔨᑦᓯᖅᑎᐅᓪᓗᑎᒃ ᑭᒡᒐᖅᑐᖅᓱᒋᑦ 
ᒐᕙᒪᑐᖃᒃᑯᑦ. ᐊᕐᕌᒍᑦᓯᐊᕙᒥ, ᑖᒃᑯᐊ ᕿᑭᖅᑕᐃᑦ ᑎᕆᒐᓂᐊᓄᑦ 



9ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᓴᓂᑭᓗᐊᖅ ᓄᓇᓕᖕᓂ ᐊᑐᖅᑕᐅᓂᑯᓂ

ᑕᐅᖅᓰᒍᑕᐅᔪᓕᒫᑦ ᐅᓄᕐᓂᖃᑐᐃᓐᓇᓚᐅᖅᑐᑦ $1,500ᓂᑦ.  
ᐊᓯᖏᑦ ᓲᕐᓗ ᕿᓯᓂᑦ ᑲᒥᓕᐊᕆᓯᒪᔪᑦ ᓂᐅᕈᑕᐅᖃᑦᑕᓚᐅᖅᑐᑦ 
ᐊᓪᓚᓄᑦ ᓄᓇᖃᖅᑐᑦ ᒨᔅ ᕚᒃᑐᕆᐅᑉ ᒥᑦᓵᓂ ᑮᓇᐅᔭᓕᐅᕈᑕᐅᓪᓗᑎᒃ 
$1,000ᓂᑦ. ᓱᕈᓯᖅᓯᐅᑎᓄᑦ ᐱᔭᐅᔪᓐᓇᖅᑐᑦ ᑕᒫᓂ $4,500 
ᑲᑎᓪᓗᒋᑦ ᑮᓇᐅᔭᑐᐃᓐᓇᐃᑦ ᑕᒫᓂ $7,000 ᐊᕐᕌᒍᓕᒫᒧᑦ 
ᐃᓄᓕᒫᖏᓐᓄᑦ ᕿᑭᖅᑕᐃᑦ ᓈᒻᒪᓐᖏᓗᐊᓚᐅᕐᒪᑕ 
ᐊᕐᕌᒍᓕᒫᒧᑦ ᑮᓇᐅᔭᓕᐅᕈᑎᒋᒐᔭᕐᓗᒋᑦ.19 ᑐᓐᖓᕕᐅᓗᐊᖅᑐᑦ 
ᓴᓂᑭᓗᐊᕐᒥᐅᓄᑦ ᑮᓇᐅᔭᓕᐅᕈᑕᐅᓪᓗᑎᒃ ᐳᐃᔩᑦ ᐊᒻᒪ ᑎᒻᒥᐊᑦ 
ᐊᑭᖏᑦ ᐅᖓᑖᓅᕈᑎᖃᑦᑕᓚᐅᖅᑐᑦ ᑎᕆᒐᓂᐊᑦ ᐃᓄᖏᑦ 
153 ᐅᓄᕐᓂᖃᖅᑎᓪᓗᒍ. ᐃᓄᐃᑦ ᓂᕿᖏᑦ ᓇᒻᒥᓂᖅ 
ᑮᓇᐅᔭᓕᐅᕈᑕᐅᓚᐅᓐᖏᑦᑐᖅ ᓂᐅᕕᕈᑕᐅᔪᓐᓇᖅᑐᓂᒃ ᒪᖃᐃᑦᑏᑦ 
ᐱᖁᑎᑦᓴᖏᓐᓄᑦ, ᐱᔭᐅᕙᑦᑎᓪᓗᒋᑦ ᓂᐅᕕᖅᑎᒃᑯᑎᒍᑦ.20 
ᑕᐃᒪᐃᒻᒪᑦ, 1950ᒥ, ᓴᓂᑭᓗᐊᕐᒥᐅᑦ ᓴᖑᑦᓴᐅᑎᒋᓚᐅᓐᖏᑦᑐᑦ 
ᐃᓅᓯᖏᑦ ᑕᒪᒃᑯᓄᖓ ᓄᑖᓄᑦ ᐊᑐᖅᑕᐅᓕᖅᑐᓄᑦ. 
ᐊᑐᐃᓐᓇᓚᐅᖅᑐᑦ ᐃᓅᒐᓱᐊᕈᑎᒋᕙᑦᑕᒥᓂᒃ ᐊᑐᐃᓐᓇᐅᔪᑦ 
ᐊᑐᖅᓱᒋᑦ.

ᓂᐅᕕᖅᑎᒃᑯᑦ ᓴᖅᑭᒡᒐᐃᓐᓇᖃᑦᑕᓚᐅᖅᑎᓪᓗᒋᑦ 
ᕿᑭᖅᑕᓄᑦ ᐊᑐᖅᑎᓪᓗᒋᑦ ᐊᕐᕌᒍᑦ 1950, ᐊᔪᕆᖅᑐᐃᔨᒃᑯᑦ 
ᐸᓖᓯᒃᑯᓪᓗ ᓴᖅᑭᒐᔪᐃᓐᓂᖅᓴᒻᒪᕆᐅᓚᐅᖅᑐᖅ. 
ᐃᓄᐃᑦ ᐊᔪᕆᖅᑐᐃᔨᒃᑯᓐᓅᖓᒐᓗᐊᖅᑎᓪᓗᒋᑦ, 
ᑐᑦᓯᐊᕆᐊᕐᕕᖃᕈᓐᓇᓚᐅᓐᖏᑦᑐᑦ ᑭᓯᐊᓂ ᑰᔾᔪᐊᕌᐱᒻᒥ ᑯᐸᐃᒃᒥ 
ᐊᒻᒪ ᐅᑉᐱᖅᑐᓕᕆᔩᑦ ᐅᒥᐊᕐᔪᐊᒃᑰᖃᑕᐅᖏᓐᓇᓚᐅᓐᖏᒻᒪᑕ 
ᐊᕐᕌᒍᑕᒫᑦ. ᐸᓖᓯᒃᑯᑦ ᐃᖏᕐᕋᔭᕋᓐᓂᖏᑦ ᕿᒥᕐᕈᓪᓗᑎᒃ ᑕᐃᑲᓐᖓᑦ 
ᒨᔅ ᕚᒃᑐᕆ ᐳᓛᕆᐊᖅᐸᓚᐅᖅᑐᑦ ᐊᕐᕌᒍ ᐊᑕᐅᓯᐊᖅᓱᒍ, 
ᒪᐅᓇᑐᐃᓐᓇᖅ ᐳᓛᕆᐊᖅᐸᑦᓱᑎᒃ ᑰᔾᔪᐊᕌᐱᒃᑯᑦ ᐃᖏᕐᕋᓪᓗᑎᒃ.

ᖃᓪᓗᓈᖃᕋᔪᓐᖏᓐᓂᖓ ᕿᑭᖅᑕᓂ ᓴᖅᑭᑎᑦᓯᔾᔪᑕᐅᖃᑦᑕᓚᐅᖅᑐᖅ 
ᒐᕙᒪᓕᕆᔨᐅᔪᑦ ᐃᓱᒪᓪᓗᑎᒃ ᐅᐸᑕᐅᒐᔪᓐᖏᑦᑐᒦᓐᓂᖏᓐᓂᒃ 
ᐊᒻᒪ ᐃᓱᒪᒋᔭᐅᓚᐅᓐᖏᑦᑐᑦ ᑳᒐᔭᕆᐊᖏᓐᓂᒃ 
ᐊᑦᑕᕐᓇᑦᑐᒦᒋᐊᖏᓐᓂᓗ. ᐃᒪᐃᒻᒪᑦ, ᐃᓛᓐᓂᒃᑯᑦ ᓂᕿᑦᓴᓯᐅᖅᑐᑦ 
ᓇᓂᓯᔪᓐᓇᖃᑦᑕᓚᐅᓐᖏᑦᑐᑦ, ᑕᒪᓐᓇ ᐱᔾᔪᑎᖃᓗᐊᖅᑐᖅ ᓯᓚᐅᑉ 
ᐊᓯᔾᔨᑕᕐᓂᖓᓂᒃ ᐆᒪᔪᐃᓪᓗ ᓅᑦᑕᕐᓂᖏᓐᓂᒃ. ᐳᐃᔩᑦ ᒥᑏᓪᓗ 
ᓴᓂᑭᓗᐊᕐᒥᐅᓄᑦ ᐊᓐᓄᕌᖃᕈᑕᐅᓚᐅᖅᑐᑦ, ᓇᓴᖃᕈᑕᐅᓪᓗᑎᒃ 
ᐊᒻᒪ ᑲᒥᓕᐊᖑᓪᓗᑎᒃ ᐊᕐᕌᒍᓕᒫᖅᓯᐅᑎᓂᒃ. ᐃᓚᒌᑦ 
ᓄᓇᒋᕙᒃᑕᖏᑦ ᒥᑭᔫᑕᐅᓚᐅᖅᑐᑦ ᐊᒻᒪ ᐃᓄᖏᑦ ᐊᒻᒪ ᓇᒦᓐᓂᖏᑦ 
ᒪᓕᖃᑦᑕᓚᐅᖅᑐᑦ ᐊᒻᒪ ᐊᑐᖅᐸᑦᑕᖏᑦ ᐊᕐᕌᒍᑕᒫᑦ ᐃᓅᒐᓱᐊᕈᓯᖏᑦ 
ᐊᔾᔨᒌᖃᑦᑕᓚᐅᓐᖏᑦᑐᑦ ᐊᔾᔨᒌᓐᖏᑦᑐᓂᒃ ᐱᔾᔪᑎᖃᖅᓱᑎᒃ.

1950ᒥ, ᐋᓐᓂᐊᖅᑐᓕᕆᓂᖅ ᕿᑭᖅᑕᓂ ᖃᐅᔨᓴᐅᑕᐅᑎᓪᓗᒍ 
ᒐᕙᒪᑐᖃᒃᑯᓐᓄᑦ ᖃᐅᔨᓚᐅᖅᑐᑦ “ᓄᓇᖃᖅᑳᖅᓯᒪᔪᑦ 
ᓂᕿᖏᑦ ᐅᓄᖅᑐᒪᕆᐅᓂᕋᖅᓱᒋᑦ ᐊᒻᒪ ᑖᒃᑯᐊ ᕿᑭᖅᑕᒥᐅᑦ 
ᖃᓄᐃᓐᖏᑦᓯᐊᖅᓱᑎᒃ ᐳᓛᕆᐊᖅᑕᐅᔪᑦ.”21 ᑕᒪᓐᓇ 
ᐅᖃᐅᓯᐅᔪᖅ ᐊᑐᖅᑕᐅᓚᐅᖅᑐᑦᓴᐅᔪᖅ ᐃᓱᒪᓕᐅᕈᑎᖃᖅᑎᓪᓗᒋᑦ 
ᓄᑦᑎᖅᑕᐅᑲᐃᓐᓇᖅᓱᑎᒃ ᐃᓄᐃᑦ ᑯᐸᐃᒃᒧ ᑕᐃᑯᖓ King George 
ᐊᒻᒪ Sleeper islands ᕿᑭᖅᑕᐃᑦ ᐅᐊᓐᓇᖓᓂ ᐊᕐᕌᒍᑦ 1950 
ᐊᑐᖅᑎᓪᓗᖏᑦ. ᐃᓄᐃᑦ ᒪᖃᐃᑦᑏᑦ ᐃᓄᔾᔪᐊᒥᑦ ᓅᑦᑎᑕᐅᓚᐅᕐᒥᔪᑦ 
ᕿᑭᖅᑕᓄᑦ ᐅᑭᐊᑦᓵᒃᑯᑦ ᓄᖑᓗᐊᓕᕐᓂᕋᖅᑕᐅᓪᓗᑎᒃ ᐆᒪᔪᐃᑦ 
ᑯᐸᐃᒃᒥ. ᐅᓂᒃᑳᖅᑕᖃᓐᖏᒃᑲᓗᐊᖅᑎᓪᓗᒍ ᓇᓗᓇᐃᖅᓯᔾᔪᑎᑦᓴᓂᒃ 
ᖃᓄᐃᓚᐅᕐᓂᖏᓐᓄᑦ ᓄᑦᑎᖅᑕᐅᓯᒪᔪᑦ ᐃᓚᒌᑦ, ᐋᓕᒃᓵᓐᑐ 

ᓯᑏᕙᓐᓴᓐ Alexander Stevenson, ᒐᕙᒪᑐᖃᒃᑯᑦ ᐊᐅᓚᑦᓯᔨᖓᑦ 
ᐅᑭᐅᖅᑕᖅᑐᒧᑦ ᓇᓗᓇᐃᖅᓯᓚᐅᖅᑐᖅ “ᐆᑦᑐᕋᐅᑕᐅᔪᑦ” 
“ᓯᕗᒻᒧᐊᑦᓯᐊᓚᐅᕐᒪᑦ” 1953 ᐊᕐᕌᒍᖓᓂ. ᐅᖃᓚᐅᖅᑐᖅ ᐊᓯᐊᓄᑦ 
ᐅᖃᐅᓯᐅᔪᖅ ᑐᑭᓯᒋᐊᕈᑎᑦᓴᑦ ᓇᓗᓇᐃᖅᑕᐅᓪᓗᑎᒃ ᑕᒪᒃᑯᐊ 
ᐃᓄᐃᑦ “ᖃᓄᐃᓗᐊᓚᐅᓐᖏᑦᑐᑦ” ᐊᒻᒪ ᐃᓚᒋᐊᕆᓪᓗᓂ ᑕᒪᓐᓇ 
ᐊᑲᐅᓐᖏᓕᐅᕈᑕᐅᓗᐊᓚᐅᕐᓂᖓᓂᒃ “ᐋᖅᑭᓱᐃᓯᒪᑦᓯᐊᖏᓐᓂᖏᑦ 
ᐊᒻᒪ ᓯᕗᓕᖅᑎᖃᑦᓯᐊᖏᒻᒪᑕ.”22

ᑐᑭᓯᓇᑦᓯᐊᖏᑦᑐᖅ ᖃᓄᖅ ᓯᑏᕙᓐᓴᓐ ᐊᓯᖏᓗ 
ᐸᓯᑦᓯᖃᑦᑕᕈᓐᓇᓚᐅᕐᓂᖏᓐᓂᑦ ᐃᓄᓐᓂᒃ 
ᐊᑲᐅᓐᖏᓕᐅᕈᑕᐅᔪᓂᒃ. ᐊᓯᖏᑦ ᓇᓗᓇᓚᐅᓐᖏᑦᑐᑦ 
ᑕᒪᒃᑯᐊ ᐃᓄᐃᑦ ᑲᔪᖏᖅᓱᖅᑕᐅᖃᑦᑕᓚᐅᕐᓂᖏᑦ 
ᓅᖁᔭᐅᓪᓗᑎᒃ ᓈᒻᒪᖏᑦᑐᓄᑦ ᒐᕙᒪᒃᑯᑦ ᓂᐅᕕᖅᑎᒃᑯᓪᓗ 
ᐸᕐᓇᐃᓯᒪᑦᓯᐊᖏᓐᓂᖏᑦ ᐱᔾᔪᑎᒋᓪᓗᒍ. ᒫᒍᕇ ᕼᐃᓐ 
Margery Hinds, ᐃᓚᒋᔭᐅᓚᐅᖅᑐᖅ ᒐᕙᒪᑐᖃᒃᑯᓐᓂᒃ 
ᐃᓕᓴᐃᔨᐅᔪᖅ ᓄᓇᓕᓐᓂ ᐃᓕᓐᓂᐊᖅᑎᑦᓯᖃᑦᑕᓚᐅᖅᑐᖅ 
ᐃᓄᓐᓂᑦ ᑯᐸᐃᒃᒥ ᐊᒻᒪ ᕿᑭᖅᑖᓗᒻᒥ ᐊᐱᖅᓱᓚᐅᕐᒪᑦ ᔨᒥ 
ᑯᓪᓗᐊᓗᒻᒥᒃ, ᕿᑭᖅᑕᒥᐅᑕᖅ, ᐊᐅᒡᒍᓯ 1953−ᒥ. ᑯᓪᓗᐊᓗᒃ 
ᓇᓗᓇᐃᔭᐃᓯᒪᔪᖅ ᐱᔭᕆᐊᑐᓚᐅᕐᓂᖏᓐᓂᒃ ᐃᓚᒌᓄᑦ 
ᓴᖅᑭᕝᕕᐅᓯᒪᔪᑦ ᒪᖃᐃᕝᕕᖃᑦᓯᐊᖏᑦᑐᓄᑦ. ᓄᑦᑎᓚᐅᖅᑐᑦ 
ᐅᑭᐅᒃᑯᑦ ᐃᓚᒌᑦ ᓄᓇᒋᕙᒃᑕᖏᑦ ᓂᐅᕕᖅᑎᒃᑯᑦ ᐃᓂᐊᑕ 
ᓴᓂᐊᓄᑦ ᑐᑲᕋᕐᒥ ᐅᖃᐅᔾᔭᐅᓚᐅᕐᒪᑕ ᑕᐅᖅᓰᖃᑦᑕᖅᑎᑦᓯᔨᒧᑦ 
ᐱᖁᑏᑦ ᑎᑭᒐᔭᕐᓂᖏᓐᓂᒃ ᑖᒃᑯᑎᒎᓇᖅ ᐅᔭᕋᓐᓂᐊᖅᑎᒃᑯᑦ 
ᖃᖓᑕᔫᖓᓄᑦ. ᓲᕐᓗ ᐃᓄᐃᑦ ᐱᓕᕆᓂᐊᖅᑐᕆᔪᕕᓃᑦ 
ᐃᑲᔪᖅᑎᐅᓗᑎᒃ ᐊᒻᒪ ᐊᔾᔭᖅᓯᔨᐅᓗᑎᒃ ᐅᔭᕋᓐᓂᐊᖅᑎᓂᒃ. 
ᑯᓪᓗᐊᓗᒃ ᐅᖃᓚᐅᖅᑐᖅ, “ᖃᖓᑕᔫᖅᑕᖃᓚᐅᓐᖏᑦᑐᖅ ᐊᒻᒪ 
ᐊᒥᓱᑦ ᐃᓄᐃᑦ ᑕᐃᑲᓃᓚᐅᖅᓱᑎᒃ.”23 ᖃᖓᐅᓕᖅᑎᓪᓗᒍ 
ᑎᑭᑦᑕᓯᓐᓇᓕᓚᐅᖅᑐᑦ ᐅᔭᕋᓐᓂᐊᖅᑏᑦ ᑭᓯᐊᓂ ᓯᑕᒪᐃᓐᓇᕐᓂᒃ 
ᐸᓚᐅᒑᒡᒋᖅᓱᑎᒃ ᐃᒻᒥᓄᐃᓐᓇᖅ ᐊᒻᒪ ᐊᓯᖏᓐᓂᒃ ᓂᕿᓂᒃ 
ᓇᒃᓴᒡᒐᐃᓐᓇᖅᓱᑎᒃ. 1953 ᐅᐱᕐᖔᖓᓂ, ᑭᒃᑯᓕᒫᑦ, 
ᐅᔭᕋᓐᓂᐊᖅᑏᑦ ᐃᓚᐅᓪᓗᑎᒃ, ᕿᒻᒥᑐᓕᓚᐅᖅᑐᑦ ᐊᒻᒪ 
ᑭᓱᑐᐃᓐᓇᕐᓂᒃ ᓇᓂᒍᓐᓇᖅᑕᒥᓂᒃ. ᐊᓪᓛᓘᓐᓃᑦ ᑯᓪᓗᐊᓗᒃ 
ᐅᖃᓚᐅᖅᑐᖅ:

ᖃᓪᓗᓈᑦ ᐱᕐᓕᒐᔭᓚᐅᖅᑐᑦ 
ᐃᓄᓐᓄᑦ ᑲᒪᒋᔭᐅᓚᐅᓐᖏᑉᐸᑕ 
ᓂᕿᖃᕈᓐᓃᖅᑎᓪᓗᒋᑦ. ᐃᓄᐃᑦ 
ᓇᑦᓯᑐᐊᕌᖓᑕ, ᐊᒥᖅᑳᖃᑎᖃᖃᑦᑕᓚᐅᖅᑐᑦ 
ᖃᓪᓗᓈᓂᒃ ᐃᓄᑐᐃᓐᓇᐅᑎᑦᓱᒋᑦ. ᐃᓄᐃᑦ 
ᐅᖃᐅᓯᖃᒐᔪᓚᐅᖅᑐᑦ ᓱᒻᒪ ᖃᓪᓗᓈᑦ 
ᑕᒫᓃᒻᒪᖔᑕ ᓂᕿᖃᕋᑎᒃ.24

ᒪᖃᐃᕝᕕᐅᕙᑦᑐᐃᑦ ᖃᓂᒋᔭᖓᓂ ᓂᐅᕕᕐᕕᒃ 
ᐱᑕᖃᓐᖏᓐᓂᖅᓴᐅᓚᐅᖅᑐᖅ ᐅᐊᓐᓇᐅᑉ ᒥᑦᓵᓃᑦᑐᓂᑦ. 
ᑯᓪᓗᐊᓗᒃ ᐅᒡᒍᐊᖅᑐᖅ ᒪᓕᓚᐅᕐᓂᕐᒥᓂᒃ ᐅᖃᐅᔾᔨᒋᐊᕈᑕᐅᔪᒥᒃ 
ᐋᖅᑭᑦᓯᖁᔭᐅᓪᓗᑎᒃ ᐅᑮᓪᓕᕕᑦᓴᒥᒃ ᑐᑲᕋᕐᒥᒃ ᐊᒻᒪ ᐅᔾᔨᕈᓱᒃᑐᖅ 
ᐊᑕᐅᓯᑐᐊᖅ ᐃᓄᒃ ᐃᖅᑲᓇᐃᔭᖅᑎᑕᐅᓚᐅᓂᖓᓂᒃ 
ᐅᔭᕋᓐᓂᐊᖅᑎᒃᑯᓐᓄᑦ.



10ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᓴᓂᑭᓗᐊᖅ ᓄᓇᓕᖕᓂ ᐊᑐᖅᑕᐅᓂᑯᓂ

1950 ᐊᒻᒪ 1960 ᐊᑯᓐᓂᖏᓐᓄᑦ ᑎᑭᑦᓱᒍ, 
ᐃᓄᓕᒫᑲᓴᐃᑦ, ᑕᐅᖅᓯᖃᑦᑕᖅᑎᑦᓯᔨ ᑐᑲᕋᕐᒦᑦᑐᖅ 
ᐃᓚᒋᔭᐅᙱᑦᑐᑑᓪᓗᓂᓄᓇᖃᓚᐅᖅᑐᑦ ᐃᓚᒌᑦ ᓄᓇᒋᕙᒃᑕᖏᓐᓂ 
ᓯᐊᒻᒪᖅᓯᒪᓪᓗᑎᒃ ᕿᑭᖅᑕᓂ ᐱᑕᖃᑦᓯᐊᖅᑐᒦᒍᒪᓪᓗᑎᒃ 
ᒪᖃᐃᕝᕕᖃᑦᓯᐊᖅᑐᒧᑦ. ᖄᖓᒍᑦ ᑯᓪᓗᐊᓘᑉ ᐃᓄᖃᑎᖏᑕ ᑕᒫᓂ 
30ᓪᓗᑎᑦ ᐃᓄᐃᑦ, ᐅᖃᓚᐅᕐᒥᔪᖅ ᓯᑕᒪᐅᓂᕋᖅᓱᒋᑦ ᐃᓚᒌᑦ 
ᓄᓇᖃᖅᑐᑦ ᓂᐅᕕᕐᕕᖃᕐᕕᐅᑉ ᖃᓂᒋᔭᖓᓂ, ᐱᖓᓱᑦ ᐃᓇᒌᑦ 
ᓄᓇᒥ ᓇᓗᓇᐃᖅᑕᐅᓯᒪᓪᓗᓂ ᔨᒥᒃᑯ ᓄᓇᒋᕙᒃᑕᖏᑦᑕ ᐊᑭᐊᓂ, 
ᑕᓪᓕᒪᑦ ᓄᓇᖃᖅᓱᑎᒃ ᕿᑭᖅᑕᐃᑦ ᓂᒋᐊᑕ ᐃᓱᐊᓂ, ᐊᒻᒪ 7 ᐃᓚᒌᑦ 
ᐊᒻᒪ ᓯᑕᒪ ᐃᓚᒌᑦ ᓱᓕ ᓇᓗᓇᐃᖅᑕᐅᓯᒪᓐᖏᑦᑐᓂ ᓄᓇᖃᓚᐅᖅᑐᑦ. 

ᓴᖑᓴᖅᑕᐅᓕᖅᑎᓪᓗᑕ, 1954-1968
1954 ᑐᖔᒍᑦ, ᓯᓚᑖᓂᒥᐅᑦ ᐳᓛᕆᐊᓚᐅᖅᓯᒪᔪᑦ ᕿᑭᖅᑕᓄᑦ 
ᐸᓖᓯᒃᑯᑦ ᐊᕐᕌᒍᑕᒫᑦ ᐳᓛᕆᐊᕐᓂᕆᕙᑕᖓᑕ ᓴᓂᐊᒍᑦ, 
ᐃᓛᓐᓂᒃᑯᓪᓗ ᖃᐅᔨᓴᖅᑎᓄᑦ ᐅᕝᕙᓘᓐᓃᑦ ᐅᔭᕋᓐᓂᐊᒐᒃᓴᓂᒃ 
ᕿᓂᖅᑐᑦ ᐊᒻᒪ ᐊᕐᕌᒍᑕᒫᑦ ᐃᓚᐅᖃᑦᑕᖅᑐᑦ ᐅᒥᐊᕐᔪᐊᒧᑦ 
ᐊᒻᒪ ᒪᑦᑖᕐᕕᒃᑯᑦ. . 1954ᖑᑎᓪᓗᒍ, ᕿᓈᔭᒃᑏᑦ ᑎᑭᓚᐅᖅᑐᑦ 
ᖃᐅᔨᓴᕆᐊᖅᑐᖅᓱᑎᒃ ᐅᔭᕋᓐᓂᐊᒐᑦᓴᓂᒃ ᐅᖃᐅᓯᐅᖅᑳᓚᐅᖅᑎᓪᓗᒍ 
ᓂᐅᕕᖅᑎᒃᑯᑦ ᕿᓈᔭᒃᑎᖏᓐᓄ ᐊᒻᒪ ᑕᕐᕆᔭᓕᐅᖅᑎᒥᒃ ᕌᐳᑦ 
ᕕᓕᐅᕆᑎ ᐊᕐᕌᒍᐊᓂ 1915-6. ᓴᓂᑭᓗᐊᕐᒥᐅᑦ ᓄᓇᓖᑦ 
ᓂᐅᕕᖅᑎᒃᑯᑦ ᓴᓂᐊᓂ ᑐᑲᕋᕐᒥᒃ ᐃᑲᔪᖃᑦᑕᓚᐅᖅᑐᑦ ᕿᓈᔭᒃᑐᓂᒃ, 
ᑕᒪᓐᓇ ᑮᓇᐅᔭᓕᐅᕈᑕᐅᑲᐃᓐᓇᕈᓐᓇᖅᓯᓚᐅᖅᑐᖅ ᐊᒻᒪ 
ᑮᓇᐅᔭᐃᔭᕈᑕᐅᓪᓗᓂ ᑖᒃᑯᐊ ᑲᒻᐸᓂᐅᔪᑦ Consolidated 
Halliwell ᒪᑐᐃᖅᓯᒻᒪᑕ ᓴᕕᒃᓴᓂᒃ ᐅᔭᕋᓐᓂᐊᕐᕕᒻᒥᑦ ᑕᒫᓂ 20 
ᑭᓛᒥᑕᒥᒃ ᐅᖓᓯᓐᓂᓕᒻᒥᒃ ᓴᓂᑭᓗᐊᑉ ᓂᒋᐊᓂᒃ ᑕᐃᑲᓂ Haig 
Inletᒥ.25 ᐅᔭᕋᓐᓂᐊᖅᑏᑦ ᑎᑭᒃᑲᓗᐊᖅᑎᓪᓗᒋᑦ, ᐊᑑᑎᖃᖅᑐᓂᒃ 
ᖃᓪᓗᓈᑦ ᑎᒥᖁᑎᖏᓐᓂᒃ ᐋᖅᑭᒃᓯᔪᖃᓚᐅᓐᖏᑦᑐᑦ ᑕᒪᒃᑯᓇᓂ 
ᕿᑭᖅᑕᓂ ᐃᓘᓐᓇᑲᓴᖓᓂ 1950 ᐊᕐᕌᒍᖏᓐᓂ. ᓴᓇᔭᐅᓚᐅᖅᑐᖅ 
NORAD Mid Canada Line (MCL)ᑯᓐᓄ ᓈᓚᐅᑎᖃᕐᕕᐅᔪᑦ 
ᐅᓇᑕᖅᑐᒃᓴᒃᑯᑦ (ᒪᑐᔭᐅᔪᖅ 1965ᒥ) ᑰᔾᔪᐊᕌᐱᒻᒥ ᑕᒪᓐᓇ 
ᐋᖅᑭᒋᐊᕈᑕᐅᓚᐅᖅᑐᖅ ᐊᐅᓚᑦᓯᓂᖏᓐᓄᑦ ᒐᕙᒪᑐᖃᒃᑯᑦ.

1954 ᓄᓐᖑᐊᓂ, ᒐᕙᒪᑐᖃᒃᑯᑦ ᐅᓂᒃᑳᓚᐅᖅᑐᑦ:

Mid-Canada Line ᓴᓇᔭᐅᓂᖓ ᑯᐸᐃᒃ 
ᐅᐊᓐᓇᖓᓂ ᐊᒻᒪ ᐅᔭᕋᓐᓂᐊᕈᒪᓂᖏᑦ 
ᕿᑭᖅᑕᓂ ᓄᑖᓂᒃ ᐊᑲᐅᓐᖏᓕᐅᕈᑎᓂᒃ 
ᓴᖅᑭᑎᑦᓯᔪᑦᓴᐅᓚᐅᕐᒪᑦ ᑕᒪᒃᑯᓇᓂ. 
ᐃᓱᒪᓕᐅᕈᑎᖃᓚᐅᖅᑐᑦ ᑭᒡᒐᖅᑐᐃᔨᑦᓴᒥᒃ 
ᐱᓕᕆᕕᐊᓐᓄᑦ ᐋᖅᑭᒃᓯᒍᒪᓪᓗᑎᒃ 
ᑰᔾᔪᐊᕌᐱᒻᒥ ᒥᐊᓂᕆᔨᐅᓂᐊᕐᓗᑎᒃ ᐃᓄᓐᓄᑦ 
ᐃᖅᑲᓇᐃᔭᖅᑎᓄᑦ ᐊᒻᒪ ᐃᑲᔪᕐᓗᒋᑦ 
ᐃᓂᓪᓚᐸᓪᓕᐊᑎᓪᓗᒋᑦ ᑕᒪᑐᒧᖓ 
ᐊᓯᔾᔨᕐᓂᐅᔪᒧᑦ ᑕᒪᒃᑯᐊ ᐱᕙᓪᓕᐊᑎᑕᐅᔪᓄᑦ 
ᓴᖅᑭᑎᑕᐅᔪᑦ.26

ᑕᐃᒪᐃᒻᒪᑦ, ᐸᓖᓯᒃᑯᑦ ᐊᒻᒪ ᐅᑭᐅᖅᑕᖅᑐᒧᑦ ᐱᔨᑦᓯᖅᑎ 
ᒪᑐᐃᖅᓯᓚᐅᖅᑑᒃ ᐊᓪᓚᕝᕕᒻᒥᑦ ᑰᔾᔪᐊᕌᐱᒻᒥ ᐊᐅᓚᑕᐅᓂᖏᓐᓄᑦ 
ᓄᓇᓕᐅᔪᑦ ᐊᒻᒪ ᕿᑭᖅᑕᐃᑦ.

ᒐᕙᒪᒃᑯᑦ ᑐᕌᖅᑕᖏᑦ ᐊᑐᕈᒪᓪᓗᑎᒃ ᐊᐅᓚᑦᓯᔨᓂᒃ 
“ᐃᖅᑲᓇᐃᔭᖅᑎᓂᒃ ᒥᐊᓂᖅᓯᔨᐅᒐᔭᖅᑐᒥᒃ” ᐊᒻᒪ 
ᐃᑲᔪᕈᑎᖏᑦ ᓯᕗᒧᐊᑦᓯᐊᓚᐅᓐᖏᑦᑐᑦ. ᑖᓐᓇ ᐊᐅᓚᑦᓯᔨ 
ᑎᒃᑯᐊᖅᑕᐅᔪᖅ ᑰᔾᔪᐊᕌᐱᒻᒥ ᑕᒫᓂ 1957ᒥ (ᐊᒻᒪ 
ᑕᒫᓂᓗᖃᐃᑦ 1955 ᐱᒋᐊᕐᓂᖓᓂ) ᓯᑳᑎ ᕚᓪᑕᓐ J. G. 
“Scotty” Walton-ᖑᓚᐅᖅᑐᖅ, ᐸᓖᓯᐅᓚᐅᖅᑐᖅ.  ᕚᓪᑕᓐ 
ᐱᓕᕆᐊᑦᓴᓂᒃᑎᑕᐅᓚᐅᖅᑐᖅ ᐱᔨᑦᓯᕋᐅᑎᖃᖁᔭᐅᓪᓗᓂ 
ᕿᑭᖅᑕᓄᑦ ᐊᒻᒪ ᐃᓄᓐᓄᑦ ᐅᖕᒑᕙᒦᑦᑐᓄᑦ, ᑭᓯᐊᓂ 
ᑰᔾᔪᐊᕌᐱᒻᒦᖔᕈᒪᓚᐅᖅᑐᑦ ᒪᓕᑦᓱᒋᑦ ᓄᓇᓖᑦ ᐃᖅᑲᐅᒪᔭᖏᑦ 
ᑲᑎᖅᓱᖅᑕᕕᓂᖏᑦ ᒥᐅᑕᓐ ᐊᒻᒪ ᑐᓂᔭᐅᓪᓗᑎᒃ ᓱᓕᔪᓂᒃ 
ᑭᒡᓕᓯᓂᐊᖅᑎᓄᑦ 2001 ᐊᕐᕌᒍᐊᓂ. ᕗᕇᒪᓐ Freeman’s 
ᑎᑎᕋᖅᑕᕕᓂᖏᑦ ᐊᒻᒪ ᐸᓖᓯᒃᑯᑦ ᐊᕐᕌᒍᑕᒫᖅᓯᐅᑎᒥᓂᒃ 
ᐳᓚᕋᓐᓂᖏᑎᒍᑦ ᐅᖃᖅᓯᒪᔪᖅ ᕚᓪᑕᓐ ᐊᑯᓂᐅᓐᖏᑦᑐᖅ 
ᐱᖃᑎᖃᖃᑦᑕᓚᐅᖅᑐᖅ ᐃᓄᓐᓂᑦ ᕿᑭᖅᑕᓂ ᐊᒻᒪ ᑖᒃᑯᐊ 
ᐸᓖᓯᒃᑯᑦ ᐱᖃᑎᒋᕙᑦᓱᒋᑦ ᑎᑭᒃᑳᖓᒥ. ᑕᐃᒪᐃᒃᑲᓗᐊᖅᑎᓪᓗᒍ, 
ᐅᖃᓚᐅᖅᑐᖅ ᓇᓗᖅᑯᑎᒐᓂ ᐊᖓᔪᖅᑳᒥᓄᑦ ᑕᒪᒃᑯᐊ 
ᓴᓂᑭᓗᐊᕐᒥᐅᑦ ᐃᑲᔪᖅᓱᓚᐅᕐᓂᖏᓐᓂᒃ ᐅᖃᐅᓯᖏᓐᓂᒃ. 
ᐊᑐᓕᖁᔭᑦᓴᓕᐅᓚᐅᖅᑐᖅ ᐱᓕᕆᕕᒻᒥᓄᑦ ᐱᔾᔪᑎᒋᓪᓗᒋᑦ 
ᖃᓄᐃᑦᑐᓂᒃ ᐅᒥᐊᕐᓂᑦ ᐊᑐᖅᑕᐅᒋᐊᖃᖅᑐᖃᕐᒪᖔᑦ, 
ᓇᒥ ᐃᓄᐃᑦ ᓄᓇᖃᖅᑐᑦᓴᐅᓂᖏᓐᓂᒃ ᐊᒻᒪ ᓇᒥ 
ᐃᓂᖃᖅᑐᑦᓴᐅᓂᖓᓂᒃ ᐃᓕᓐᓂᐊᕐᕕᒃ. ᐅᖃᒻᒪᕆᑦᓱᓂ ᑖᒃᑯᐊ 
ᓴᓂᑭᓗᐊᕐᒥᐅᑦ ᐱᐅᑦᓴᕐᓂᖅᓴᐅᓂᖏᓐᓂᒃ ᓄᑦᑎᕆᐊᑦᓴᖅ 
ᑰᔾᔪᐊᕌᐱᒻᒧᑦ ᐃᓕᓐᓂᐊᕆᐊᕐᕕᒋᓂᐊᕐᓗᒍ. ᒐᕙᒪᑐᖃᒃᑯᑦ 
ᐃᖅᑲᓇᐃᔭᖅᑎᖏᑦ ᓇᒻᒥᓂᖅ, ᐅᖃᓕᒪᐅᑎᖃᖅᓱᑎᒃ 
ᕗᕇᒪᓐ ᐃᓱᒫᓘᑎᖓᓂᒃ ᐊᒻᒪ ᐊᓯᖏᑦ ᐱᔾᔪᑎᒋᓪᓗᒍ 
ᕚᓪᑕᓐ, ᐅᖃᐅᓯᕆᓚᐅᖅᑕᖏᑦ 1961-ᒥ ᑖᓐᓇ ᕚᓪᑕᓐ 
“ᓱᓗᐊᓚᐅᓐᖏᓐᓂᖓᓂᒃ, ᖃᓄᐃᓕᐅᓐᖏᑦᓯᐊᕐᓂᖓᓂᒃ” 
ᐃᓄᓐᓄᑦ ᐃᑲᔫᑎᑦᓴᓂᒃ ᕿᑭᖅᑕᓂ. ᒪᑐᐃᖓᓐᖏᓗᐊᕐᓂᖓᓄᑦ 
ᐊᒻᒪ ᑐᓴᒪᑎᑦᓯᑦᓯᐊᖏᓐᓂᖓᓂᒃ ᒐᕙᒪᒃᑯᓐᓂᒃ ᐊᒻᒪ 
ᓴᓂᑭᓗᐊᕐᒥᐅᓂᒃ ᓴᖅᑭᐅᒪᓚᐅᖅᑐᖅ ᓱᓕ ᕚᓪᑕᓐ 
ᐃᓇᖏᖅᑕᐅᒐᓗᐊᕐᒪᑦ ᐊᕐᕌᒍᐊᓂ 1959 ᐊᒻᒪ ᖃᑦᓯᑲᓪᓚᐃᑦ 
ᐊᐅᓚᑦᑎᔨᐅᔪᑦ ᐅᓄᖅᓯᒋᐊᖅᑐᑎᒃ ᒪᕐᕉᕈᖅᑐᑎᒃ. 

ᐅᑭᐅᖅᑕᖅᑐᒥ ᐊᖓᔪᖅᑳᕆᔭᐅᔪᑦ ᐃᑲᔪᕈᓐᓇᕋᓗᐊᖅᑎᓪᓗᒍ, 
ᐱᑕᖃᒡᒐᐃᓐᓇᓚᐅᖅᑐᖅ ᒐᕙᒪᒃᑯᑦ ᐃᑲᔫᑎᖏᓐᓂᒃ 
ᐱᔨᑦᓯᖃᐅᑎᓂᒃ ᑖᒃᑯᓇᓂ ᕿᑭᖅᑕᓂ, ᐃᓚᖓᒍᑦ 
ᓇᓗᓈᕿᑎᓪᓗᒍ ᖃᓄᐃᓕᖓᓂᐊᕐᓂᖏᑦ ᓂᐅᕕᖅᑎᒃᑯᑦ 
ᐊᒻᒪ ᒐᕙᒪᑐᖃᒃᑯᑦ, ᐊᒻᒪᓗ ᐊᐃᕙᐅᑕᐅᓂᖓ ᖃᓄᐃᑦᑐᓂ 
ᐱᔨᑦᓯᐅᑎᖃᕆᐊᖃᕐᒪᖔᑦ ᐱᑕᖃᖅᑎᑕᐅᔪᒃᓴᓂᒃ.27 ᐃᓛᓐᓂᒃᑯᑦ 
ᒐᕙᒪᑐᖃᒃᑯᑦ ᐃᓱᒪᒃᓴᖅᓯᐅᕈᑎᖃᓚᐅᖅᑐᑦ ᐃᓄᐃᑦ ᓄᓇᕗᖕᒥ 
ᕿᑭᖅᑕᓅᖁᓪᓗᒋᑦ, ᐃᓛᓐᓂᓗ ᐲᖅᑎᑦᓯᒍᒪᑦᓯᐊᒻᒪᕆᒃᑐᑎᒃ 
ᐊᕐᕌᒍᑕᒫᖅ ᐱᖁᑎᓂᒃ ᐊᒡᔭᖅᓯᕙᒃᑐᖅ ᑕᒪᒃᑯᓄᖓ 
ᕿᑭᖅᑕᓄᑦ. ᐊᕐᕌᒍᓂ ᖁᓕᓂᒃ ᑖᒃᑯᐊ ᑲᒻᐸᓂᐅᔪᑦ Mid-
Canada Line ᐊᐅᓚᑎᓪᓗᒋᑦ, ᐃᓚᖏᑦ ᓴᓂᑭᓗᐊᕐᒥᐅᑦ 
ᐃᖅᑲᓇᐃᔭᖅᑎᑕᐅᓚᐅᖅᑐᑦ ᑖᒃᑯᓇᓂ ᓈᓚᒃᑎᒃᑯᓐᓂ ᐅᕝᕙᓘᓐᓃᑦ 
ᐃᓚᐃᓐᓇᖓᓂ ᐊᕐᕌᒎᑉ. ᑖᓐᓇ ᐃᓂᐅᔪᖅ ᐅᐸᒃᑕᐅᖃᑦᑕᓚᐅᖅᑐᑦ 

ᐊᒥᓱᓄᑦ ᐃᓚᒌᓄᑦ, ᑕᒪᓐᓇᓗ ᐊᖏᓪᓕᒋᐊᕈᑕᐅᓪᓗᓂ 
ᐃᓕᓐᓂᐊᕐᕕᖕᒧᑦ. ᕿᑎᖏᓐᓂ ᐊᕐᕌᒍᖏᑦᑕ 1950, ᐃᓕᓐᓂᐊᕐᓂᖅ 
ᖁᑦᓯᖕᓂᖅᐹᖑᑎᑕᐅᓚᐅᖅᑐᑦ ᓯᕗᓪᓕᐅᔾᔭᐅᓯᒪᔪᓂ ᕿᑭᖅᑕᓂ 
ᐱᒋᐊᖅᑐᓂ ᑕᒫᓂ 1956 ᐊᒻᒪ ᑕᐃᒪᓐᓇᐃᖃᑦᑕᓚᐅᖅᑐᖅ 
ᕿᑭᖅᑖᓗᖕᒥ, ᑖᒃᑯᐊ ᒐᕙᒪᒃᑯᑦ ᐃᓕᓯᓪᓗᑎᒃ ᐃᓕᓐᓂᐊᕐᕕᖕᒥ 
ᐋᖅᑭᒃᓱᐃᔾᔪᑎᒋᓪᓗᒍ ᖃᓄᐃᒍᒪᔭᒥᓄᑦ ᐊᑕᐅᓯᕐᒨᖁᓪᓗᒋᑦ 
ᐱᔨᑦᓯᐅᑕᐅᔪᑦ ᓂᕈᐊᖅᑕᒥᓄᑦ ᐃᓂᐅᔪᒧᑦ. ᐱᓪᓗᒍ ᓴᓂᑭᓗᐊᖅ, 
ᐃᑦᑕᕐᓂᑕᐃᑦ ᑎᑎᕋᖅᓯᒪᔪᑐᖃᐃᑦ ᑕᑯᒃᓴᐅᑎᑦᑎᔪᑦ ᖃᑦᓯᑲᓪᒪᐃᑦ, 
ᐃᓱᒪᓕᐅᕈᑕᐅᓯᒪᔪᑦ ᐊᒻᒪ ᐃᓱᒪᓕᐅᕌᓂᒍᑕᐅᓯᒪᓐᖏᑦᑐᑦ 
ᐱᑕᖃᖅᑎᑦᓯᓂᕐᒧᑦ ᐃᓕᓐᓂᐊᖅᑐᓕᕆᓂᕐᒥᑦ ᕿᑭᖅᑕᒥᐅᓄᑦ. 
ᐃᓚᖏᑦ ᐊᖓᔪᖅᑲᐅᑎᐅᔪᑦ ᐅᒃᐱᕈᓱᓕᓚᐅᖅᑐᑦ ᐃᓘᓐᓇᑎᒃ 
ᓴᓂᑭᓗᐊᕐᒥᐅᑦ ᓅᒍᒪᓕᖅᑎᑕᐅᔪᓐᓇᕐᓂᖏᓐᓄᑦ ᑯᐸᐃᖕᒧᑦ, 
ᐊᓯᖏᓐᓄᓪᓘᓐᓃᑦ ᐱᖓᖕᓇᖓᓂ ᓯᓈᖓᑕ ᕼᐊᑦᓴᒻᐸᐃ 
ᐃᒪᕕᐊᓂ, ᐱᔨᑦᓯᐅᑏᑦ ᕿᑭᕿᖅᑕᓃᖏᖔᕐᓗᒋᑦ. 

ᐃᓱᐊᓂ, ᐋᖅᑭᒃᓱᒐᖅ ᐃᒡᓗ ᒪᑭᑕᐅᓚᐅᖅᑐᖅ ᓂᒋᐊᓂ 
ᕿᑭᖅᑕᐃᑦ ᑕᐃᑲᓂ ᓂᒋᐊᓂ ᓄᓇᒋᔭᐅᔪᒥ 1960 
ᐊᑐᖅᑕᐅᓂᐊᕐᓗᓂ ᐃᓕᓐᓂᐊᕐᕕᐅᓗᓂ.28 ᑖᓐᓇ ᐃᓂᐅᔪᖅ 
ᓂᒍᐊᖅᑕᐅᓚᐅᖅᑐᖅ ᐱᓪᓗᒍ ᑖᒃᑯᐊ ᒐᕙᒪᒃᑯᑦ ᐃᓕᓐᓂᐊᕐᕕᖕᒥ 
ᓴᓂᐊᓃᖁᔨᓚᐅᓐᖏᒻᒪᑕ ᓂᐅᕕᕐᕕᐅᑉ ᑕᒡᕙᓂ ᑐᑲᕋᖅ 
ᕿᑭᖅᑕ, ᐱᔾᔪᑎᒋᓪᓗᒋᑦ ᐃᑲᔪᖅᑕᐃᓐᓇᕆᒐᔭᓐᖏᓐᓇᒥᒋᑦ 
ᐅᓄᕐᓂᖏᑦ ᐃᓚᒌᑦ ᖃᓂᒋᔭᖃᕈᒪᔪᑦ ᕿᑐᓐᖓᒥᓂᒃ 
ᐃᓕᓐᓂᐊᖅᑐᓂᒃ. ᐃᓕᓐᓂᐊᖅᑎᑦᓯᔾᔪᑎᒃᓴᓂᒃ ᐱᒐᓱᐊᕐᓂᖅ 
ᐊᑲᐅᓐᖏᓕᐅᕈᑕᐅᖏᓐᓇᓚᐅᖅᑐᖅ ᐃᓕᓴᐃᔨᓄᑦ ᐊᒻᒪ 
ᐊᑭᕋᑦᑐᑐᒍ ᐃᒥᖅᑕᖃᑦᑕᕆᐊᖃᖅᑐᑎᒃ ᐊᒻᒪ ᐊᒡᔭᖅᓯᔾᔪᑏᑦ 
ᕿᔪᖕᓂᑦ ᓴᓇᓯᒪᔪᑦ ᖃᓂᑦᑐᒥᒃ ᑕᓯᕐᒥᑦ. ᑕᒪᒃᑯᐊ ᓴᓂᐊᒍᑦ 
ᐊᒻᒪ ᐃᒡᓛᑦ ᑳᖃᑦᑕᕐᓂᖏᑦ ᐅᑭᐅᒃᑯᑦ, ᑖᓐᓇ ᐃᓕᓐᓂᐊᕐᕕᒃ 
ᐊᑐᖅᑕᐅᓚᐅᖅᑐᖅ ᐊᕐᕌᒍᓄᑦ ᖁᓕᓄᑦ. ᐊᕐᕌᒍᐊᓂ 1962, ᑖᒃᑯᐊ 
ᒐᕙᒪᒃᑯᑦ ᓴᓇᒋᐊᓕᓚᐅᖅᑐᑦ ᑐᔪᕐᒥᕕᒃᓴᒥᒃ ᐃᓕᓐᓂᐊᖅᑎᓄᑦ 
ᓂᒋᐊᓂ ᓄᓇᒋᔭᐅᔫᑉ, ᑭᓯᐊᓂ ᐊᑐᖅᑕᐅᓚᐅᖅᓯᒪᓐᖏᑦᑐᖅ,29 
ᐱᔾᔪᑎᖃᖅᑐᓂᖃᐃᑦ ᐊᖓᔪᖅᑳᕆᔭᐅᔪᑦ ᐊᓯᖏᓐᓂ ᕿᑭᖅᑕᓂ 
ᐅᑎᖅᑕᖃᑦᑕᖅᑐᒃᓴᐅᓚᐅᕐᒪᑕ ᐊᒻᒪ ᑯᐸᐃᖕᒦᓐᖔᖅᑐᑎᒃ 
ᓄᓇᒨᐸᓪᓕᐊᓚᐅᕐᒪᑕ. 

ᐋᖅᑭᑦᑎᐊᖅᓯᒪᔪᓂᒃ ᐃᓕᓐᓂᐊᖅᑐᓕᕆᓂᕐᒧᑦ 
ᐸᕐᓇᐅᑎᑕᖃᓐᖏᓗᐊᕐᓂᖓᓂᒃ (ᐃᓂᖓ, ᖃᓄᐃᑦᑑᓂᖓ 
ᐃᓕᓐᓂᐊᕐᕕᐅᑉ ᐊᒻᒪ ᐃᓕᓐᓂᐊᖅᑎᑦᓯᔾᔪᑎᒃᓴᑦ) ᐊᒃᑐᐃᓚᐅᖅᑐᑦ 
ᐃᓄᓕᒫᓂᒃ, ᐃᓚᐅᓪᓗᑎᒃ ᓴᓂᑭᓗᐊᕐᒥᐅᑦ. ᐊᖓᔪᖅᑳᕆᔭᐅᔪᑦ 
ᐅᖃᐅᔾᔭᐅᓚᐅᖅᑐᑦ ᐃᓕᓐᓂᐊᕆᐊᕆᐊᖃᕐᓂᖏᑦ 
ᐊᓯᐊᒎᕐᕕᖃᕋᑎᒃ; ᐊᓯᖏᑦ ᐅᖃᐅᔾᔭᐅᓚᐅᖅᑐᑦ 
ᐊᖓᔪᖅᑳᕆᔭᐅᔪᑦ ᐃᓕᓐᓂᐊᕆᐊᖅᑎᑦᓯᖏᑉᐸᑕ ᕿᑐᓐᖓᒥᓂᒃ 
ᓄᖅᑲᖅᑎᑕᐅᒐᔭᕐᓂᖏᓐᓂᒃ ᓱᕈᓯᕐᓯᐅᑏᑦ ᐃᑲᔫᑏᑦ. ᐃᓚᖏᑦ 
ᓄᑕᖅᑲᑦ ᐅᖃᓕᒫᕆᐅᓚᐅᖅᑐᑦ ᐊᒻᒪ ᑎᑎᕋᕆᐅᖅᑐᑎᒃ 
ᐃᓗᐊᖅᓴᖅᑕᐅᓪᓗᑎᒃ ᐳᕙᒡᓗᖕᓂᖏᓐᓄᑦ ᒨᔅ ᐹᒃᑐᕆ 
ᐅᕝᕙᓘᓐᓂᑦ ᐊᓯᖏᓐᓂ ᖃᓪᓗᓈᑦ ᓄᓇᖏᑦᑕ ᐋᓐᓂᐊᕐᕕᖏᓐᓂ. 
ᐊᓯᖏᑦ ᐃᓕᓐᓂᐊᕐᕖᑦ ᑯᐸᐃᖕᒥ, ᑰᒡᔪᐊᕌᐱᖕᒦᒐᔪᒃᑐᑦ. 
ᐃᓕᓐᓂᐊᕐᕕᖕᒥᑦ ᒪᑐᐃᖅᑐᖃᕋᓗᐊᕐᒪᑦ ᓂᖏᐊᓂ ᓄᓇᒋᔭᐅᔫᑉ 
1960−ᒥ, ᐊᖓᔪᖅᑳᕆᔭᐅᔪᑦ ᓱᓕ ᐊᒃᓱᕉᓴᒍᑎᖃᓚᐅᖅᑐᑦ 
ᓇᓪᓕᐊᓐᓄᑦ ᕿᑐᓐᖓᒥᓂᒃ ᐃᓕᓐᓂᐊᕆᐊᖅᑎᑦᓯᓂᐊᕐᒪᖔᕐᒥᒃ. 

ᐃᓱᒪᓕᐅᕈᑎᖏᑦ ᒪᓕᖃᑦᑕᓚᐅᕐᒪᑕ ᖃᓄᐃᓐᓂᖓᓂᒃ. 
ᑮᓇᐅᔭᓕᐅᕈᑎᑎᒍᑦ ᐅᕝᕙᓘᓐᓃᑦ ᐋᓐᓂᐊᕐᓂᒃᑯᑦ 
ᐊᒃᓱᕈᓚᐅᖅᑐᑦ ᐊᖓᔪᖅᑳᕆᔭᐅᔪᑦ ᓂᕈᐊᖅᓯᖁᑎᒋᓪᓗᒋᑦ ᓇᒧᑦ 
ᐃᓕᓐᓂᐊᕐᓂᖏᓐᓂᒃ ᕿᑐᓐᖓᖏᑦ ᐅᖓᓯᓗᐊᖅᓴᖅᑐᑎᒃ 
ᑰᒡᔪᐊᕌᐱᖕᒥᑦ. ᐃᓚᖏᓐᓄᑦ, ᒪᓕᒃᑐᒋᑦ ᐅᖃᐅᔾᔭᐅᓯᒪᓂᓂ 
ᐊᓯᖏᓐᓄᑦ ᐊᖓᔪᖅᑳᕆᔭᐅᔪᓄᑦ ᐅᕝᕙᓘᓐᓃᑦ ᖃᓪᓗᓈᓄᑦ 
ᑕᒪᒃᑯᐊ ᑐᔪᕐᒥᕕᖕᒦᑦᑐᑦ “ᐊᓈᓇᓐᖑᐊᒧᑦ” ᑰᒡᔪᐊᕌᐱᖕᒥ 
“ᐸᑦᑕᒃᑕᐅᖃᑦᑕᕐᓂᖏᓐᓂᒃ” ᓱᕈᓰᑦ ᐊᒻᒪ ᕿᓚᒃᑐᖅᑕᐅᓪᓗᑎᒃ 
ᐃᒃᓯᕙᐅᑕᖏᓐᓄᑦ.30 ᑕᐃᒪᓐᓇ ᐅᓂᒃᑳᕆᔭᐅᔪᑦ 
ᐊᒥᓱᓄᑦ ᐃᓱᒫᓘᑎᒋᔭᐅᓚᐅᖅᑐᑦ ᐊᖓᔪᖅᑳᕆᔭᐅᔪᓂ 
ᕿᑐᓐᖓᖃᖅᑐᓂᒃ ᐃᓕᓐᓂᐊᕆᐊᖅᓯᒪᔪᓂᒃ. ᑭᓯᐊᓂ ᖃᑦᓯᓂᒃ 
ᖁᑦᓯᖕᓂᖃᓕᖅᑎᓪᓗᒋᑦ, ᓄᑕᖅᑲᑦ ᐃᓕᓐᓂᐊᒃᑲᓐᓂᕈᒪᓪᓗᑎᒃ 
ᐊᓯᐊᓅᕈᒪᖃᑦᑕᓚᐅᖅᑐᑦ ᑲᔪᓯᖁᓪᓗᒍ ᐃᓕᓐᓂᐊᕐᓂᓂ. 
ᐊᕐᕌᒍᐊᓂ 1969, 24 ᓄᑕᖅᑲᑦ ᐃᓕᓐᓂᐊᖅᑐᑦ ᓂᒋᐊᓂ 
ᓄᓇᒋᔭᐅᔫᑉ ᐊᒻᒪ ᐊᓯᖏᑦ 24 ᓄᑕᖅᑲᑦ ᑕᐃᑲᓐᖓᑦ ᕿᑭᖅᑕᓂᒃ 
ᐃᓕᓐᓂᐊᖅᑏᑦ ᑐᔪᕐᒥᕕᐊᓃᓚᐅᖅᑐᑦ ᐊᒻᒪ ᐃᓕᓐᓂᐊᖅᑐᑎᒃ 
ᑰᒡᔪᐊᕌᐱᖕᒥ, ᑯᐸᐃᒃ. 

ᐃᓚᖏᑦ ᐃᓕᓐᓂᐊᖅᑎᐅᖃᑦᑕᓚᐅᖅᑐᑦ ᖁᕕᐊᒋᔭᖃᓚᐅᖅᑐᑦ 
ᐃᓕᓐᓂᐊᕐᓂᕐᒥᓂᒃ ᑭᓯᐊᓂ ᖃᐅᔨᒪᑦᑎᐊᕆᓪᓗᑎᒃ 
ᔭᒐᐃᔭᒥᓂᒃ ᐊᒻᒪ ᐊᐅᓪᓚᖅᓯᒪᓂᖏᓐᓂᒃ ᐊᖓᔪᖅᑳᖏᑦᑕ 
ᐊᒃᓱᕈᓂᕆᓚᐅᕐᓂᖏᑦ, ᑳᓚᐃ ᓂᕕᐊᖅᓯ, ᐅᓂᒃᑳᕈᑎᖃᖅᑐᓂ 
ᐊᑐᖅᓯᒪᔭᒥᓂᒃ ᐃᓕᓐᓂᐊᕐᕕᐅᑉ ᑐᔪᕐᒥᕕᐊᓃᑦᑐᓂ ᑰᒡᔪᐊᕌᐱᖕᒥ 
ᐳᐃᒍᒐᒃᓴᐅᔪᓐᓃᖅᑐᖅ ᑐᔪᕐᒥᕕᖃᖅᑎᑦᑎᓚᐅᖅᑐᑦ Legacy 
of Hope Foundation, ᐃᓱᒪᒋᐊᕈᓐᓇᕈᕕᑦ ᑕᒪᒃᑯᐊ 
ᐊᖓᔪᖅᑳᕆᔭᐅᔪᑦ ᓄᑕᖅᑲᓄᑦ ᐊᐅᓪᓚᖅᑎᑕᐅᓯᒪᔪᓄᑦ 
ᐊᐱᕆᖃᑦᑕᖅᑐᑦ, “ᐸᓂᒐᓕ?” ᖃᓄᐃᓕᐅᕋᑦᓯᐅᒃ? ᓇᒦᒻᒪᑦ? ᑭᖑᒧᑦ 
ᑕᑯᓪᓗᓂ ᐅᖃᖅᑐᖅ, “ᓂᕕᐅᖅᑐᕕᓃᑦ ᐅᕙᑦᑎᓐᓄᑦ.”

ᓂᕕᐊᖅᓯᐅᑉ ᐅᓂᒃᑳᖓ, ᐅᖃᐅᓯᖃᖅᑐᖅ 
ᐱᓂᕐᓗᖕᓂᐅᖃᑦᑕᓚᐅᖅᑐᓂᒃ ᐃᓕᓐᓂᐊᖅᑏᑦ ᑐᔪᕐᒥᕕᖏᓐᓂ, 
ᑕᑯᒃᓴᐅᑎᑦᑎᔪᑦ ᓱᓕᔪᒥᒃ ᐃᓱᒫᓘᑎᖃᖃᑦᑕᖅᑐᕕᓂᐅᓂᖏᓐᓂᒃ.31

ᐋᖅᑭᒃᑕᐅᓂᖓ ᓴᕕᒃᓴᓂᒃ ᐅᔭᕋᖕᓂᐊᕐᕕᒃ ᐊᑐᐃᓚᐅᕐᒥᔪᑦ 
ᓴᓂᑭᓗᐊᑉ ᖃᓄᐃᓐᓂᖏᓐᓄᑦ. ᐊᑯᓂᐅᓐᖏᑦᑐᖅ 
ᒪᑐᐃᓚᐅᖅᑎᓪᓗᒍ, ᐅᔭᕋᖕᓂᐊᖅᑏᑦ ᐃᖅᑲᓇᐃᔭᖅᑎᑦᓯᓚᐅᖅᑐᑦ 
ᖃᑦᓯᑲᓪᓚᖕᓂᑦ ᓄᓇᓕᖕᒥᐅᓂᒃ ᐊᖑᑎᓂᒃ ᑖᒃᑯᓇᓐᖓᑦ ᐱᖓᓱᓂᒃ 
ᐃᓚᒌᓂᒃ ᓅᓚᐅᖅᑐᓂᒃ ᑕᐃᑯᖓ Haig Inlet ᑐᑲᕋ ᕿᑭᖅᑕᓂ. 
ᐊᕐᕌᒍᐊᓂ 1956, ᑎᑭᑕᐅᓯᒪᓕᓚᐅᕐᒥᔪᖅ ᖁᐃᖅᑐᕐᓈᓗᖕᒧᑦ, 
ᓯᐊᒻᒪᒃᑎᖅᑐᓂ ᐅᔭᕋᖕᓂᐊᖅᑎᓄᑦ, ᐊᒃᑐᐃᓪᓗᓂ 80% 
ᐃᓄᖕᓂᑦ ᖃᓂᒋᔭᖏᓐᓃᑦᑐᓂᒃ, ᑐᖂᑦᓯᓪᓗᓂ ᓯᑕᒪᐅᔪᖅᑐᓂᒃ.32 
ᑕᒪᓐᓇ ᐊᑐᖅᑎᓪᓗ ᐊᕝᕙᓪᓗᐊᖏᑦ ᕿᒻᒦᑦ ᑐᖁᓚᐅᖅᑐᑦ 
ᐱᔾᔪᑎᖃᖅᑐᑎᒃ ᐊᖑᑏᑦ ᐋᓐᓂᐊᓗᐊᓚᐅᕐᒪᑕ ᐅᕝᕙᓘᓐᓂᑦ 
ᐊᖑᓇᓱᒋᐊᕈᓐᓇᓚᐅᓐᖏᒻᒪᑕ. ᑖᒃᑯᐊ ᐅᔭᕋᖕᓂᐊᖅᑏᑦ 
ᖃᓄᑐᐃᓐᓇ ᐃᑲᔪᕋᓱᖃᑦᑕᓚᐅᖅᑐᑦ ᐊᒻᒪ ᒐᕙᒪᑐᖃᒃᑯᑦ 
ᑐᐊᕕᕐᓇᖅᑐᒥᒃ ᑎᑭᑎᑦᓯᓪᓗᑎᒃ ᐋᓐᓂᐊᓯᐅᖅᑎᓂᒃ ᒨᔅ 
ᐹᒃᑐᕆᒥᑦ. ᐋᓐᓇ ᐋᓐᓂᐊᓯᐅᖅᑎ ᐅᖃᓚᐅᖅᑐᖅ ᐃᓘᓐᓇᖏᑦ 
ᐊᒥᐊᒃᑯᑐᐊᕆᓪᓗᒋᑦ 12 ᐃᓄᐃᑦ ᐱᕐᓕᓕᓚᐅᖅᑐᑦ ᐊᒻᒪ 
ᑐᖁᕋᓗᐊᖅᑐᑎᒃ ᒪᒃᑯᒃᑐᒻᒪᕇᑦ.33 ᐅᖃᖅᑐᓂ ᑕᒪᓐᓇ 
ᐅᐊᓗᐊᖑᓚᐅᕐᓂᖓᓂᒃ, “ᐱᐊᕋᖅᑕᖃᕈᓐᓃᖅᑐᖅ 



12ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᓴᓂᑭᓗᐊᖅ ᓄᓇᓕᖕᓂ ᐊᑐᖅᑕᐅᓂᑯᓂ

ᐅᑭᐅᖃᖅᑐᓂᒃ ᐊᑕᐅᓯᕐᒥᑦ ᐊᑖᓂ ᕿᑭᖅᑕᓂ,” ᑕᓐᓇ 
ᐋᓐᓂᐊᓯᐅᖅᑎ ᐋᖅᑭᒃᓱᐃᓚᐅᖅᑐᑦ ᑐᐊᕕᕐᓇᖅᑐᒃᑯᑦ 
ᐊᐅᓪᓚᕈᑕᐅᓂᐊᖅᑐᓂ ᐋᓐᓂᐊᕐᕕᖕᒧᑦ ᒨᔅ ᐹᒃᑐᕆᒥ ᐊᒻᒪ 
ᕕᕝᕗᐊᕆᒥ, ᐃᓄᓕᒫᑦ ᕿᑭᖅᑕᓂ ᐅᓄᕐᓂᖃᑐᐃᓐᓇᓕᓚᐅᖅᑐᑦ 
112. ᒥᐊᕆ ᐃᖃᓗᒃ, ᒪᒃᑯᒃᑑᓚᐅᖅᑐᖅ ᑕᐃᑦᓱᒪᓂ 
ᑐᐊᕕᕐᓇᖅᑐᒃᑯᑦ ᓄᒃᑎᖅᑕᐅᑎᓪᓗᒋᑦ, ᐃᖅᑲᐅᒪᔪᖅ 
ᐊᐅᓪᓚᖅᑎᑕᐅᓪᓗᑎᒃ ᒨᔅ ᐹᒃᑐᕆᒧᑦ ᐊᒻᒪ ᐊᒥᓲᓚᐅᕐᓂᖏᓐᓂᒃ 
ᐃᓄᐃᑦ ᕿᑭᖅᑕᓃᓐᖔᖅᑐᑦ ᑕᐃᑲᓃᑦᑐᑦ. ᐃᖃᓗᒃ 
ᕖᓂᐲᒃᓕᐊᖅᑎᑕᐅᓕᓚᐅᕐᒥᔪᖅ ᐳᕙᒡᓗᒃᑐᒃᑯᕕᖕᒧᑦ.34

ᐃᖃᓗᒃ ᑖᓐᓇᑑᓚᐅᓐᖏᑦᑐᖅ ᐊᐅᓚᓵᖅᑎᑕᐅᔪᓂ ᖃᓪᓗᓈᑦ 
ᓄᓇᖏᓐᓄᑦ ᐃᓗᐊᖅᓴᖅᑕᐅᒋᐊᖅᑐᖅᑐᓄᑦ, ᐱᓗᐊᖅᑐᒥᒃ 
ᐳᕙᒡᓗᒋᐊᖅᑐᑦ. ᐊᕐᕌᒍᐊᓂ 1957 ᐊᕝᕙᖏᑦᑕ ᐅᖓᑖᓄᑦ 
ᐃᓄᐃᑦ − 51 ᕿᑭᖅᑕᒥᐅᑦ ᑖᒃᑯᓇᓐᖓᑦ 200−ᓂᒃ − 
ᐃᓗᐊᖅᓴᖅᑕᐅᒋᐊᖅᑐᓚᐅᖅᑐᑦ ᒨᔅ ᐹᒃᑐᕆ ᐊᓐᓂᐊᕐᕕᐊᓄᑦ. 
12 ᐊᓐᓂᐊᕐᕕᓕᐊᖅᓯᒪᔪᑦ ᓱᓕ ᑕᐃᑲᓃᓚᐅᖅᑐᑦ ᐊᕐᕌᒍᐊᓂ 
1961. ᐊᕐᕌᒍᐊᓂ 1969, 15 ᐃᓄᐃᑦ ᓅᑕᐅᓚᐅᖅᑐᑦ ᕿᑭᖅᑕᓂ 
ᐃᓗᐊᖅᓴᖅᑕᐅᒋᐊᖅᑐᖅᑐᑎᒃ, ᐃᓚᐅᓪᓗᑎᒃ ᑕᓪᓕᒪ ᐃᓚᒌᓕᒫᑦ.35 

`ᐊᒥᓱᓄᑦ ᓴᓂᑭᓗᐊᕐᒥᐅᑦ, ᐋᓐᓂᕐᓇᓚᐅᖅᑐᑦ ᑕᑯᔭᕆᐊᒃᓴᖅ 
ᐃᓚᖏᑦ ᐊᐅᓪᓚᖅᑎᑕᐅᑎᓪᓗᒋᑦ ᖃᓪᓗᓈᑦ ᓄᓇᖏᓐᓄᑦ 
ᐃᓗᐊᖅᓴᖅᑕᐅᒋᐊᖅᑐᖅᑐᑦ ᐋᓐᓂᐊᖏᓐᓄᑦ ᐃᓚᐅᓪᓗᑎᒃ, 
ᐳᕙᒡᓗᒃ ᐊᒻᒪ ᐳᕝᕕᕆᓂᖅ, ᑐᓴᕐᕕᐅᓚᐅᖅᓯᒪᒐᑎᒃ 
ᖃᓄᐃᓕᕐᒪᖔᑕ. ᐊᕐᕌᒍᐊᓂ 1967, ᑎᑎᕋᖅᓯᒪᔪᑐᖃᐃᑦ 
ᑕᑯᒃᓴᐅᑎᑦᑎᔪᑦ ᐊᖓᔪᖅᑳᖏᑦ “ᕕᓂ ᐃᒥᖅᑯᑕᐃᓚᒃ” 
ᐊᔪᐃᓐᓇᓚᐅᖅᑎᑦ ᖃᓄᑐᐃᓐᓇᖅ ᑐᓴᕈᒪᓪᓗᑎᒃ ᐸᓂᓂ 
ᐱᔾᔪᑎᒋᓪᓗᒍ ᐊᐅᓪᓚᖅᓯᒪᔪᖅ ᖃᓪᓗᓈᑦ ᓄᓇᖏᓐᓄᑦ ᐊᕐᕌᒍᓄᑦ 
ᐱᖓᓲᔪᖅᑐᓄᑦ, ᐊᕐᕌᒍᐊᓂ 1961, ᐅᑭᐅᖃᓕᖅᑐᓂ 14-
ᓂᒃ.36 ᑖᒃᑯᐊ ᓱᓕᔪᓂᒃ ᑭᒡᓕᓯᓂᐊᖅᑐᖃᖅᑎᓪᓗᒍ, ᕕᓂᐅᑉ 
ᓄᑲᖓ, ᐋᓂ ᐊᐸᖅᑲᖅ ᐊᔭᒍᑕᐃᓐᓇᖅ, ᐅᓂᒃᑳᓚᐅᖅᑐᖅ 
ᑖᓐᓇ ᕕᓂ ᐋᓐᓂᐊᓕᖅᑐᒻᒪᕆᐅᓚᐅᕐᓂᖓᓂᒃ ᐊᒻᒪ 
ᐊᐅᓪᓚᖅᑎᑕᐅᒋᐊᖃᓚᐅᖅᑐᖅ ᖃᓪᓗᓈᑦ ᓄᓇᖏᓐᓄᑦ 
ᐊᑕᐅᓯᐅᓐᖏᑦᑐᒥᒃ ᐋᓐᓂᐊᒍᑎᖃᕐᓂᖓᓄᑦ.37 ᐃᓚᖏᑦ 
ᑐᓴᖅᑎᑕᐅᓕᕋᑕᓚᐅᖅᑐᑦ, ᑭᓯᐊᓂ ᐃᖕᒥᓂᒃ ᐊᒃᓱᕈᖅᑐᑎᒃ 
ᑐᓴᕋᓱᐊᕐᓂᒃᑯᑦ.

ᓄᓐᖑᖏᓐᓂ 1960, ᑖᓐᓇ ᐃᓕᓐᓂᐊᕐᕕᒃ, ᐊᔪᕆᖅᑐᐃᔨᒃᑯᑦ 
(ᓴᓇᔭᐅᔪᖅ ᐊᕐᕌᒍᐊᓂ 1961), ᐊᖏᔫᓐᖏᑦᑐᑦ ᑯᐊᐸᒃᑯᑦ 
ᐊᒻᒪ ᐊᐅᓚᐅᑎᖃᕐᕕᒃ ᖃᐅᒻᒪᖅᑯᑎᓄᑦ ᐱᔨᑦᓯᖅᑎᐅᓚᐅᖅᑐᑦ 
ᓄᓇᓕᐊᓄᑦ ᓂᒋᐊᓂ. ᐅᖃᐅᓯᖏᑎᒍᑦ ᑖᒃᑯᓄᖓ ᓱᓕᔪᓂᒃ 
ᑭᒡᓕᓯᓂᐊᖅᑏᑦ ᐊᕐᕌᒍᐊᓂ 2008, ᓘᑎ ᐊᔭᒍᑕᐃᓐᓇᖅ 
ᐃᖅᑲᐅᒪᔪᖅ ᑖᒃᑯᐊ ᓂᖏᐊᓂᒥᐅᑦ ᓄᓇᓕᖕᓂ 
“ᓄᓇᓕᕈᒻᒪᕆᓕᖅᑎᓪᓗᒋᑦ”.38 ᐃᓱᐊᓂ ᕿᑭᖅᑕᐃᑦ ᑭᓯᐊᓂ 
ᓴᓂᑭᓗᐊᖅ (ᑕᐃᔭᐅᓚᐅᖅᑐᖅ (ᐅᐊᖕᓇᖓᓂ ᓄᓇᓕᒃ) 
ᐃᓂᒌᓐᓇᕐᓂᐊᖅᑕᒥᓃᓕᓚᐅᖅᑐᑦ ᓂᐅᕕᖅᑎᒃᑯᑦ (ᓄᒃᑎᖅᑐᑎᒃ 
ᑕᒡᕙᓐᖓᑦ ᑐᑲᕋᖅ ᕿᑭᖅᑖᓂᒃ ᐊᕐᕋᒍᐊᓂ 1962), 
ᐊᖏᓂᖅᓴᖅ ᑯᐊᐸᒃᑯᑦ ᐃᓕᓐᓂᐊᖅᓯᒪᔪᒥᒃ ᐊᐅᓚᑦᑎᔨᖃᖅᑐᑎᒃ 
ᐊᒻᒪ ᐊᖏᕐᕋᖃᕐᕕᐅᓪᓗᓂ ᐱᕙᓪᓕᐊᔪᓕᕆᔨᒧᑦ ᐊᒻᒪ 
ᐊᔾᔨᒌᓐᖏᕈᓘᔭᖅᑐᓄᑦ ᕿᓈᔭᒃᑎᓂᒃ ᐅᔭᕋᖕᓂᐊᒐᒃᓴᓂᒃ 
ᐱᓕᕆᔪᑦ.39, 40 ᑕᒪᒃᑯᐊᓕᒫᖅ ᓴᖅᑭᐅᒪᔪᑦ ᐱᔨᑦᓯᕋᐅᑏᑦ ᐊᒻᒪ 
ᓇᖕᒥᓂᕆᔭᐅᔪᑦ ᓴᖅᑭᑦᑐᑦ ᐊᒃᓱᕉᑕᐅᓕᓚᐅᖅᑐᑦ ᓴᓂᑭᓗᐊᕐᒥᐅᓄᑦ. 

ᐊᕐᕌᒍᐊᓂ 1969, ᓴᓂᑭᓗᐊᑉ ᐃᓄᖏᑦᑕ ᐅᓄᕐᓂᖏᑦ ᑎᑭᓚᐅᖅᑐᑦ 
135−ᓄᑦ, ᓂᒋᐊᓂ ᓄᓇᓕᒃ ᐃᓄᖃᖅᑐᓂ 95-ᓂᒃ.

ᐱᕈᖅᐸᓪᓕᐊᑎᓪᓗᒋᑦ ᑕᒪᒃᑮᒃ ᓄᓇᓕᐅᔪᑦ ᓂᒋᐊᓃᖅᑐᕐᓗ ᐊᒻᒪ 
ᓴᓂᑭᓗᐊᖅ, ᑐᑭᓯᒍᑕᐅᓚᐅᖅᑐᑦ ᑐᖁᕋᖅᑕᐅᓚᐅᕐᓂᖏᓐᓄᑦ 
ᕿᒻᒥᑦ ᒪᓕᒃᑐᒋᑦ ᕿᒻᒥᓕᕆᓂᕐᒧᑦ ᐱᖁᔭᐃᑦ (ᑕᐃᔭᐅᔪᑦ 
ᕿᒻᒥᓕᕆᓂᕐᒧᑦ ᐱᖁᔭᑦ). ᓱᓕᔪᒥᒃ ᑭᒡᓕᓯᓂᐊᑎᓄᑦ 
ᐅᖃᐅᓯᐅᔪᑦ, ᑕᒪᕐᒥᑲᓴᒃ ᐃᓄᐃᑦ ᑕᐅᑐᖃᑦᑕᓚᐅᖅᑐᑦ 
ᓱᕈᓯᐅᓪᓗᑎᒡᓘᓐᓃᑦ ᐅᕝᕙᓘᓐᓃᑦ ᐅᓂᒃᑳᕐᕕᐅᓯᒪᔪᑦ 
ᐊᖓᔪᖅᑳᒥᓄᑦ, ᐃᑦᑐᒃᑯᒥᓄᑦ ᓇᓗᓇᐃᔭᐃᑎᓪᓗᖏᑦ ᖃᓄᖅ 
ᕿᒻᒦᑦ ᑐᖁᕋᖅᑕᐅᑎᓪᓗᒋᑦ ᐸᓖᓯᒃᑯᓐᓄᑦ ᐊᒻᒪ ᐊᓯᖏᑦ ᓴᖅᑭᑦᑐᑦ 
ᕿᒻᒦᑦ ᑕᒫᓂᖅᑭᓕᕐᓂᖏᓐᓄᑦ ᐅᕝᕙᓘᓐᓃᑦ ᐱᔾᔪᑎᖃᖅᑐᑎᒃ 
ᐅᒃᐱᕈᓱᒃᑐᖃᖅᐸᑦ ᕿᒻᒦᑦ ᐃᖅᓯᓇᕆᐊᖏᑦ. ᑕᐃᕕᑎ ᐅᒃᐱᒃ 
ᐃᖅᑲᐅᒪᔪᖅ ᑕᒪᒃᑯᐊ ᐊᖓᔪᖅᑲᐅᑎᐅᔪᑦ ᓂᒋᐊᓂ ᓄᓇᒥ 
ᑐᖂᑦᓯᓚᐅᕐᓂᖏᓐᓂᒃ ᐊᑖᑕᖓᑕ ᕿᒻᒥᖏᓐᓂᒃ ᐊᕐᕌᒍᐊᓂ 1969. 
ᐊᒃᑐᐃᓂᖃᒻᒪᕆᓚᐅᖅᑐᑦ ᐊᑖᑕᖓᓂᒃ ᐊᒻᒪ ᐊᓯᖏᓐᓂ ᐃᓚᒌᒃᑐᓂ. 
ᐊᓯᐊᒍᑦ ᐃᖏᕐᕋᔾᔪᑎᒃᓴᖃᕋᑎᒃ.41 ᔭᐃᑲᑉ ᐅᒃᐱᒃ ᐅᓂᒃᑳᓚᐅᖅᑐᖅ 
ᐊᑖᑕᖓ ᑲᑎᒪᔨᐅᖃᑕᐅᓚᐅᕐᓂᖓᓂᒃ ᓴᓂᑭᓗᐊᕐᒥ ᐊᒻᒪ 
ᓂᕆᐅᒋᔭᐅᓪᓗᓂ ᒪᓕᒃᑕᐃᓐᓇᕆᒋᐊᖃᕐᓂᖏᓐᓂᒃ ᒪᓕᒐᐃᑦ. 
ᐊᑖᑕᖓ ᓇᖕᒥᓂᖅ ᑐᖂᑦᓯᒋᐊᖃᓚᐅᖅᑐᖅ ᕿᒻᒥᒥᓂᒃ ᐊᕐᕌᒍᐊᓂ 
1968 ᐅᕝᕙᓘᓐᓂᑦ 1969, ᕿᒻᒥᖃᕆᐊᖃᕋᓗᐊᖅᑎᓪᓗᒋᑦ 
ᐊᖑᓇᓲᑎᒃᓴᓂᒃ.42

ᐊᒥᓱᑦ ᐃᓄᐃᑦ ᖃᐅᔨᒪᓚᐅᓐᖏᑦᑐᑦ ᖃᓄᐃᓕᖓᓂᖏᓐᓂᒃ 
ᑖᒃᑯᐊ ᕿᒻᒥᓕᕆᓂᕐᒧᑦ ᒪᓕᒐᑦ; ᑕᒪᒃᑯᐊᓘᓐᓃᑦ ᐊᖓᔪᖅᑲᐅᑎᐅᔪᑦ 
ᑲᒪᑎᑕᐅᔪᑦ ᑕᒪᒃᑯᓂᖓ ᖃᓄᐃᒋᐊᖃᕐᓂᕐᒥᓂᒃ 
ᖁᔭᓈᖅᓯᓯᒪᓚᐅᖅᑐᑦ, ᐅᓂᒃᑳᕈᑕᐅᖕᒪᑦ ᑖᒃᑯᓇᓂ ᓱᓕᔪᓂᒃ 
ᑭᒡᓕᓯᓂᐊᖅᑏᑦ ᐅᓂᒃᑳᖏᓐᓂ ᖃᓄᐃᑦᑑᓯᒪᓂᖏᓐᓂ ᕿᒻᒦᑦ. 
ᔫᐱ ᑯᕉ ᐅᓂᒃᑳᓚᐅᖅᑐᖅ ᑖᒃᑯᐊ ᐸᓖᓯᒃᑯᑦ ᓴᓂᑭᓗᐊᕐᒥ 
ᖁᑭᖅᓯᔪᕕᓂᐅᓂᖏᓐᓂᒃ ᐊᑖᑕᖓᑕ ᕿᒻᒥᖏᓐᓂᒃ 
ᐅᖃᓚᐅᓐᖏᑦᓯᐊᖅᑐᓂ ᐊᕐᕌᒍᐊᓂ 1967 ᐱᔾᔪᑎᒋᓪᓗᒍ 
ᑕᒫᓂᕿᓚᐅᕐᓂᖏᓐᓄᑦ.43 ᐊᑖᑕᖓ ᖃᐅᔨᒪᓐᖏᑦᓯᐊᓚᐅᖅᑐᖅ 
ᕿᒻᒥᓄᑦ ᒪᓕᒐᖃᕐᓂᖓᓂᒃ ᑕᐃᑦᓱᒪᓂᐅᑎᓪᓗᒍ. ᐃᓚᒋᓪᓗᓂᐅᒃ 
ᕿᑭᖅᑖᓘᑉ, ᑖᒃᑯᐊ ᕿᒻᒥᓕᕆᓂᕐᒧᑦ ᒪᓕᒐᐃᑦ ᐃᓛᓐᓃᓐᓇᒃᑯᑦ 
ᐅᓂᒃᑳᖑᖃᑦᑕᓚᐅᖅᑐᑦ ᐃᓛᓐᓂ ᐅᖃᐅᓯᐅᓐᖏᑦᓯᐊᒻᒪᕆᒃᑐᑎᒃ 
ᐃᓄᒃᑎᑐᑦ ᐊᒻᒪ ᐊᖓᔪᖅᑲᐅᑎᐅᔪᑦ ᒪᓕᖃᑦᑕᓚᐅᓐᖏᑦᑐᑦ 
ᒪᓕᒋᐊᓕᖕᒥᓂᒃ ᐱᔾᔪᑎᒋᓪᓗᒋᑦ ᑎᒍᓯᓚᐅᕐᓗᑎᒃ 
ᕿᒻᒥᓂᒃ ᖁᑭᖅᓯᖃᑦᑕᕆᐊᖃᕐᓂᖏᑦ ᐅᕝᕙᓘᓐᓃᑦ ᑭᓱᑦ 
ᐊᑦᑕᕐᓇᕈᑕᐅᓂᖏᓐᓂᒃ ᕿᒻᒥᓂ.

ᐃᓚᖏᑦ ᓴᓂᑭᓗᐊᕐᒥᐅᑦ ᐅᖃᓚᐅᕐᒥᔪᑦ ᓇᓗᓇᐃᖅᓯᓪᓗᑎᒃ 
ᕿᒻᒦᑦ ᑐᖁᕋᓚᐅᕐᓂᖏᓐᓂᒃ ᑲᐱᔭᐅᓚᐅᖅᑐᑎᒃ. ᔮᓂ ᑐᑲᓗᒃ 
ᐅᓂᒃᑳᓚᐅᖅᑐᖅ ᐊᑖᑕᖓᑕ ᕿᒻᒥᖏᑦ ᑐᖁᓚᐅᖅᑐᑦ 1953 
ᑲᐱᔭᐅᓚᐅᖅᑎᓪᓗᒋᑦ. ᑖᒃᑯᐊ ᒐᕙᒪᒃᑯᑦ ᑎᑭᑎᑦᓯᓚᐅᖅᑐᑦ 
ᐸᓖᓯᒃᑯᓐᓂᒃ ᐊᒻᒪ ᐅᑭᐅᖅᑕᖅᑐᒧ ᐊᖓᔪᖅᑳᕆᑎᑕᐅᔪᖅ 
ᓄᓇᓕᖕᓄᑦ ᑲᐳᕋᐃᒋᐊᖅᑐᖅᑐᑎᒃ ᐱᖦᖤᖏᓴᔾᔭᐃᒃᑯᑎᓂᒃ 
ᐊᒻᒪ ᐊᓯᖏᓐᓄᑦ ᐋᓐᓂᐊᕐᓇᖅᑐᓄᑦ. ᑕᒪᒃᑯᐊ ᑲᐳᕈᑕᐅᔪᑦ 
ᐋᓐᓂᐊᕐᓇᖅᑐᖃᖅᑐᒃᓴᐅᓐᓂᕐᒪᑕ ᓲᕐᓗ ᓄᑮᖅᑎᓐᓇᖅᑐᓂᒃ. 
ᐃᓚᖏᑦ ᕿᒻᒦᑦ ᖃᓄᐃᒍᓐᓃᖅᑐᒃᓴᐅᔪᕕᓃᑦ ᑭᓯᐊᓂ 
ᐊᓯᖏᑦ ᑐᖁᕋᖅᑐᑎᒃ ᐅᕝᕙᓘᓐᓂᑦ ᑐᖁᑕᐅᓪᓗᑎᒃ 
ᐋᓐᓂᐊᓗᐊᕐᓂᖏᓐᓄᑦ.

ᑭᖑᒧᑦ ᑕᐅᑐᒃᑐᓂ ᑕᒫᓂ 1950 ᐊᒻᒪ 60, ᓴᓂᑭᓗᐊᕐᒥᐅᑦ 
ᐅᖃᓕᒪᓚᐅᖅᑐᑦ ᑖᒃᑯᓄᖓ ᓱᓕᔪᒥᒃ ᑭᒡᓕᓯᓂᐊᖅᑎᓄᑦ 
ᓇᓗᓇᐃᔭᐃᓚᐅᖅᑐᑦ ᖃᑦᓯᑲᓪᓚᖕᓂᑦ ᓴᖅᑭᑦᑐᓂ 
ᐱᔾᔪᑎᒋᓪᓗᒍ ᐋᓐᓂᐊᓂᖅ, ᐃᓕᓐᓂᐊᕐᓂᖅ ᐊᒻᒪ 
ᑐᖁᕋᖅᑕᐅᓂᖏᑦ ᕿᒻᒦᑦ ᐱᔭᕆᐊᑦᑑᑎᓚᐅᕐᓂᖏᓐᓂᒃ 
ᐃᓚᒌᓄᑦ ᖃᓄᐃᓕᐅᖅᑕᐃᓕᕐᓂᖏᓐᓂᒃ ᐃᓅᓯᖏᑦ. 
ᐊᔾᔨᒌᓐᖏᑦᑐᑦ ᐃᓚᒌᑦ − ᐊᖓᔪᖅᑳᕆᔭᐅᔪᑦ, ᐃᓕᓐᓂᐊᖅᑏᑦ, 
ᐃᑦᑐᕆᔭᐅᔪᑦ ᐊᒻᒪ ᐃᓚᔮᖏᑦ − ᐊᐅᓪᓚᖅᑎᑕᐅᖃᑦᑕᓚᐅᖅᑐᑦ 
ᐊᒻᒪ ᐅᑎᖅᑎᑕᐅᓪᓗᑎᒃ ᖃᓪᓗᓈᑦ ᓄᓇᖏᑦᑕ 
ᐋᓐᓂᐊᕐᕕᖏᓐᓂᒃ; ᐊᓯᖏᑦ ᐃᓕᓐᓂᐊᕆᐊᖅᓯᒪᓪᓗᑎᒃ 
ᑯᐸᐃᖕᒥ, ᒫᓂᑑᕙᒥ ᐅᕝᕙᓘᓐᓃᑦ ᐋᓐᑎᐅᕆᔪᒥ, ᑐᖔᒍᑦ 
ᐅᑎᓚᐅᕋᑎᒃ ᓄᓇᓕᖕᒥᓄᑦ, ᐱᕈᖅᓴᕕᒋᓚᐅᓐᖏᑕᒥᓄᑦ. 
ᐊᓯᖏᑦ ᐊᒃᓱᕈᕐᓇᖅᑐᑦ ᐅᖃᐅᓯᐅᓯᒪᔪᑦ ᐅᓂᒃᑳᓂ 
ᓇᒃᓯᐅᔾᔭᐅᓚᐅᖅᑐᖅ ᒐᕙᒪᑐᖃᒃᑯᓐᓄᑦ ᑕᒡᕙᓐᖓᑦ ᒥᐅᑕᓐ 
ᐳᕇᒪᓐ, ᑖᓐᓇ ᓯᕗᒃᑲᑕᖅᑎᐅᓕᓚᐅᖅᑐᖅ ᐃᓄᐃᑦ ᓄᓇᓂᒃ 
ᐊᑐᕐᓂᖏᓐᓄᑦ ᐊᒻᒪ ᐃᓂᖃᕐᓂᖏᓐᓄᑦ ᐱᓕᕆᐊᓂᒃ ᑕᒪᓐᓇ 
ᐃᑲᔫᑎᓚᐅᖅᑐᖅ ᐋᖅᑭᒃᑕᐅᓂᖏᓐᓄᑦ ᓄᓇᕗᒥ ᓄᓇᑖᕐᓂᕐᒧᑦ 
ᐊᖏᕈᑏᑦ. ᐳᕇᒪᓐ ᓈᓚᓚᐅᖅᑐᖅ ᓴᓂᑭᓗᐊᕐᒥᐅᓂᒃ 
ᐅᑭᐅᖓᓂ 1960 ᐅᖃᖅᑐᓂ “ᐅᖃᐅᓯᖃᑲᒻᒪᖕᓂᖏᑦ” ᐊᒻᒪ 
“ᑲᑉᐱᐊᓵᕆᓚᐅᕐᓂᖏᑦ” ᒐᕙᒪᑐᖃᒃᑯᑦ ᑭᒡᒐᖅᑐᖅᑎᖏᑦ. 
ᐳᕇᒪᓐ ᐅᖃᓚᐅᖅᑐᖅ ᐅᒃᐱᕈᓱᓚᐅᕐᓂᖏᓐᓂᒃ “ᑖᒃᑯᐊ 
ᒐᕙᒪᒃᑯᑦ ᐃᓱᒪᒋᔭᖃᓚᐅᕐᒪᑕ ᐱᐅᓂᖅᓴᐅᓂᕐᒥᓂᒃ 
ᖃᓄᐃᒍᑕᐅᔪᓄᑦ ᐊᒻᒪ ᐱᒍᒪᔭᖏᑦ ᐱᒻᒪᕆᐅᑎᓐᓇᒋᑦ 
ᐃᓄᐃᑦ.”  ᐅᖃᖅᑐᑎᒃ ᑮᓇᐅᔭᓂᒃ ᐱᖃᑦᑕᓚᐅᕐᓂᖏᓐᓂᒃ 
ᒐᕙᒪᑐᖃᒃᑯᑦ ᐊᐅᓚᑦᑎᔨᖏᑦ ᑎᑎᕋᖅᑕᐅᓯᒪᑦᓯᐊᖏᑦᑐᓂᒃ, 
ᔭᒐᑕᐅᕙᒃᑐᑎᒃ ᑎᑎᖅᑲᒃᑯᕕᖏᑦ ᓂᐅᕕᖅᑎᒃᑯᓐᓂ, 
ᒪᓕᓚᐅᓐᖏᓐᓂᖏᓐᓂ ᑐᓂᓂᐊᕐᓂᕋᖅᓯᒪᔭᒥᓂᒃ 
ᐃᒡᓗᖃᖅᑎᑦᓯᓂᕐᒧᑦ ᐊᒻᒪ ᐃᖅᑲᓇᐃᔭᕐᕕᒃᓴᖃᕐᓂᐊᕐᓂᖏᓐᓄᑦ, 
ᐊᕐᕌᒍᑕᒫᑦ ᐳᓛᕆᐊᕐᓂᐅᕙᒃᑐᑦ ᕿᑭᖅᑕᓄᑦ ᒐᕙᒪᑐᖃᒃᑯᑦ 
ᑭᒡᒐᖅᑐᐃᔨᖏᓐᓄᑦ ᑭᓱᓂ ᓴᖅᑭᑎᑦᓯᖏᑦᓯᐊᖅᑐᑎᒃ, 
ᑭᐅᒍᓐᓇᕋᑎᒃ ᐊᐱᖅᓲᑎᕕᓂᕐᓄᑦ, ᐊᒻᒪ 
ᐃᓕᓴᐃᔨᐅᑉ ᑐᒃᓯᕋᖅᓯᒪᔭᖏᑦ ᓂᒋᐊᓂ ᓄᓇᖃᖅᑐᑦ 
ᑖᒃᑯᓇᓐᖓᑦ ᐅᑭᐅᖅᑕᖅᑐᒧᑦ ᐊᖓᔪᖅᑳᕆᔭᐅᔪᓂᒃ, 
ᐅᖃᐅᓯᒃᑯᑦ ᐊᑲᐅᓐᖏᓕᐅᕈᑎᖃᖃᑦᑕᓚᐅᕐᓂᖏᑦ 
ᑐᐊᕕᕐᓇᖅᑐᒃᑯᑦ ᐊᐅᓪᓚᖅᑎᑦᓯᑎᓪᓗᒋᑦ ᐊᒻᒪ ᓱᕈᓰᑦ 
ᐱᑦᓯᐊᖅᑕᐅᖃᑦᑕᓚᐅᓐᖏᓐᓂᖏᑦ ᐊᖏᕐᕋᕆᔭᐅᔪᓂ ᑐᔪᕐᒥᔪᑦ 
ᐊᒻᒪ ᐃᓕᓐᓂᐊᖅᑐᓄᑦ ᑐᔪᕐᒥᕕᖕᒥ.44 ᒐᕙᒪᒃᑯᑦ ᑕᒪᒃᑯᓂᖓ 
ᐅᖃᐅᓯᖃᖃᑦᑕᕋᓱᓚᐅᖅᑑᖓᓗᐊᑦ ᓄᓐᖑᖏᓐᓂ 1960, 
ᑭᓯᐊᓂ ᐃᓱᒪᓕᐅᓚᐅᖅᑐᑦ ᑲᑎᑦᓯᒍᒪᓪᓗᑎᒃ ᐱᔨᑦᓯᕋᐅᑎᓕᒫᓂᒃ 
ᓴᓂᑭᓗᐊᕐᒥ, ᒪᑐᒍᑕᐅᓪᓗᑎ ᒥᑭᓂᖅᓴᓄᑦ ᓄᓇᓕᕋᓛᓄᑦ 
ᓂᒋᐊᓂ ᓄᓇᒋᔭᐅᔪᒥᒃ.

ᓄᓇᓕᓐᖑᖅᑎᑕᐅ 
ᓕᖅᑎᓪᓗᑕ,  
1969–1975
ᖃᓄᐃᒐᓱᐊᖅᓯᒪᓂᖏᑦ ᐊᒻᒪ 
ᑐᓂᓯᓂᐊᕐᓂᕋᖅᓯᒪᓂᖏᑦ
ᐃᓄᐃᑦ ᐅᓄᕐᓂᖏᑦ ᕿᑭᖅᑕᓂ ᐱᕈᖅᐸᓪᓕᐊᓕᓚᐅᖅᑐᑦ 
ᓄᓐᖑᖏᓐᓂ 1960 ᐱᑕᖃᕐᓂᖅᓴᐅᓕᖅᑎᓪᓗᒍ 
ᐋᓐᓂᐊᖅᑐᓕᕆᔾᔪᑎᓂᒃ ᐊᒻᒪ ᓄᑖᓂ ᐃᓗᐊᖅᓴᐃᔾᔪᑎᓂᒃ 
ᐊᒻᒪ ᐋᓐᓂᐊᖅᑕᐃᓕᒪᔾᔪᑎᓂᒃ. ᑕᒫᓂᑦᓴᐃᓐᓇᖅ, ᐃᓄᐃᑦ 
ᐅᓄᖅᓯᕙᓪᓕᐊᓪᓗᑎᒃ ᓄᓇᖃᖅᑐᑦ ᓴᓂᐊᓂ ᓂᒋᐊᑕ ᓄᓇᓕᐅᑉ 
ᐅᕝᕙᓘᓐᓂᑦ ᓴᓂᑭᓗᐊᕐᒥ. ᐱᕈᖅᐸᓪᓕᐊᒐᓗᐊᖅᑎᓪᓗᒋᑦ, ᑭᓯᐊᓂ 
ᐃᒡᓗᖃᕈᑕᐅᔪᑦ, ᐃᓕᓐᓂᐊᕐᕖᑦ, ᐋᓐᓂᐊᓯᐅᖅᑏᑦ ᐊᒻᒪ ᑖᒃᑯᐊ 
ᐸᓖᓯᒃᑯᑦ ᓱᒃᑲᐃᑦᑐᒥᒃ ᕿᑭᖅᑕᓅᖅᐸᓪᓕᐊᓚᐅᖅᑐᑦ ᐱᔾᔪᑎᒋᓪᓗᒋᑦ 
ᑕᒪᒃᑯᐊ ᒐᕙᒪᒃᑯᑦ ᐊᖓᔪᖅᑲᐅᑎᖏᑦ ᐃᓕᑕᖅᓯᓯᒪᓚᐅᓐᖏᒻᒪᑕ 
ᐃᓄᐃᑦ ᐃᓚᒌᑦ ᓄᓇᒋᕙᒃᑕᖏᓐᓂᒃ, ᐊᖏᔫᒐᓗᐊᖅᐸᑕ ᐊᒥᓱᓂᒃ 
ᐃᓚᒌᒃᑐᖃᐅᖅᑐᑦ, “ᓄᓇᓕᒋᔭᐅᒻᒪᕆᖕᓂᖏᓐᓂᒃ”. ᐃᓱᒪᖏᑎᒍᑦ, 
ᐊᖑᓇᓱᒋᐊᕐᕕᑐᐃᓐᓇᐅᓚᐅᖅᑐᑦ ᓄᓇᒋᔭᐅᔪᑦ. ᑕᒪᓐᓇ ᑕᐃᓯᓂᖅ 
ᓈᒻᒪᒋᔭᐅᓚᐅᖅᑐᖅ ᒐᕙᒪᒃᑯᑦ ᐊᑐᖅᑎᑦᓯᕙᒃᑐᑎᒃ ᐅᕝᕙᓘᓐᓂᑦ 
ᒪᓕᒐᖃᖅᑎᑦᑎᕙᒃᑐᑎᒃ ᒪᓕᒐᕐᓂᒃ ᐊᒻᒪ ᐱᔨᑦᓯᕋᐅᑎᓂᒃ 
ᓈᒻᒪᒋᔭᒥᓂᒃ ᑭᓯᐊᓂ ᐃᓱᒪᖅᓲᑎᒋᓪᓗᒋᑦ. 

ᐃᒡᓗᓕᕆᓂᖅ ᐃᓱᒫᓘᑕᐅᖏᓐᓇᓚᐅᖅᑐᖅ ᕿᑭᖅᑕᓂ ᑕᒪᒃᑮᖕᓄᑦ 
ᒐᕙᒪᒃᑯᓐᓄᑦ ᐊᒻᒪ ᓄᓇᓕᖕᒥᐅᓄᓪᓗ, ᑕᑯᒃᓴᐅᖕᒪᑦ ᓱᓕᔪᒥᒃ 
ᑭᒡᓕᓯᓂᐊᕐᓂᒃᑯᑦ ᓈᓚᒃᑎᑦᓯᓂᖃᖅᑎᓪᓗᒋᑦ ᑭᓯᐊᓂ ᖃᑦᓯᑲᓪᓚᖕᓂᑦ 
ᐃᑦᑕᕐᓂᑕᓂᒃ ᑎᑎᕋᖅᓯᒪᔪᖁᑎᓂ ᑕᒪᓐᓇ ᐊᑐᖅᑕᐅᑎᓪᓗᒍ. 
ᐊᕐᕌᒍᐊᓂ 1961, ᒪᕐᕈᐃᓐᓈᒃ ᐃᓅᒃ ᕿᑭᖅᑕᓂ ᕿᔪᖕᓂᑦ 
ᐃᒡᓗᖃᓚᐅᖅᑐᑦ − ᐊᖓᔪᖅᑳᒃᓴᖅ ᓂᐅᕕᖅᑎᒃᑯᓐᓄᑦ ᐊᒻᒪ 
ᓴᓗᒻᒪᖅᓴᐃᔨ ᐃᓕᓐᓂᐊᕐᕕᖕᒥ. ᐊᕐᕌᒍᑦ ᖁᓖᑦ ᐊᑐᓕᖅᑎᓪᓗᒋᑦ, 
ᖃᑦᓰᓐᓇᐃᑦ “ᐊᑭᑭᑦᑐᑦ−ᐊᑐᖅᑐᐊᕐᓗᒋᑦ” ᐃᒡᓗᐃᑦ ᓴᓇᔭᐅᓚᐅᖅᑐᑦ 
ᓂᒋᐊᓂ ᓄᓇᓕᒋᔭᐅᔫᑉ, ᑭᓯᐊᓂ ᓴᓂᑭᓗᐊᕐᒥᐅᓕᒫᑲᓴᐃᑦ ᕿᔪᖕᓂᑦ 
ᐊᕙᓗᖃᖅᑐᑎᒃ ᖄᖃᓚᐅᖅᑐᑦ ᑐᐱᒃᓴᔭᓂᒃ. ᐊᕐᕌᒍᐊᓂ 1967, 
ᐳᓛᕆᐊᖅᓯᒪᔪᖅ ᐃᑦᑕᕐᓂᑕᓕᕆᔨ ᐅᔾᔨᕈᓱᓚᐅᖅᑐᖅ ᑎᑎᕋᖅᑐᓂ 
ᐅᓐᓂᕐᓘᑕᐅᔪᓂᒃ ᓄᓇᓕᖕᒥᐅᓄᑦ ᐱᓪᓗᒍ ᑎᑎᕋᖅᑕᐅᓚᐅᖅᑐᖅ 
ᓴᖅᑭᑎᑕᐅᒃᑲᓐᓂᕐᓂᖓ ᓴᓂᑭᓗᐊᑉ ᖃᓄᐃᑦᑑᓯᒪᓂᖓᓂᒃ, 2007-
2008. ᐃᓚᖓᑦ ᓄᓇᖃᖅᑐᖅ ᓇᓗᓇᐃᔭᐃᓚᐅᖅᑐᖅ ᐃᒡᓗᖓ 
“ᓂᒡᓕᓇᖅᑐᒻᒪᕆᐅᓚᐅᕐᓂᖓᓂᒃ ᐊᒻᒪ ᐊᓄᕆᔮᖃᑦᑕᖅᑐᓂ.” 
ᒪᕐᕉᖕᓂᑦ ᐃᒡᓗᕈᓯᓕᒃ ᐅᔭᕋᖕᓂᐊᖅᑎᒃᑯᑦ ᐃᒡᓗᕋᓛᖁᑎᖏᑦ” 
“ᒥᑭᓗᐊᖅᑐᒻᒪᕆᐅᓪᓗᑎᒃ ᐃᓚᒌᓄᑦ ᓯᑕᒪᐅᔪᖅᑐᑦ ᐃᓚᒌᑦ.

ᐊᐱᕆᓕᓚᐅᖅᑐᖅ ᓅᑕᐅᒍᒪᓪᓗᓂ ᓴᓂᑭᓗᐊᕐᒧᑦ.

ᐃᒡᓗᓕᕆᓂᖅ ᖁᒡᕙᕆᐊᖅᑐᒻᒪᕆᐅᓚᐅᖅᑐᖅ ᒐᕙᒪᒃᑯᑦ 
ᐅᖃᐅᓯᒃᓴᖏᓐᓂ ᐊᕐᕌᒍᐊᓂ 1969 ᑖᓐᓇ ᑲᒥᓯᓇ 
ᓄᓇᑦᓯᐊᕐᒧᑦ ᐳᓛᕆᐊᓚᐅᖅᑎᓪᓗᒍ ᑖᒃᑯᓄᖓ ᕿᑭᖅᑕᓄᑦ 
ᑎᑎᕋᑲᐅᑎᒋᓚᐅᖅᑐᖅ ᐋᑐᕚᒧᑦ ᐱᔾᔪᑎᒋᓪᓗᒍ ᑕᒪᓐᓇ 
ᐊᑲᐅᓐᖏᓕᐅᕈᑕᐅᔪᖅ ᑕᑯᔭᓂ ᓇᖕᒥᓂᖅ. ᑖᓐᓇᑦᑕᐅᖅ 
ᐱᖃᑎᒋᔭᖓ ᐃᖏᕐᕋᔭᕋᑦᑐᓂ ᓴᐃᒨᓂ ᒪᐃᑯᓪ, ᑲᓇᓐᓇᕐᒧᑦ 
ᒪᓕᒐᓕᐅᖅᑎ ᑖᒃᑯᓇᓂ ᓄᓇᑦᓯᐊᑉ ᑲᑎᒪᔨᖏᓐᓂ. ᒪᐃᑯ 
ᑎᓕᐅᕆᓚᐅᖅᑐᖅ ᒐᕙᒪᑐᖃᒃᑯᑦ ᐱᑕᖃᖅᑎᑦᓯᑲᐅᑎᒋᖁᓪᓗᒋᑦ 
ᐊᕙᑎᓂᒃ ᐃᒡᓗᒃᓴᓂᒃ ᒫᓐᓇᑲᐅᑎᒋ. ᐊᔭᐅᖅᑕᐅᓪᓗᑎᒃ 
ᐋᑐᕚ ᓇᓗᓇᐃᖅᓯᓕᓚᐅᖅᑐᑦ ᐃᒡᓗᐃᑦ ᖃᓄᐃᓐᓂᖏᑦ 
ᕿᑭᖅᑕᓂ ᐱᐅᓐᖏᓐᓂᖅᐹᖑᖃᑕᐅᓂᖏᓐᓂᒃ 
ᐅᑭᐅᖅᑕᖅᑐᒥ, ᐱᔾᔪᑎᖃᓗᐊᖅᑐᑎᒃ ᐃᓄᐃᑦ ᓄᓇᒋᔭᖏᑦ 
ᓇᓗᓇᐃᖅᑕᐅᓯᒪᓚᐅᕐᒪᑕ “ᐊᖑᓇᓱᒡᕕᑐᐃᓐᓇᐅᓂᖏᓐᓂᒃ” ᐊᒻᒪ 
ᑕᐃᒪᐃᒻᒪᑦ ᐊᑐᖅᑐᐊᒐᒃᓴᓂᒃ ᐃᒡᓗᑖᖅᑎᑕᐅᔪᓐᓇᓚᐅᓐᖏᑦᑐᑦ. 
ᖃᐅᔨᓴᐃᑲᐅᑎᒋᓕᓚᐅᖅᑐᑦ ᐃᒡᓗᖃᖅᑎᑦᓯᓂᕐᒥᑦ. 
ᐃᓱᒪᓕᐅᕈᑎᖃᖅᑐᑎᒃ, “ᐃᓘᓐᓇᑎᒃ ᐃᒡᓗᐃᑦ 
ᐃᓄᒋᐊᓗᐊᖅᑐᐊᓗᐃᑦ” ᐊᒻᒪ “ᐊᑐᖅᑕᐅᑲᐃᓐᓇᕐᓂᐊᖅᑐᑦ 
ᐋᖅᑭᒃᓯᔪᖃᕆᐊᖃᖅᑐᑦ ᐃᒡᓗᑭᒃᓴᕐᓂᕐᒧᑦ.”45

ᐃᓱᒪᓕᐅᕈᑕᐅᓂᖓ ᐊᑕᐅᓯᕐᒨᖅᑕᐅᒍᒪᓂᖏᑦ ᐃᓄᐃᑦ ᐊᒻᒪ 
ᐱᔨᑦᓯᕋᐅᑏᑦ ᓴᓂᑭᓗᐊᕐᒧᑦ ᐱᔭᕆᐊᑭᓐᓂᖅᓴᐅᒍᑕᐅᓕᓚᐅᖅᑐᖅ 
ᒐᕙᒪᒃᑯᑦ ᐸᕐᓇᐃᓂᖏᓐᓄᑦ ᐃᒡᓗᖃᕈᑎᒃᓴᖏᓐᓂᒃ 
ᑕᒪᒃᑯᐊ ᕿᑭᖅᑕᐃᑦ. ᑭᐅᔾᔪᑎᖏᓪᓗᒍ ᑕᒡᕗᖓ 1969−ᒥ 
ᖃᐅᔨᓴᕈᑕᐅᔪᓄᑦ, ᒐᕙᒪᑐᖃᒃᑯᓐᓄᑦ ᐊᐅᓚᑦᑎᔨ 
ᐅᑭᐅᖅᑕᖅᑐᒧᑦ, ᐋᓕᒃᓵᓐᑕ ᓯᑏᕙᓐᓴᓐ, ᑎᑎᕋᓚᐅᖅᑐᖅ 
ᑕᓪᓕᒪᑦ ᐃᒡᓗᐃᑦ ᓴᓇᔭᐅᒐᔭᕐᓂᖏᐃᓐᓂᒃ ᐊᕐᕌᒍᐊᓂ 
1969 ᐊᒻᒪ 15 ᓱᓕ ᐊᕐᕌᒍᐊᓂ 1970 ᓴᓂᑭᓗᐊᕐᒥ. 
ᑕᒪᓐᓇᐅᓚᐅᖅᑎᓪᓗᒍ “ᐅᓄᕐᓂᖏᑦ ᐃᒡᓗᑖᕆᔭᐅᒃᑲᓐᓂᕆᐊᓖᑦ 
... ᐃᓱᒪᒃᓴᖅᓯᐅᕈᑕᐅᓂᐊᕐᓗᑎᒃ ᐊᒻᒪ ... ᐱᑕᖃᖅᑎᑕᐅᓗᑎᒃ 
ᐊᔪᕐᓇᕈᓐᓃᑐᐊᖅᐸᑦ.” ᑐᒃᓯᕋᓚᐅᕐᒥᔪᖅ ᓇᒃᓯᐅᔾᔨᒍᒪᓪᓗᓂ 
ᐃᒡᓗᒃᓴᓂᒃ ᑐᐊᕕᕐᓇᖅᑐᖃᐅᑎᒃᓴᒥᒃ, ᓯᕐᓗᐊᓕᐊᕆᔭᐅᔪᓐᓇᖅᑐᑦ 
ᐊᒻᒪ ᓴᓇᕕᐅᓗᓂ ᐃᒡᓗᒃᓴᐃᑦ ᑎᑭᓯᒪᓕᖅᐸᑕ.46

ᑲᑎᑕᐅᕙᓪᓕᐊᓂᖏᑦ ᐱᔨᑦᓯᕋᐅᑏᑦ ᓴᓂᑭᓗᐊᕐᒥ ᐋᖅᑭᒃᑕᐅᓚᐅᖅᑐᑦ 
ᐊᕐᕌᓂᐅᓚᐅᖅᑐᖅ. ᐊᕐᕌᒍᐊᓂ 1967, ᑖᒃᑯᐊ ᑎᑭᕋᑖᑦ ᑕᒫᓂ 
ᐊᐅᓚᑦᑎᔨᐅᓂᐊᖅᑐᑦ ᐅᖃᐅᓯᖃᓚᐅᖅᑐᑦ ᓄᓇᓕᖕᓂ ᒪᓕᒐᒃᓴᓂᒃ, 
ᐃᓚᐅᓪᓗᑎᒃ ᐊᑲᐅᒋᔭᐅᓐᖏᑦᑐᖅ ᐊᑕᐅᓯᕐᒨᖅᑎᑦᓯᓂᖅ 
ᐱᔨᑦᓯᕋᐅᑎᓂᒃ ᐊᑕᐅᓯᕐᒧᑦ ᓄᓇᓕᖕᒧᑦ, ᓴᓂᑭᓗᐊᖅ 
ᓄᓇᓕᒋᔭᐅᓗᓂ. ᐊᕐᕌᒍᐊᓂ 1968, ᑖᓐᓇ ᐊᐅᓚᑦᑎᔨᐅᔪᖅ 
ᐅᖃᓚᐅᖅᑐᖅ ᑕᒪᒃᑯᐊ ᐃᓄᐃᑦ “ᐊᖏᖅᑐᐃᓐᓇᒥᓂᐅᓂᕋᖅᑐᒋᑦ” 
ᑕᒪᑐᒥᖓ “ᐊᑕᐅᓯᕐᒦᓕᖅᑎᑕᓂᖏᓐᓄᑦ ᐊᖏᓂᖅᓴᒧᑦ 
ᓄᓇᓕᖕᒧᑦ ᑖᒃᑯᓇᓐᖓᑦ ᒪᕐᕉᖕᓂᑦ ᐋᖅᑭᒃᑕᐅᓂᐊᖅᑐᑦ 
ᐊᑲᐅᖏᓕᐅᕈᑕᐅᔪᓕᒫᑦ ᐊᒻᒪ ᓯᕗᒻᒧᐊᒃᐸᓪᓕᐊᓂᖅᓴᐅᓗᓂ.”47 
ᑕᒪᒃᑯᐊ ᒪᕐᕉᒃ ᑎᑎᕋᖅᓯᒪᔫᒃ ᐊᒻᒪ ᖃᓄᖅ ᐱᒍᒪᔭᐅᔪᓂᒃ 
ᖃᐅᔨᑎᑦᓯᓐᓂᕐᒪᖔᑕ ᐊᔾᔨᒌᓐᖏᑦᑐᑦ. ᑕᒡᕙᓂᑦᓴᐃᓐᓇᖅ ᐊᕐᕌᒍᒥ, 
ᖃᐅᔨᓴᐃᔨ ᐅᖃᓚᐅᖅᑐᖅ ᑖᒃᑯᐊ ᐃᓄᓕᕆᔨᑐᖃᒃᑯᑦ, (ᒫᓐᓇ 
ᑕᐃᔭᐅᓕᖅᑐᑦ ᓄᓇᖃᖅᑳᖅᓯᒪᔪᓕᕆᔩᑦ ᐊᒻᒪ ᐅᑭᐅᖅᑕᖅᑐᖅ 
ᐱᕙᓪᓕᐊᓂᖓᓄᑦ ᑲᓇᑕᒥ) ᑕᐃᑲᓂ ᓂᒋᐊᓃᑦᑐᒥᒃ, ᒫᓐᓇ 

ᐃᓂᒋᔭᖓ ᐃᓕᓐᓂᐊᕐᕕᐅᑉ, ᐆᒪᔪᖃᓐᖏᓗᐊᕐᓂᖓ ᑖᒃᑯᐊ 
ᐅᓄᕐᓂᖅᓴᑦ ᓄᓇᓕᖕᒥᑦ ᐊᑐᐃᓐᓇᕆᒋᐊᖃᕋᔭᖅᑕᖏᑦ.48 
ᒐᕙᒪᒃᑯᓐᓄᑦ ᐊᖓᔪᖅᑳᖑᔪᖅ ᑲᑎᒪᓚᐅᒪᑕ ᐋᑐᕚᒥ ᒫᔾᔨ 
1969 ᐃᓱᒪᒃᓴᖅᓯᐅᕈᑎᖃᖅᑐᑎᒃ ᓇᒥ ᒐᕙᒪᒃᑯᑦ-ᐃᑲᔪᖅᓲᑎᖏᑦ 
ᐃᓂᖃᕋᔭᕐᒪᖔᑕ ᓄᓇᓕᐅᔪᒥ ᑕᐃᑲᓂ ᕿᑭᖅᑕᓂ ᐊᒻᒪ 
ᓇᓗᓇᐃᔭᐃᓪᓗᑎᒃ ᓯᕗᓪᓕᐅᔾᔭᐅᒋᐊᖃᖅᑐᓂᐅᓂᐊᖅᑐᑦ 
ᐱᕙᓪᓕᐊᑎᑦᓯᓂᕐᒧᑦ. ᐅᖃᐅᓯᐅᒃᑲᓐᓂᕋᓂ ᐅᕝᕙᓘᓐᓃᑦ 
ᐋᔩᖃᑎᒌᒍᑕᐅᒐᑎᒃ, ᑕᒪᓐᓇ ᑲᑎᒪᓂᖅ ᐃᓱᓕᓚᐅᖅᑐᖅ ᑎᑎᖅᑲᐃᑦ 
ᐃᒪᐃᓕᖓᓪᓗᑎᒃ, “ᐃᓘᓐᓇᑎᒃ ᐊᖏᓪᓕᒋᐊᕈᑕᐅᔪᑦ ᐃᒡᓗᓄᑦ 
ᓴᖅᑭᑎᑕᐅᓂᐊᖅᑐᑦ ᐅᐊᖕᓇᖓᓂ ᓄᓇᓕᐅᑉ (ᓴᓂᑭᓗᐊᖅ).”49 
ᑐᖔᒍᑦ ᐊᕐᕌᒍᓪᓗᐊᒥᒃ ᑲᑎᒪᓂᖃᓚᐅᖅᑎᓐᓇᒋᑦ, ᑭᓯᐊᓂ ᑖᒃᑯᐊ 
ᒐᕙᒪᒃᑯᑦ ᐃᓱᒪᓕᐅᕇᖅᓯᒪᓚᐅᖅᑐᑦ ᑲᔪᓯᔾᔪᑎᖃᕐᓂᐊᕐᓂᕐᒥᓂᒃ 
ᖃᐅᔨᓴᐃᓗᑎᒃ ᑕᐃᑲᓂ ᑕᓯᐅᔭᕐᒥᒃ “ᐱᔪᓐᓇᖅᑎᑦᓯᓗᑎᒃ 
ᐃᒡᓗᓕᐅᕈᓐᓇᕐᓂᕐᒥᑦ ᐃᓂᖓ ᐃᓱᒪᓕᐅᕈᑕᐅᓗᓂ.”

ᐃᓄᐃᑦ ᓴᓂᑭᓗᐊᕐᒥᐅᑦ ᐅᖃᓕᒪᓚᐅᖅᑐᑦ ᑭᒡᓕᓯᓂᐊᖅᑎᒧᑦ 
ᐃᒡᓗᓕᐅᖅᑎ ᑖᒃᑯᓇᓂ ᓱᓕᔪᓂᒃ ᑭᒡᓕᓯᓂᐊᖅᑐᓂ 
ᐱᔾᔪᑎᒋᓪᓗᒍ ᐃᖅᑲᐅᒪᓂᖏᑦ ᑲᑎᒪᓂᐅᔪᓂᒃ ᐊᒻᒪ 
“ᓂᕈᐊᕐᓂᐅᔪᓂᒃ” ᐃᓱᒪᒃᓴᖅᓯᐅᕈᑕᐅᓚᐅᖅᑐᑦ ᓇᓪᓕᐊᒃ 
ᓄᓇᓕᒃ ᐱᕙᓪᓕᐊᑎᑕᐅᓂᐊᕐᒪᖔᑦ. ᓴᓂᑭᓗᐊᖅ 
ᐱᐅᒋᔭᐅᓂᖅᓴᐅᖏᓐᓇᓚᐅᖅᑐᖅ ᒐᕙᒪᒃᑯᓐᓄᑦ ᐊᒻᒪ 
ᐃᓚᒌᓄᑦ ᓄᓇᖃᕇᖅᑐᓄᑦ ᓵᓚᒃᓴᓚᐅᖅᑐᑦ ᐃᓄᖏᓐᓂᒃ 
ᓄᓇᖃᖅᑐᓂᒃ ᓂᒋᐊᓂ ᓄᓇᓕᕋᓛᒥ. ᐃᓄᐃᑦ ᓂᒋᐊᓂ 
ᓄᓇᖃᖅᑐᑦ ᓅᓪᓗᑎᒃ ᑭᓯᐊᓂᐅᒋᐊᖃᖅᑐᒃᓴᐅᖅᑲᐅᔪᑦ 
ᓴᓂᑭᓗᐊᕐᒧᑦ ᐱᔾᔪᑎᒋᓪᓗᒋ ᖃᐅᔨᒪᒐᒥᒃ ᒐᕙᒪᒃᑯᑦ 
ᑮᓇᐅᔭᐃᕈᒪᖓᔭᓐᖏᓐᓂᖏᓐᓂᒃ ᐋᖅᑭᐅᒪᑎᑦᓯᓂᐊᕐᓗᑎᒃ 
ᐃᓕᓐᓂᐊᕐᕕᓐᓂᒃ, ᒥᑦᑕᕐᕕᖕᒥᑦ, ᑯᐊᐸᒃᑯᓐᓂᒃ ᐊᒻᒪ ᐊᓯᖏᑦ 
ᐋᖅᑭᒃᓯᒪᔾᔪᑕᐅᔪᑦ ᓄᓇᓕᕋᓛᖑᓂᖅᓴᓄᑦ. ᑐᑭᓯᐅᒪᖃᑎᒌᓚᐅᕐᒥᔪᑦ 
ᐊᖑᓇᓱᒡᕕᖃᑦᓯᐊᕐᓂᖓᓂᒃ ᐅᐊᖕᓇᖓᓂ ᕿᑭᖅᑕᐃᑦ ᐱᐅᔫᓚᐅᕐᒪᑦ. 
ᐊᑕᐅᓯᑐᐊᕐᒧᑦ ᓄᓇᓕᖕᒧᑦ ᑲᑎᒪᔩᑦ (ᑲᑎᓚᐅᖅᑐᑦ ᓂᒋᐊᓂ 
ᓄᓇᒋᔭᐅᔪᒥ) ᓂᕆᐅᒍᒪᒐᓗᐊᖅᑐᑎᒃ ᓅᒍᒪᒐᔭᕐᓂᖏᓐᓂᒃ, 
ᐊᔪᕐᓇᕈᓐᓃᕈᑕᐅᓂᐊᕐᓗᓂ ᐃᒡᓗᓂᒃ, ᓄᓇᓕᖕᓂ ᖁᐊᖃᐅᒻᒥᒃ ᐊᒻᒪ 
ᐊᓯᖏᓐᓂᒃ ᐱᖁᑎᕐᔪᐊᕆᔭᐅᒋᐊᓕᖕᓂᑦ.

ᑎᑭᑦᑎᓪᓗᒍ 1969-1970, ᓴᓂᑭᓗᐊᕐᒥᐅᑦ ᖃᓂᒃᓴᖅᑐᑦ ᓂᒋᐊᓂ 
ᓄᓇᒋᔭᐅᔪᒥᒃ ᐊᔭᐅᖅᑕᐅᒻᒪᕆᓚᐅᖅᑐᑦ ᓅᖁᔭᐅᓪᓗᑎᒃ 
ᓴᓂᑭᓗᐊᕐᒧᑦ ᐊᔪᕐᓇᕈᓐᓃᑐᐊᖅᐸᑦ. ᒪᐃᓇ ᐃᔭᐃᑦᑐᖅ 
ᐅᖃᐅᔾᔨᓚᐅᖅᑐᑦ ᓱᓕᔪᓂᒃ ᑭᒡᓕᓯᓂᐊᖅᑎᓂᒃ ᐱᔾᔪᑎᒋᓪᓗᒍ 
ᐊᒃᓱᕈᖅᑎᑕᐅᓚᐅᕐᓂᖏᑦ ᐃᓚᖏᑦ ᓅᖁᔭᐅᓪᓗᑎᒃ:

ᒐᕙᒪᒃᑯᑦ ᐊᖓᔪᖅᑲᐅᑎᖏᑦ ᖃᐃᓚᐅᖅᑐᑦ, 
ᐱᖃᑎᖃᖅᑐᑎᒃ ᐃᓄᓕᕆᔨᓂᒃ. 
ᑐᐱᕐᒥᐅᑕᐅᓚᐅᖅᑐᒍᑦ. ᐃᓱᒪᒋᓕᕋᐃᒐᒃᑭᑦ 
ᓴᔪᓕᖃᑦᑕᖅᑐᖓ. ᐅᖃᐅᔾᔨᓚᐅᖅᑐᖅ 
ᓄᒃᑎᖏᒃᑯᑦᑕᒎᖅ ᐅᐊᖕᓇᖓᓂ 
ᓄᓇᓕᐅᔪᒧᑦ ᐊᒻᒪ ᒐᕙᒪᒃᑯᓐᓄᑦ 
ᐃᑲᔪᖅᑕᐅᔪᓐᓇᐃᓕᒐᔭᖅᑐᒍᑦ.50

ᐃᓄᐃᑦ ᐃᖅᑲᐅᒪᖕᒥᔪᑦ ᑖᒃᑯᐊ ᒐᕙᒪᒃᑯᑦ 
ᐃᑲᔫᑎᒃᓴᖃᖅᑎᑦᑎᓚᐅᓐᖏᑦᑐᑦ ᓄᒃᑎᕐᓂᐅᔪᓄᑦ. ᐃᓚᒌᑦ 
ᓇᖕᒥᓂᖅ ᓅᓚᐅᖅᑐᑦ ᐅᒥᐊᒥᓐᓄᑦ, ᖃᒧᑕᐅᔭᒃᑯᑦ ᐊᒻᒪ 
ᕿᒧᒃᓯᒃᑯᑦ. ᐃᓚᖏᑦ ᐊᕕᖃᑦᑕᓚᐅᖅᑐᑦ, ᐊᓯᖏᑦ ᐊᔪᖅᓯᑦᑐᑎᒃ 
ᓯᑯᒥ ᐅᕝᕙᓘᓐᓂᑦ ᐊᒡᔭᖅᓯᒋᐊᖃᖅᑐᑎᒃ ᐅᒥᐊᒥᓂᒃ ᓄᓇᒃᑯᑦ. 
ᓈᓚᐅᑎᖃᕋᑎᒃ, ᓂᕿᖃᑦᓯᐊᕋᑎᒃ ᐊᒻᒪ ᐃᓄᒋᐊᓗᐊᖅᑐᑎᒃ 
ᐅᒥᐊᑦ ᐊᒡᔭᖅᓯᔪᑦ, ᐃᖏᕐᕋᓪᓗᑎᒃ ᐊᑦᑕᕐᓇᖅᑐᐊᓗᒃᑯᑦ. ᑕᒪᑐᒪ 
ᖄᖓᒍᑦ, ᐃᓚᒌᑦ ᑎᑭᒻᒪᑕ ᓴᓂᑭᓗᐊᕐᒧᑦ ᐃᓂᒃᓴᖃᓚᐅᓐᖏᑦᑐᑦ, 
ᐃᒡᓗᖃᕐᓂᐊᕐᓂᕋᖅᑕᐅᓚᐅᖅᑐᑎᒃ ᑎᑭᑉᐸᑕ. ᐊᒥᓱᑦ 
ᓄᒃᑎᖅᑕᐅᓯᒪᔪᑦ ᕿᒪᐃᓚᐅᖅᑐᑦ ᐱᖁᑎᒐᓛᖕᒥᓂᒃ, 
ᓂᕆᐅᒃᑐᑎᒃ ᐃᓅᔾᔪᑎᒃᓴᖃᖅᑎᑕᐅᓂᐊᕐᓂᕐᒥᓂᒃ ᓴᓂᑭᓗᐊᕐᒥ. 
ᓘᑎ ᐊᔭᒍᑕᐃᓐᓇᖅ ᐅᖃᐅᔾᔨᓚᐅᖅᑐᑦ ᑭᒡᓕᓯᓂᐊᖅᑎᓂᒃ 
ᐊᑐᓚᐅᖅᑕᒥᓂᒃ: 

ᑭᖑᓪᓕᖅᐹᖑᑲᓴᑦᓯᐊᓚᐅᖅᑐᖓ ᓂᒋᐊᓂ 
ᓄᓇᓕᖕᓂ. ᑭᒃᑯᓕᒫᑦ ᓅᓯᒪᓕᓚᐅᖅᑐᑦ 
(ᓴᓂᑭᓗᐊᕐᒧᑦ) ᑭᓯᐊᓂ ᐊᖏᓚᐅᓐᖏᑦᑐᖓ 
ᓅᖁᔭᐅᒐᒪ. ᑕᒡᕗᓐᖓᖅᐸᓪᓕᐊᓕᖅᑎᓪᓗᑕ 
ᓱᓇᐃᕈᑎᓚᐅᖅᑐᒍᑦ ᐱᔾᔪᑎᒋᓪᓗᒍ 
ᑕᒃᓯᖃᑦᑕᕐᓂᖓᓂᒃ ᐅᓪᓗᒃᑯᑦ 
ᓅᒐᓱᐊᖅᑎᓪᓗᑕ. … ᕿᒪᓚᐅᖅᑕᕗᑦ 
ᐃᒡᓗᕗᑦ ᓇᒃᓴᑐᐃᓐᓇᖅᑐᒋᑦ ᐊᓐᓄᕌᕗᑦ 
ᐊᑐᖅᑕᕗᑦ, ᓱᓇᓕᒫᕗᑦ ᕿᒪᓚᐅᖅᑕᕗᑦ .. 
ᐃᓱᒪᓪᓗᑕ ᐅᑎᕐᓂᐊᕆᐊᒃᓴᖅ. ᑕᒪᐅᖓ 
ᓅᒃᑲᑦᑕ ᐃᑲᔪᖅᑕᐅᔾᔪᑎᖃᓐᖏᑦᓯᐊᓚᐅᖅᑐᒍᑦ 
ᑭᓱᒧᓪᓘᓐᓃᑦ. ᐊᓂᑐᐃᓐᓇᖅᑐᒍᑦ 
ᐃᒡᓗᑦᑎᓐᓂᒃ, ᑕᒪᓐᓇ 
ᖁᕕᐊᓇᓐᖏᒻᒪᕆᓚᐅᖅᑐᖅ ᐅᕙᓐᓄᑦ.51

ᐃᒥᓕ ᐊᑕᑲᑕᒃ ᐊᑐᓚᐅᕐᒥᔪᖅ ᓇᓗᓈᕿᔪᓂᒃ ᐊᒻᒪ 
ᓇᓗᓈᕿᓪᓗᑎᒃ ᖃᓄᐃᓕᖓᒋᐊᖃᕐᓂᖏᑦ ᓄᒃᑎᕐᓂᖏᑦ:

ᖃᐅᔨᒪᓚᐅᓐᖏᑦᑐᒍᓪᓘᓐᓃᑦ 
ᑕᒪᐅᖓ ᓄᒃᑎᕐᓂᐊᕆᐊᒃᓴᖅ, 
ᑕᒪᐅᖓᑲᐃᓐᓇᑐᐃᓐᓇᖅᓱᕆᓚᐅᖅᑐᒍᑦ. 
ᓱᓇᒃᑯᑖᕗᑦ ᑕᒪᕐᒥᑦ ᕿᒪᒃᑐᒋᑦ. ᐱᐊᕋᒃᑲᓘᓐᓃᑦ 
ᓱᓇᖃᓚᐅᓐᖏᑦᑐᑦ; ᐊᑲᖅᓴᕈᑎᒃᓴᖏᓐᓂᒃ. 
ᐅᓐᓄᐊᒃᑯᑦ ᕿᑐᓐᖓᒃᑯ ᐃᒃᑮᖃᑦᑕᓚᐅᖅᑐᑦ. 
ᐊᖏᕐᕋᑲᐅᑎᒋᓂᐊᖅᑐᕆᓚᐅᕋᑦᑕ ᐊᒻᒪ 
ᖃᐅᔨᓪᓗᑕ ᑕᒡᕗᖓ ᓅᓐᓂᑦᑎᓐᓂᒃ. 
ᐃᖏᕐᕋᔾᔪᑎᑖᖅᑎᑕᐅᓚᐅᓐᖏᑦᑐᒍᑦ 
ᐊᐃᒃᓯᕈᑎᒃᓴᓂᒃ ᐱᖁᑎᑦᑎᓐᓂᒃ. 
ᐃᓕᔭᐅᓚᐅᖅᑐᒍᑦ 
ᐃᒡᓗᕋᓛᓕᐊᕆᓯᒪᔪᓄᑦ. ᐅᓐᓄᒃᑯᑦ, 

ᐃᒡᓗᒥ, ᐊᑭᓯᖃᓚᐅᖏᓐᖏᑦᑐᒍᓪᓘᓐᓃᑦ 
ᓇᓪᓚᖓᕕᒃᓴᒥᒃ, ᑭᓱᒥᓪᓘᓐᓃᑦ 
ᑎᒍᒥᐊᓚᐅᓐᖏᑦᑐᒍᑦ. ᐱᖁᑎᓕᒫᕗᑦ 
ᕿᒪᒃᑐᒋᑦ. ᓇᒃᓴᖅᑕᑐᐊᕆᓚᐅᖅᑕᕗᑦ 
ᐊᓐᓄᕌᕗᑦ, ᐊᓐᓄᕌᖏᑦ ᓄᑕᖅᑲᑦ. 
ᐅᑎᑦᓴᐅᑎᒋᓂᐊᖅᑐᕆᓚᐅᕋᑦᑕ 
ᐊᖏᕐᕋᑦᑎᓐᓄᑦ, ᖃᐅᔨᒪᓚᐅᓐᖏᑦᑐᒍᑦ 
ᖃᓄᑎᒋ ᑕᒫᓃᓐᓂᐊᕆᐊᒃᓴᖅ, 
ᐅᖃᐅᔾᔭᐅᓚᐅᓐᖏᑦᓯᐊᕋᑦᑕ  ᑭᓇᒧᑦ ᖃᓄᑎᒋ 
ᑕᒪᓃᓐᓂᐊᕆᐊᒃᓴᖅ ᐅᕝᕙᓘᓐᓃᑦ ᓱᖕᒪᑦ. 
ᐊᔪᖅᓴᖅᑐᐊᓘᔮᓕᓚᐅᖅᑐᒍᑦ, ᐅᓐᓄᒃᑯᑦ, 
ᖃᐅᔨᒐᒥᒃ ᓱᓇᖃᓐᖏᑦᑐᒍᑦ, ᐃᓄᖕᓄᑦ 
ᑐᓂᐅᖅᑲᖅᑕᐅᓗᑕ, ᐊᐅᒥᑎᒃᓴᓂᓪᓗ.52

ᓴᓂᑭᓗᐊᕐᒥᐅᑦ ᐅᖃᓚᐅᖅᑐᑦ ᓱᓕᔪᒥᒃ ᑭᒡᓕᓯᓂᐊᖅᑎᓄᑦ 
ᐱᔾᔪᑎᒋᓪᓗᒍ ᓈᒻᒪᖏᓚᐅᕐᓂᖏᑦ ᐊᒻᒪ ᐊᒥᒐᓚᐅᕐᓂᖏᑦ 
ᐅᓄᕐᓂᖏᑦ ᐃᒡᓗᒋᔭᐅᓂᐊᖅᑐᑦ ᓴᓂᑭᓗᐊᕐᒥ. ᑎᑭᒻᒪᑕ, 
ᐊᒥᓱᐃ ᐃᓄᐃᑦ ᐅᑭᐅᒃᑯᑦ ᑐᐱᕐᒦᒋᐊᖃᓚᐅᖅᑐᑦ, 
ᐃᒡᓗᕋᓛᓕᐊᕆᓯᒪᔪᒥᓘᓐᓃᑦ, ᐊᒥᐊᒃᑯᕐᓗᑯᕕᓂᕐᓂᒃ 
ᐃᒡᓗᓕᐊᓄᑦ. 

ᐊᓯᖏᓐᓄᑦ, ᑕᒪᓇ ᖁᐊᖅᓵᖅᓯᒪᓗᐊᕐᓂᕐᒧᑦ ᑕᒪᓐᓇ 
ᓄᒃᑎᑕᐅᓂᐅᓚᐅᖅᑐᖅ ᐳᐃᒍᕈᓐᓇᖏᑕᖓ. ᐋᓂ ᐊᐸᒃᑲᖅ 
ᐊᔭᒍᑕᐃᓐᓇᖅ, ᐃᓅᕌᓂᓚᐅᖅᑐᖅ ᐊᒃᓱᕈᕐᓇᕐᔪᐊᖅᑐᒃᑯᑦ 
ᐃᓚᖏᑦ ᓄᒃᑎᖅᑕᐅᑎᓪᓗᒋᑦ ᓂᒋᐊᓂ ᓄᓇᒋᔭᐅᔪᒧᑦ, 
ᐃᖅᑲᐅᒪᔪᖅ ᓄᒃᑎᖅᑕᐅᓪᓗᑎᒃ ᐅᑭᐊᒃᓵᖓᓂ 
1969 ᐱᔭᕆᐊᑐᔪᒻᒪᕆᐅᓚᐅᖅᑐᖅ, ᑭᓯᐊᓂ ᐊᒻᒪ 
ᐊᒃᓱᕈᕐᓇᓚᐅᕐᒥᔪᖅ ᑕᑯᔭᕆᐊᒃᓴᖅ ᐃᓚᒌᓂᒃ ᑎᑭᑎᑕᕕᓂᕐᓂᒃ 
ᐅᐱᕐᖔᖓᓂ 1970.53 ᓱᕈᓰᑦ ᑳᒃᑐᒻᒪᕆᐅᓪᓗᑎᒃ; ᐊᑕᐅᓯᖅ 
ᐊᓈᓇᒋᔭᐅᔪᖅ ᐊᒫᒪᒃᑎᑦᑎᔪᖅ ᐊᓯᖏᓐᓂᒃ ᕿᑐᓐᖓᒥᓂᒃ 
ᐃᒻᒧᒃᑐᖅᑎᑦᓯᖃᑦᑕᕆᐊᖃᓚᐅᕐᒥᔪᖅ ᐃᒻᒧᖕᒥᓂᒃ ᐃᖏᕐᕋᓪᓗᑎᒃ.

ᑕᐅᑐᒃᑐᕕᓃᑦ ᐅᖃᓕᒪᔪᑦ ᑖᒃᑯᓄᖓ ᕿᑭᖅᑕᓂ ᓱᓕᔪᓂᒃ 
ᑭᒡᓕᓯᓂᐊᖅᑏᑦ ᐃᓱᒪᓚᐅᖅᑐᑦ ᓯᓚᐃᕆᔭᕕᓂᐅᒋᐊᒃᓴᖅ 
ᐅᕝᕙᓘᓐᓃᑦ ᐊᔭᐅᖅᑕᐅᓚᐅᕆᐊᒃᓴᖏᓐᓂᒃ ᓱᑲᔪᒥᒃ 
ᓄᒃᑎᖁᔭᐅᓪᓗᑎᒃ. ᐅᒃᐱᕈᓱᒃᑐᑦ ᑖᒃᑯᐊ ᒐᕙᒪᒃᑯᑦ ᒪᓕᓚᐅᓐᖏᑦᑐᑦ 
ᐃᑲᔪᕆᐊᖃᖅᑕᒥᓂᒃ ᐅᕝᕙᓘᓐᓂᑦ ᐅᓂᒃᑲᕆᐊᖃᖅᑕᒥᓂᒃ 
ᓂᒋᐊᓃᑦᑐᓄᑦ ᓄᓇᓕᐅᑉ ᒪᑐᔭᐅᓪᓚᕆᖕᓂᐊᕐᓂᖓᓂᒃ, 
ᐊᑕᐅᓯᕐᒨᖅᑕᐅᓂᐊᕐᓗᑎᒃ ᐃᓄᓕᒫᑦ ᓴᓂᑭᓗᐊᕐᒧᑦ. 
ᐸᓯᒃᓯᓚᐅᕐᒥᔪᑦ ᒐᕙᒪᒃᑯᓐᓂᒃ ᐊᔭᐅᖅᑐᐃᓚᐅᕐᓂᖏᓐᓄᑦ 
ᓄᒃᑎᕆᓪᓗᑎᒃ ᐊᑦᑕᕐᓇᖅᑐᓄᑦ. ᐃᓚᖏᑎᒍᑦ, ᐊᖑᓇᓱᒃᑏᑦ 
ᑐᖁᖃᐃᒋᐊᖃᖅᑐᕆᓚᐅᖅᑐᑦ ᕿᒻᒥᒥᓂᒃ ᓅᓚᐅᕋᑎᒃ ᐱᔾᔪᑎᒋᓪᓗᒍ 
ᐃᓂᖃᓚᐅᓐᖏᒻᒪᑕ ᖃᔭᕆᐊᓂ. ᓘᑎ ᑯᑭ ᐅᖃᐅᔾᔨᓚᐅᖅᑐᖅ 
ᕿᑭᖅᑕᓂ ᑭᒡᓕᓯᓂᐊᖅᑎᓂᒃ ᐅᑭᐅᖃᓚᐅᕐᓂᕐᒥᓂᒃ 15-ᓂᒃ 
ᑕᐅᑐᒃᑐᓂ ᐊᑖᑕᖓ ᑐᖁᕋᐃᑎᓪᓗᒍ ᕿᒻᒥᒥᓂᒃ “ᐱᔾᔪᑎᒋᓪᓗᒍ 
ᕿᒪᑐᐃᓐᓇᕈᒪᓚᐅᓐᖏᒻᒪᒋᑦ ᑕᐃᑯᖓ.”54

ᓄᓇᓕᖕᓂ ᐃᓅᓯᖃᖅᐸᓪᓕᐊᓂᖅ
ᐊᓯᖏᑦ ᑮᓇᐅᔭᓕᐅᕈᑕᐅᔪᓐᓇᕐᑐᒐᓛᑦ, ᐊᓯᒋᔭᖏᑦ ᒐᕙᒪᒃᑯᓐᓂᑦ 
ᑮᓇᐅᔭᖅᑖᕆᔭᐅᓲᑦ ᐊᒻᒪᓗ ᐃᖅᑲᓇᐃᔭᓚᐅᑲᖃᑦᑕᕐᓂᕐᒥᑦ, 
ᐊᑐᐃᓐᓇᐅᓚᐅᖅᑐᑦ ᓴᓂᑭᓗᐊᕐᒥ ᐃᓚᒌᓄᑦ ᓄᓇᑖᖅᑐᓂ. 
ᒥᑎᖅ ᑯᐊᐸᐃᑦ ᓴᖅᑭᑕᐅᑎᓪᓗᒍ 1968-ᒥ, ᐃᓂᑕᖃᓕᖅᖢᓂ 
ᓂᐅᕕᖅᑕᐅᔪᓐᓇᖅᑐᓄᑦ ᐊᒻᒪᓗ ᐸᕐᓇᒃᑕᐅᔪᓐᓇᖅᓯᓪᓗᑎᒃ 
ᓴᓇᔭᐅᓂᒃᑯᑦ ᒥᖅᓱᒐᐃᑦ. ᓴᓂᑭᓗᐊᖅ ᖃᐅᔨᒪᔭᐅᔪᒻᒪᕆᖅ 
ᓴᓇᙳᐊᒐᖏᓐᓄᑦ, ᐱᓗᐊᖅᑐᒥᒃ ᐆᔭᐅᔭᕐᓂᒃ ᑕᐅᑦᑐᓖᑦ 
ᓴᓇᙳᐊᒐᐃᑦ ᐳᐃᔨᖑᐊᖑᓪᓗᑎᒃ, ᑎᖕᒥᐊᑦ ᐊᒻᒪᓗ ᐃᖃᓗᐃᑦ 
ᑕᒃᑯᐊ ᓂᕿᒋᔭᐅᓪᓗᐊᑕᓲᑦ. ᐃᓄᐃᑦ ᑕᒫᓂ ᑮᓇᐅᔭᓕᐅᖃᑦᑕᕐᓯᒪᔪᑦ 
ᓴᓇᙳᐊᒐᓄᑦ ᐅᑭᐅᑦ 60 ᐅᖓᑖᓂ, ᐱᒋᐊᖅᖢᑎᒃ 1940 
ᐃᓱᓕᓕᖅᑎᓪᓗᒋᑦ ᓴᓇᕙᒃᖢᑎᒃ ᐊᐃᕖᑦ ᑐᒑᖏᓐᓂᒃ ᑎᑭᑎᑕᐅᔪᓂᒃ 
ᓂᐅᕕᖅᑎᒃᑯᓐᓂᑦ.55 ᑭᓯᐊᓂ ᑕᒪᕐᒥᒃ ᓂᐅᕕᖅᑎᒃᑯᑦ 
ᐊᒻᒪᓗ ᐳᓚᕋᑏᑦ ᐊᑭᑭᑦᑐᓂᒃ ᐊᑭᓖᕙᒃᑲᓗᐊᖅᑎᓪᓗᒋᑦ 
ᓴᓇᙳᐊᒐᕐᓄᑦ ᑕᐅᕙᓂ ᕿᑭᖅᑕᓂ ᐊᒻᒪᓗ ᓴᓇᙳᐊᖅᑏᑦ 
ᓴᓇᔪᒪᓗᐊᖅᐸᒐᑎᒃᒃ ᐊᑭᑭᑦᑐᓂᒃ ᐊᑭᓕᖅᑕᐅᖃᑦᑕᕋᒥᒃ, 
ᓴᓇᓯᒪᓂᖏᑦ ᐱᐅᓯᕚᓕᖅᖢᑎᒃ ᐊᒻᒪᓗ ᐊᑭᑦᑐᕆᐊᖅᖢᑎᒃ 
ᓴᓇᐅᒐᐃᑦ ᒥᑎᖅ ᑯᐊᐸᖓ ᓴᖅᑭᑕᐅᓚᐅᖅᑎᓪᓗᒍ. ᑯᐊᐸᒃᑯᑦ 
ᓇᖕᒥᓂᖅᑖᕋᓱᓕᓚᐅᖅᐳᑦ ᓄᓇᒥᒃ ᓴᐳᑎᔭᐅᖁᓪᓗᒋᑦ 
ᓴᓇᙳᐊᒐᒃᓴᖃᕐᑐᐃᑦ ᑭᒐᖅᑐᕐᖢᒋᑦ ᐃᓚᒋᔭᐅᔪᖁᑎᖏᑦ 
ᐊᒻᒪᓗ ᑲᒪᔨᖏᓐᓂᑦ ᐊᐅᓚᑕᐅᓪᓗᑎᒃ ᓴᐃᓚᔅ ᑐᑲᓗᒃᒧᑦ 
ᐊᒻᒪᓗ ᔨᒥ ᐃᖃᓗᖕᒧᑦ, ᑯᐊᐸᒃᑯᑦ ᐊᑐᖅᑐᐊᓚᐅᖅᓯᒪᔪᑦ 
$20,000-ᓂᒃ ᓯᕐᓗᐊᖅᑖᕈᑎᒃᓴᒥᒃ ᐊᒻᒪᓗ ᐊᐅᓚᑦᑎᕕᒃᓴᒥᒃ. 
ᐱᓕᕆᖃᑎᖃᕐᖢᑎᒃ ᑕᐃᔭᐅᔪᓂᒃ ᐃᓚᒌᒃᓴᒃᑯᓐᓂᒃ, ᑯᐊᐸᒃᑯᑦ 
ᐊᑐᖅᑐᐊᓚᐅᖅᑕᒥᖕᓂᒃ ᐊᑭᓖᓪᓗᑎᒃ ᐊᒻᒪᓗ ᐊᖏᓂᖅᓴᒥᒃ 
ᐃᒍᖁᑎᖃᓕᖅᖢᑎᒃ ᐊᕐᕌᒍᐃᑦ ᐱᖓᓱᑦ ᐊᓂᒍᖅᑎᓪᓗᒋᑦ. 
ᓴᓇᙳᐊᒐᐃᑦ ᓂᐅᕕᐊᒃᓴᐅᖃᑦᑕᕐᓂᖏᑕ ᓯᓚᑖᒍᑦ, ᑯᐊᐸᒃᑯᑦ 
ᒪᓐᓇ ᑲᒪᒋᔭᖃᓕᖅᑐᑦ ᓂᐅᕕᕐᕕᖕᒥᒃ, ᑐᔪᕐᒥᕕᖕᒥᒃ ᐊᒻᒪᓗ 
ᓂᕆᔭᖅᑐᕐᕕᖕᒥᒃ ᐊᒻᒪᓗ ᑕᓚᕖᓴᕈᓐᓇᐅᑎᓕᕆᓂᕐᒥᒃ 
ᐱᔨᑦᑎᕋᕐᓂᐅᔪᓂᒃ. 

ᐃᑲᔪᖅᑐᖅᑕᐅᑦᑎᐊᕐᓂᖓᑦ ᓴᓂᑭᓗᐊᕐᒥᐅᑦ ᓇᓗᓇᕈᓐᓃᖅᑎᓪᓗᒍ, 
ᐱᖁᑎᒋᔭᐅᔪᑦ ᐱᐅᓯᕚᓪᓕᖅᑐᒻᒪᕆᐅᓪᓗᑎᒃ. 1969-ᒥ ᐱᐅᓪ 
ᑲᓇᑕ, ᐅᖄᓚᐅᓯᕆᔩᑦ ᓴᖅᑭᑦᑎᔪᒪᓕᓚᐅᖅᓯᒪᔪᑦ ᓈᓚᐅᑎᒃᑯᑦ 
ᐅᖄᓚᔪᓐᓇᐅᑎᒥᒃ ᓂᐅᕕᖅᑎᒃᑯᑦ ᓂᐅᕕᕐᕕᖓᑕ ᖃᓂᒋᔭᖓᓂ 
ᑕᓯᐅᔭᕐᒥᒃ. 

1973-ᒥ, ᓈᓚᐅᑎᖃᕐᕕᒃ, CKSN, ᑐᓴᖅᓴᐅᑎᑦᑎᖃᑦᑕᓕᓚᐅᖅᐳᖅ 
ᐅᖃᓪᓚᒃᑎᖃᕐᖢᑎᒃ ᖃᐅᔨᒪᔭᐅᔪᒻᒪᕆᖕᒥᒃ ᐊᒻᒪᓗ 
ᑖᓐᓇᑐᐊᖑᐃᓐᓇᕐᖢᓂ ᓵᓕ ᑯᕉ.56 1974-ᒥ, 
ᖃᖓᑦᑕᖅᑎᑕᐅᓯᒪᔪᖅ Anik 2 ᖃᖓᑦᑕᖅᑎᑕᐅᓯᒪᔪᑎᒍᑦ 
ᐊᔪᕈᓐᓃᖅᑎᑦᑎᓚᐅᖅᐳᖅ ᓴᓂᑭᓗᐊᕐᒥᐅᓂᒃ 
ᐱᐅᓯᒋᐊᖅᑎᑕᐅᓪᓗᑎᒃ ᓄᓇᓕᖕᓂ ᐊᒻᒪᓗ ᐅᖓᓯᒃᑐᒧᑦ 
ᐅᖄᓚᔪᓐᓇᐅᑎᓄᑦ ᐱᔨᑦᑎᕋᕈᑕᐅᔪᑦ. 

ᑕᐃᑲᓂᓴᐃᓐᓇᖅ ᐊᕐᕋᒍᒥ,ᐳᓛᕆᐊᖅᑐᑦ ᓄᓇᓕᐅᔪᓄᑦ 
ᑕᑯᔪᓐᓇᓚᐅᖅᑐᑦ ᐊᔾᔨᐅᑐᐃᓐᓇᖅᑐᒥᒃ ᐅᑭᐅᖅᑕᖅᑐᒥ 
ᓄᓇᓕᐅᔪᓂᒃ: ᒥᕝᕕᖃᕐᑐᒥᒃ, ᐋᓐᓂᐊᕕᖃᕐᑐᒥᒃ, ᒥᑭᓐᓂᖅᓴᓄᑦ 

ᐃᓕᓐᓂᐊᕐᕕᐅᔪᓂᒃ (ᐳᖅᑐᓂᓖᑦ 1-ᒥᑦ 8-ᒧᑦ) ᑐᒃᓯᐊᕐᕕᖕᒥᒃ, 
ᐱᙳᐊᕐᕕᖕᒥ, ᐅᖄᓚᐅᑎᖃᕐᖢᑎᒃ, ᑕᖅᑭᖅ ᒪᕐᕈᐃᖅᓱᕐᖢᒍ 
ᑎᑎᖅᑲᐅᓯᐊᖅᐸᒃᖢᑎᒃ ᐊᒻᒪᓗ ᒪᕐᕈᐃᓂᒃ ᓂᐅᕕᕐᕕᖃᕐᖢᑎᒃ 
(ᓄᑖᖅ ᑯᐊᐸ ᐊᒻᒪᓗ ᓂᐅᕕᖅᑎᒃᑯᑦ). ᐊᓯᖏᑦ ᐊᓯᔾᔨᕐᓂᐅᔪᑦ 
1970 ᑭᖑᓂᐊᓂ ᓈᑎᑦᑎᓪᓗᑎᒃ ᑕᑯᔭᐅᒐᔪᒃᑐᓂᒃ ᓴᓇᓯᒪᔪᓂᒃ 
ᐅᑭᐅᖅᑕᕐᑐᒥ ᓄᓇᓕᐅᔪᓂ, ᓲᕐᓗ ᓄᑖᕈᕆᐊᖅᑕᐅᓪᓗᑎᒃ 
ᒥᑦᑕᕐᕕᒃᒥᒃ.57 

1974 ᑎᑭᑎᓪᓗᒍ, ᐃᓂᒃᓴᖅᑕᖃᓚᐅᖅᑐᖅ ᑕᒪᐃᓐᓄᑦ 
ᐃᓕᓐᓂᐊᖅᑎᐅᔪᓄᑦ ᑎᑭᐅᑎᓪᓗᒍ ᐳᖅᑐᓂᓖᑦ 8-ᒧᑦ 
ᓴᓂᑭᓗᐊᕐᒥ. 1975-ᒥ, ᐃᔾᔪᕐᓇᐃᑦᑑᑉ ᐱᓕᐴᓯᐅᑉ ᐋᖕᓕᑲᓄᑦ 
ᑐᒃᓯᐊᕐᕕᖓ ᓴᓇᔭᐅᓚᐅᖅᓯᒪᔪᖅ ᐊᔪᕆᖅᓱᐃᔨᒃᑯᑦ 
ᐃᒡᓗᒋᓪᓗᓂᐅᒃ ᑕᐃᑲᙶᖅᑐᓂᑦ ᐃᔾᔪᕐᓇᐃᑦᑑᑉ ᐃᐊᑦᒪᓐ 
ᑐᒃᓯᐊᕐᕕᖓᓂᑦ ᑰᒡᔪᐊᕌᐱᖕᒥᑦ, ᑭᓯᐊᓂ ᐊᕐᕌᒍᑕᒫᑦ 
ᐊᔪᕆᖅᓱᐃᔨᑕᖃᖃᑦᑕᓚᐅᖏᑦᑐᖅ ᐊᕐᕌᒍᓕᒫᒥ.

ᑕᐃᔅᓱᒪᓂ, ᓂᕐᔪᑏᑦ ᐊᐅᓚᑕᐅᓂᖏᑦ ᒐᕙᒪᒃᑯᓐᓂᑦ 
ᑐᕌᒐᖃᓪᓗᐊᑕᕐᖢᑎᒃ ᐊᑐᓚᐅᖅᓯᒪᔪᑦ ᐃᓄᖕᓂᒃ ᓄᓇᑖᖁᔨᒐᑎᒃ 
ᐅᓄᓗᐊᕐᕈᑎᒃ ᓄᓇᓂ ᓄᖑᑎᑦᑎᑐᐃᓐᓇᕆᐊᖃᕈᑎᒃ 
ᐱᔭᐅᔪᓐᓇᕐᑐᓂᒃ.

ᐊᐃᑉᐸᖔᖓᒍᑦ, ᖃᓪᓗᓈᑦ ᐅᒃᐱᕈᓱᒋᐊᔭᓚᐅᕐᒪᑕ ᓂᕐᔪᑏᑦ 
ᐅᓄᑐᐊᖅᐸᑕ ᖃᓄᐃᒃᑲᔭᖏᒻᒪᑦ ᐃᓅᔾᔪᑕᐅᒐᔭᖅᐸᑕ 
ᐃᓄᒋᐊᖕᓂᖅᓴᓂᑦ, ᐊᓯᖏᓐᓂᒃ ᑮᓇᐅᔭᓕᐅᕈᓇᐅᑕᐅᒃᐸᑦ 
ᐃᑲᔪᖅᓯᓂᐊᕐᑐᓂᒃ.

ᑭᓯᐊᓂ, 1975-ᕈᔪᖕᒥ, ᐊᑭᕋᖅᑑᑎᓂᐅᔪᑦ ᓴᓂᑭᓗᐊᕐᒥᐅᓂᑦ 
ᐊᒻᒪᓗ ᑯᐸᐃᒃ ᐃᓄᖁᑎᖏᓐᓂᑦ ᐊᖑᓇᓱᖃᑦᑕᕐᓂᕐᒧᑦ 
ᑕᐅᕙᓂ ᓴᓂᑭᓗᐊᑉ ᕿᑭᖅᑕᖏᓐᓂ ᐊᒻᒪᓗ ᑕᓯᐅᔭᕐᔪᐊᕐᒥ 
ᐊᖏᔪᒻᒪᕆᐅᓕᓚᐅᖅᓯᒪᖕᒪᑦ ᑎᑭᐅᑎᓪᓗᓂ ᒐᕙᒪᑐᖃᒃᑯᑦ 
ᐊᒻᒪᓗ ᐊᒡᒍᖅᑐᖅᓯᒪᔪᓂ ᒐᕙᒪᐃᑦ ᑲᑎᒪᖃᑎᒌᖃᑦᑕᓚᐅᖅᐳᑦ 
ᓈᓚᒐᓱᒃᖢᑎᒃ ᓈᒻᒪᒌᖃᑦᑕᐅᑎᖏᑦᑐᓂᒃ. ᓴᓂᑭᓗᐊᕐᒥᐅᑦ 
ᐃᓱᒫᓘᑎᖃᓚᐅᕐᒪᑕ ᑯᐸᐃᖕᒥᐅᑦ ᐃᓄᖏᑦ ᐊᒥᔅᓱᓗᐊᖅᑐᓂᒃ 
ᓇᓐᓄᖃᑦᑕᕐᓂᖏᓐᓂᒃ. ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 
ᐊᔾᔨᒌᖏᑦᑐᓂᒃ ᐱᔾᔪᑎᖃᕐᓂᕋᖃᑦᑕᓚᐅᖅᑐᑦ ᐊᑲᐃᓪᓕᐅᕈᑎᐅᑉ 
ᒥᒃᓵᓄᑦ, ᐃᓚᒋᓪᓗᒋᑦ ᑲᒪᒋᔭᐅᔪᒪᖏᓐᓂᖏᑦ 
ᑯᐸᐃᒡᒥᐅᓂᑦ ᒪᓕᒃᑕᐅᑎᑦᑎᔪᒪᖏᓐᓂᖏᓐᓄᑦ 
ᓂᕐᔪᑎᓄᑦ ᒪᓕᒐᐃᑦ ᐊᒻᒪᓗ ᑐᑭᓯᐅᒪᔭᐅᑦᑎᐊᖏᓐᓂᖏᑦ 
ᐅᕝᕙᓘᓐᓃᑦ ᐃᒃᐱᒋᔭᐅᑦᑎᐊᖏᓐᓂᖏᑦ ᑭᒡᓕᒋᔭᐅᔪᑦ 
ᑕᒪᐃᓐᓂᑦ ᐊᕕᒃᓯᒪᔪᓂᑦ. ᐱᔾᔪᑕᐅᔪᖅ ᐊᑲᐅᖏᑦᑐᒃᑯᑦ 
ᐅᔾᔨᕐᓇᖅᓯᓚᐅᖅᐳᖅ 1974-ᒥ ᐊᖑᓇᓱᒃᑎ ᑰᒡᔪᐊᕌᐱᖕᒥᑦ 
ᖃᐅᔨᓴᖅᑕᐅᔭᕆᐊᖃᓕᕐᒪᑦ ᐱᔪᕕᓂᐅᓂᖓᓄᑦ ᐆᒪᔪᒥᒃ 
ᐊᑎᖅᑕᕐᒥᒃ ᐱᔾᔪᔾᔨᓪᓗᓂ ᑯᐸᐃᒃ ᒐᕙᒪᖏᓐᓄᑦ ᒥᓂᔅᑕᐅᔪᒥᒃ 
ᑐᓂᔪᒪᓪᓗᓂᐅᒃ ᓂᕐᔪᑎᓄᑦ ᑕᑯᔭᒐᖃᕐᕕᖕᒧᑦ. ᓄᓇᑦᑎᐊᑉ 
ᒐᕙᒪᖏᑦ ᓇᓗᓇᐃᖅᓯᔪᓐᓇᓚᐅᖏᑦᑐᑦ ᒪᓕᒐᑎᒍᑦ 
ᐃᖅᑲᖅᑐᒐᒃᓴᙳᖅᑎᑦᑎᔪᓐᓇᖏᒻᒪᖔᕐᒥᓂᒃ ᐃᓄᖕᒥᒃ 
ᑯᐸᐃᒡᒥᐅᑕᕐᒥᒃ ᐱᔾᔪᑎᖃᕐᑐᓂᒃ ᐊᒡᒍᖅᑐᖅᓯᒪᔪᓄᑦ ᓂᕐᔪᑎᓄᑦ 
ᒪᓕᒐᖏᑦ ᐊᑐᖅᖢᒋᑦ.58

ᐱᔭᕇᕈᑖ
ᐊᕙᑎᓕᕆᓂᕐᒧᑦ ᐱᔾᔪᑕᐅᔪᑦ ᑲᔪᓰᓇᕐᖢᑎᒃ 
ᐱᒻᒪᕆᐅᓂᖅᐸᐅᖃᑕᐅᓚᐅᖅᐳᑦ ᓴᓂᑭᓗᐊᕐᒥ. ᓄᓇᓕᐅᔪᑦ 
ᐱᓕᕆᕐᔪᐊᖅᓯᒪᕗᑦ ᓇᓗᓇᐃᓯᓇᓱᐊᕐᖢᑎᒃ ᐊᕙᑎᐅᑉ 
ᐊᓯᔾᔨᕐᓂᖏᓐᓄᑦ ᐊᑐᖅᖢᑎᒃ ᖃᐅᔨᒪᔭᑐᖃᕆᔭᐅᔪᑦ 
ᐊᕙᑎᓕᕆᓂᕐᒧᑦ ᖃᐅᔨᒪᓂᕆᔭᐅᔪᑎᒍᑦ. ᐃᓛᒃᑯᑦ ᓂᕐᔪᑏᑦ 
ᑲᒪᒋᔭᐅᑐᐃᓐᓇᕋᑎᒃ, ᐊᑐᖅᑕᐅᔪᒪᔪᖅ ᓴᖅᑭᑕᐅᓚᐅᖅᑐᑦ 
ᐊᕙᑎᓕᕆᓂᕐᒧᑦ ᑲᑎᒪᔨᕋᓛᓂᑦ ᓴᓂᑭᓗᐊᕐᒥ ᐊᑐᖅᑕᐅᓲᖅ 
ᐃᑲᔫᑕᐅᓪᓗᓂ ᖃᐅᔨᓴᖅᑕᐅᓯᒪᔪᓄᑦ ᑲᑎᖅᓱᖅᑕᐅᓯᒪᔪᓄᑦ 
ᐊᒻᒪᓗ ᓇᓗᓇᐃᔭᐃᔾᔪᑕᐅᓪᓗᑎᒃ ᐃᓕᖅᑯᓯᓕᕆᓂᕐᒧᑦ 
ᐱᒻᒪᕆᐅᓂᖏᓐᓄᑦ. ᐱᓕᕆᐊᖅ ᓂᐲᑦ ᑲᖏᖅᓱᕐᒥᑦ:

ᖃᐅᔨᒪᔭᑐᖃᕆᔭᐅᔪᑦ ᐆᒪᕕᐅᔪᓄᑦ ᐃᓄᖕᓂᑦ ᐊᒻᒪᓗ ᐃᖅᑭᓕᖕᓂᑦ 
ᑕᓯᐅᔭᕐᔪᐊᑉ ᓄᓇᖓᓂᑦ ᓴᖅᑮᓚᐅᖅᐳᑦ ᓄᑖᓂᒃ ᐊᑐᑕᐅᓲᓂᒃ 
ᓇᓗᓇᐃᖅᑕᐅᖁᓪᓗᒋᑦ ᐆᒪᕕᖃᕐᕕᐅᔪᓄᑦ ᐊᓯᔾᔨᕐᓂᐅᔪᑦ, 
ᐃᓚᒋᓪᓗᒋᑦ ᐊᓯᔾᔨᕐᓂᐅᔪᑦ ᓴᖅᑭᑕᐅᓯᒪᔪᑦ ᓯᕿᓂᕐᒥᐅᓂ ᑰᒃᑯᑦ 
ᐅᒻᒪᖅᑯᑎᓕᕆᓂᕐᒧᑦ ᐱᓕᕆᐊᓄ.59

ᓴᓂᑭᓗᐊᑉ ᐱᑕᖃᖃᑦᑕᕐᓂᖓ 1900-ᖏᓐᓂ ᒪᓕᒃᓯᒪᖏᑦᑐᖅ 
ᐊᑐᖅᑕᐅᒐᔪᖕᓂᖅᓴᓂᒃ ᑕᑯᔭᒃᓴᐅᔪᓂᒃ ᓄᓇᕗᑦᒥ 
ᐊᖏᓕᒋᐊᖅᓯᒪᓂᖏᓐᓄᑦ ᒥᖅᑯᓖᑦ ᓂᐅᕕᐅᑕᖃᑦᑕᕐᓂᖏᓐᓄᑦ 
ᒪᓕᒃᑕᐅᓪᓕᓂ ᐱᕙᓪᓕᐊᕋᔮᖕᓂᖏᑎᒍᑦ ᓂᐅᕕᖅᑎᒃᑯᓐᓂᑦ 
ᓄᓇᖃᕐᕕᐅᔪᓄᑦ ᐊᒻᒪᓗ ᒐᕙᒪᒃᑯᓐᓂᑦ-ᓂᕈᐊᕆᔭᐅᓯᒪᔪᒥᑦ 
ᓄᓇᓕᐅᔪᓄᑦ. ᐱᒋᐊᕋᑖᖅᑎᓪᓗᒋᑦ 1900-ᕈᔪᖕᒥ, ᓴᓂᑭᓗᐊᕐᒥᐅᑦ 
ᓄᓇᖃᐅᖃᑦᑕᓚᐅᖅᑐᑦ ᒥᑭᑦᑑᑕᐅᓪᓗᑎᒃ ᑕᐅᕙᓂ ᕿᑭᖅᑕᓂ. 
ᐊᕐᕌᒍᑕᒫᑦ, ᓄᒃᑕᖃᑦᑕᓚᐅᖅᑐᑦ ᑯᐸᐃᒃᒥ ᓄᓇᓕᐅᔪᓄᑦ 
ᑕᐅᖅᓰᖃᑎᖃᕆᐊᖅᑐᖅᖢᑎᒃ ᐊᒻᒪᓗ ᐃᓄᒻᒪᕆᒐᓱᒃᖢᑎᒃ, 
ᑭᓯᐊᓂ ᐊᒥᓲᖏᑦᑐᑦ ᐃᓚᔭᕇᑦ ᐱᓕᕆᖃᖃᑕᐅᖃᑦᑕᓚᐅᖅᑐᑦ 
ᓂᐅᕐᕈᑎᖃᖃᑦᑕᕐᓂᕐᒥᒃ ᒥᖅᑯᓕᖕᓂᒃ. ᑭᖑᓂᐊᒍᑦ, 
ᓇᓗᓇᐃᔭᖅᑕᐅᓯᒪᔪᑦ ᓴᓂᑭᓗᐊᕐᒥᑦ ᑭᑭᑦᑎᓯᒪᐅᖅᑐᑦ, ᐱᓗᐊᖅᑐᒥᒃ 
ᐱᒻᒪᕆᐅᓛᑎᒍᑦ ᐱᕙᓪᓕᐊᓯᒪᓂᐅᔪᑎᒍᑦ 1950-ᓂᑦ 1970-
ᓄᑦ. ᑕᐃᔅᓱᒪᓂ, ᐊᖓᔪᖅᑳᕆᔭᐅᔪᑦ ᐊᕕᑎᑕᐅᓯᒪᓚᐅᖅᐳᑦ 
ᓱᕈᓯᖁᑎᒥᖕᓂᒃ ᐃᓕᓐᓂᐊᕆᐊᖅᓯᒪᓂᖏᓐᓄᑦ ᐊᒻᒪᓗ 
ᐋᓐᓂᐊᕕᓕᐊᖅᓯᒪᓂᕐᒧᑦ; ᐃᓚᒌᑦ ᐊᕕᒃᑎᑕᐅᖃᑦᑕᓚᐅᖅᑐᑦ 
ᐊᔾᔨᒌᖏᑦᑐᑎᒍᑦ ᓄᒃᑎᖅᑎᑕᐅᓂᖏᑎᒍᑦ. ᐃᓚᐅᓪᓗᑎᒃ 
ᐅᔭᕋᖕᓂᐊᕐᕖᑦ ᓄᓇᖏᓐᓄᑦ, ᓂᒋᐊᓂ ᓄᓇᒋᔭᐅᔪᒧᑦ 
ᐊᒻᒪ ᓴᓂᑭᓗᐊᕐᒧᑦ; ᐊᒻᒪ ᑭᒃᑯᓕᒫᑦ ᓇᓗᔪᐃᓐᓇᐅᓚᐅᖅᑐᑦ 
ᐱᔾᔪᑎᒋᓪᓗᒋᑦ ᖃᓄᐃᓕᐅᖁᔨᖕᒪᖔᑕ ᒐᕙᒪᒃᑯᑦ, ᓄᒃᑎᖅᐸᑕ 
ᓄᑖᒧᑦ ᐃᓂᒃᓴᖏᓐᓄᑦ.

ᐊᓯᖏᓐᓂ ᕿᑭᖅᑖᓗᖕᒥ, ᑐᒡᓕᐊᓂ ᐅᓇᑕᕐᔪᐊᓚᐅᖅᑎᓪᓗᒋᑦ 
ᐊᒻᒪ ᐃᒡᓗᓕᐅᓚᐅᖅᑎᓐᓇᒋᓪᓗ ᐅᓇᑕᕐᔪᐊᖅᑎᓪᓗᒋᑦ 
ᑖᒃᑯᐊ ᒐᕙᒪᒃᑯᑦ ᐊᔭᐅᕆᓕᓚᐅᖅᑐᑦ ᒐᕙᒪᒃᑯᑦ ᐃᓄᐃᑦ 
ᖃᐅᑕᒫᑦ ᐃᓅᓂᕆᕙᒃᑕᖏᓐᓂᒃ. ᐊᔭᐅᖅᑕᐅᖏᓐᓇᕋᒥᒃ 
ᐅᔭᕋᖕᓂᐊᖅᑎᒃᑯᓐᓂᒃ, ᐅᓇᑕᖅᑐᒃᓴᓂᒃ ᐅᕝᕙᓘᓐᓂᑦ 
ᐃᖏᕐᕋᔪᓕᕆᓂᕐᒧᑦ ᐱᓕᕆᐊᓂᒃ, ᑭᓯᐊᓂ ᒐᕙᒪᒃᑯᑦ 
ᑮᓇᐅᔭᐃᔭᕈᒪᓚᐅᓐᖏᑦᑐᑦ ᐅᕝᕙᓘᓐᓃᑦ ᑎᑭᓚᐅᕋᑎᒃ ᕿᑭᖅᑕᓄᑦ 
ᑎᑭᒻᒪᑦ ᑭᓯᐊᓂ ᐊᕐᕌᒍᐊ 1950. ᑕᒪᓐᓇᐅᓕᖅᑎᓪᓗᒍ, 
ᒐᕙᒪᒃᑯᑦ ᐃᓕᓐᓂᐊᕐᕕᖃᖅᑎᑦᓯᒍᒪᒻᒪᕆᓚᐅᖅᑐᑦ ᐃᓄᖕᓂᑦ, 
ᐋᓐᓂᐊᖅᑐᓕᕆᔾᔪᑎᖃᕐᓗᑎᒃ ᐊᒻᒪ ᐃᒡᓗᖃᖅᑎᑦᑎᓗᑎᒃ, 
ᑭᓯᐊᓂ ᐅᔾᔨᖅᑐᖅᑐᒻᒪᕆᐅᓚᐅᖅᑐᑦ ᐱᔾᔪᑎᒋᓪᓗᒋᑦ ᕿᑭᖅᑕᐃᑦ. 
ᐋᖅᑭᒃᓯᓪᓗᑎᒃ ᐃᓕᓐᓂᐊᕐᕕᖕᒥᑦ ᐊᒻᒪ ᐊᓯᖏᓐᓂ ᐱᖁᑎᕐᔪᐊᓂᒃ 
(ᐊᐅᓚᐅᑎᖃᕐᕕᒃ ᖃᐅᒻᒪᖅᑯᑎᓄᑦ, ᐃᒪᖅ ᐊᒻᒪ ᖃᑦᓰᓐᓇᐃᑦ 
ᐃᒡᓗᐃᑦ) ᓂᒋᐊᓂ ᓄᓇᒋᔭᐅᔪᒥ ᐊᒻᒪ ᐊᑐᓕᖅᑎᑦᑎᓪᓗᑎᒃ 
ᕿᒻᒥᓕᕆᓂᕐᒧᑦ ᒪᓕᒐᕐᓂᒃ ᐊᒻᒪ ᐊᓯᖏᓐᓂ ᒪᓕᒐᒃᓴᓂᒃ 
ᑭᓯᐊᓂ ᑖᓐᓇ ᓄᓇᓕᐅᔪᖅ ᐃᓱᒪᒋᔭᐅᓚᐅᓐᖏᑦᑐᖅ 
ᓄᓇᓕᐅᖏᓐᓇᕐᓂᐊᕆᐊᖓ. ᐃᓚᖏᑦ ᐃᓄᐃᑦ ᓅᓚᐅᖅᑐᑦ 
ᑕᐃᑯᖓ, ᐃᓱᒪᖅᓱᕋᑎᒃ ᐅᕝᕙᓘᓐᓃᑦ ᐊᔭᐅᖅᑐᖅᑕᐅᓪᓗᑎᒃ, 
ᑭᓯᐊᓂᑦᑕᐅᖅ ᐊᒥᓱᑦ ᐊᓯᖏᑦ ᐃᓚᒌᑦ ᓄᓇᖃᐃᓐᓇᓚᐅᖅᑐᑦ 
ᐃᓚᒌᑦ ᓄᓇᒋᕙᒃᑕᖏᓐᓂ ᖃᓂᒋᔭᖓᓂ ᓴᓂᑭᓗᐊᑉ. ᒐᕙᒪᒃᑯᑦ 
ᐃᓱᒪᓕᐅᕈᑎᖃᖅᓯᒪᓕᖅᑎᓪᓗᒋᑦ ᓄᓐᖑᖏᓐᓂ ᐊᕐᕌᒍᐊᑕ 
1960, ᐊᐅᓪᓚᖅᑎᑦᓯᖃᑦᑕᕈᓐᓃᓚᐅᖅᑐᑦ ᐃᓚᒌᓂᒃ ᑯᐸᐃᖕᒧᑦ 
ᐊᒻᒪ ᐱᔨᑦᓯᕋᕐᓂᐊᕐᓂᕋᖅᑐᑎᒃ ᕿᑭᖅᑕᓂ, ᓂᕈᐊᖅᑕᐅᓪᓗᓂ 
ᓴᓂᑭᓗᐊᖅ ᐃᓂᒋᔭᐅᓂᐊᕐᓗᓂ.  ᑕᒪᓐᓇ ᑐᑭᖃᖅᑐᖅ ᑕᒪᒃᑯᐊ 
ᐃᓚᒌᑦ ᓅᓯᒪᔪᑦ ᑕᑲᓇᓐᖓᑦ ᓂᒋᐊᓂ ᓄᓇᓕᐅᔪᒥᒃ ᐊᓯᖏᓐᓂᒃ 
ᕿᑭᖅᑕᓂᒃ ᐊᔭᐅᖅᑐᖅᑕᐅᓪᓗᑎᒃ ᐊᖓᔪᖅᑲᐅᑐᓂᒃ ᐊᒻᒪ 
ᑐᓂᓂᐊᕐᓂᕋᓚᐅᖅᑐᑎᒃ ᐱᔨᑦᓯᕋᐅᑎᐅᔪᓂᒃ, ᖃᐅᔨᓚᐅᖅᑐᑦ 
ᓄᒃᑎᒃᑲᓐᓂᕆᐊᖃᖅᑐᑎᒃ ᐅᑭᐊᒃᓵᖓᓂ 1969 ᐊᒻᒪ 
ᐅᐱᕐᖔᖓᓂ 1970. ᑕᒪᓐᓇ ᐱᔭᕆᐊᑐᓚᐅᖅᑐᖅ ᐊᒻᒪ 
ᐅᓗᕆᐊᓇᖅᑐᒃᑯᑦ ᓅᑎᑦᓯᓚᐅᖅᑐᑦ ᐊᒥᓱᓂᒃ ᐃᓄᖕᓂᑦ, ᑕᓐᓇ 
ᑕᑕᒥᐅᖅᑲᒍᑕᐅᑐᐃᓐᓇᓕᓚᐅᕐᒥᔪᖅ ᐃᒡᓗᖃᖅᑎᑕᐅᓐᖏᓐᓂᖅ 
ᐊᒻᒪ ᐱᔨᑦᓯᕈᑎᖃᕋᓂ ᑎᑭᑎᓪᓗᒋᑦ.

ᓴᓂᑭᓗᐊᖅ ᕼᐊᒻᓕᕈᓚᐅᖅᑐᖅ ᐊᕐᕌᒍᐊᓂ 1976 
ᐅᓄᕐᓂᖃᖅᑐᑎᒃ ᐃᓄᖏᑦ 295; ᐅᓪᓗᒥ ᐅᖓᑖᓃᓕᖅᑐᑦ 800 
ᐃᓄᐃᑦ ᓄᓇᖃᖅᑐᑦ ᑕᐃᑲᓂ. ᓇᓚᐅᑦᓵᖅᑕᐅᓯᒪᔪᑦ ᒐᕙᒪᒃᑯᑦ 
ᐊᖓᔪᖅᑲᐅᑎᖏᓐᓄᑦ ᐊᕐᕌᒍᖏᓐᓂ 1960 ᑖᒃᑯᐊ ᓴᓂᑭᓗᐊᕐᒥᐅᑦ 
ᐊᓯᖏᓐᓂ ᓄᓇᖃᕈᒪᓂᖏᑦ ᓇᓗᓇᐃᖅᑕᐅᓚᐅᖅᑐᖅ 

ᓇᐃᑦᑐᒥᒃ ᐱᒋᐊᕈᑎᖓ ᐊᒻᒪ 
ᐱᒋᐊᕈᑎᖓᑕ ᐅᓂᒃᑳᓕᐊᓂᑦ 
(2013−ᒥ ᑎᑎᕋᖅᑕᐅᓂᖓ) 
ᑎᑎᖅᑲᐅᓯᐅᖅ ᐊᖏᔪᖅᑳᒥᑦ
ᐊᖓᔪᖅᑳᖑᓪᓗᖓ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ, ᖁᕕᐊᓱᒻᒪᕆᑉᐳᖓ ᑖᓐᓇ ᐅᑕᖅᑭᔭᐅᓯᒪᒻᒪᕆᑦᑐᖅ ᐅᓂᒃᑳᓕᐊᕕᓃᑦ 
ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑎᒃᑯᓐᓄᑦ ᑐᓂᓯᒍᓐᓇᕋᒪ. ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ: ᓄᓇᓖᑦ ᑕᐃᔅᓱᒪᓂᑕᖏᑦ 
1950ᒥ-1975ᒧᑦ ᐊᒻᒪᓗ ᕿᑭᖅᑕᓂ ᓱᓗᔪᒥᒃ ᑭᒡᓕᓯᓂᐊᖅᑏᑦ: ᐊᕕᑦᑐᖅᓯᒪᔪᑦ ᐅᓂᒃᑳᓕᐊᑦ ᐊᒻᒪᓗ ᖃᐅᔨᓴᕈᑏᑦ ᐊᔾᔨᐅᖏᑦᑐᑦ 
ᑭᒡᒐᖅᑐᐃᕗᑦ ᐃᓄᐃᑦ ᐊᑐᖅᓯᒪᔭᕕᓂᖏᓐᓂᒃ ᑕᕝᕙᓂ ᐊᕐᕌᒍᓂᑦ ᓵᓚᓯᐊᖑᔭᐅᓚᐅᖅᓯᒪᑎᓪᓗᒋᑦ, ᐃᓄᐃᑦ ᐅᓂᒃᑳᖅᑎᓪᓗᒋᑦ. 

ᑖᒃᑯᐊᑦ ᐅᓂᒃᑳᓕᐊᑦ ᑐᑭᓯᐅᒪᔾᔪᑎᑖᖅᑎᑦᑎᕗᑦ ᒐᕙᒪᒃᑯᑦ ᑐᑭᑖᕈᑎᒋᕙᑦᑕᕕᓂᖏᓐᓂᒃ ᑕᒪᒃᑯᐊᓗ ᑐᑭᑖᕈᑎᕕᓂᖏᑦ ᖃᓄᖅ 
ᐊᑦᑐᐃᓂᖃᕐᓂᕐᒥᖔᑕ ᐃᓄᖕᓄᑦ, ᓱᓕ ᐅᓪᓗᒥᒧᑦ ᐃᒃᐱᒋᔭᐅᕙᑦᑎᓪᓗᒋᑦ.

ᑖᒃᑯᐊᑦ ᐊᕐᕌᒍᖏᑦ ᑕᐃᔅᓱᒪᓂᕋᑖᖑᑎᓪᓗᒋᑦ ᐅᓪᓗᒥ ᐆᒻᒪᑦᑎᐊᖅᑯᑦ ᕿᑭᖅᑖᓗᒻᒥᐅᓄᑦ, ᐊᒻᒪᓗ ᑭᒡᓕᓯᓂᐊᖅᑎᒃᑯᓐᓄᑦ 
ᐅᓂᒃᑳᕆᐊᖅᑐᖃᑦᑕᕐᓂᒃᑯᑦ, ᐃᓄᐃᑦ ᐅᖃᐅᓯᖃᓚᐅᖅᑯᑦ ᐊᑐᖅᓯᒪᔭᑦᑎᓐᓂᑦ ᑕᐃᔅᓱᒪᓂ. ᑖᒃᑯᐊᑦ ᐅᓂᒃᑳᓕᐊᑦ ᑎᑎᖅᑲᐃᓪᓗ 
ᐃᑲᔪᖅᑐᐃᔪᑦ ᐅᕙᑦᑎᓐᓅᖓᕗᑦ. ᑕᒪᓐᓇ ᐱᓕᕆᐊᖑᓯᒪᓂᖓ ᐅᖃᐅᓯᒃᑯᑦ ᐅᓂᒃᑳᓕᐅᖃᑦᑕᕐᓂᕆᕙᑦᑕᑐᖃᕆᔭᖏᓐᓂ ᐃᓄᐃᑦ 
ᑐᙵᕕᒋᔭᐅᓪᓗᓂ ᓇᑭᙶᖅᓯᒪᓂᑦᑎᓐᓄᑦ ᐃᓄᖕᓄᑦ ᐅᓂᒃᑳᖅᑕᐅᑎᓪᓗᒋᑦ, ᐃᓄᐃᑦ ᐅᓂᒃᑳᕐᕕᐅᑎᓪᓗᒋᑦ, ᐃᓄᖕᓄᓪᓗ ᑐᕌᖓᓪᓗᓂ.

ᐅᕙᓐᓄᑦ ᐊᑦᑐᐊᖓᒻᒥᔪᖅ ᐊᓈᓇᑦᓯᐊᕆᓚᐅᖅᑕᕋ ᖃᐅᔨᓚᐅᖅᓯᒪᖏᑦᑕᕋ, ᑐᖁᓚᐅᖅᓯᒪᒻᒪᑦ ᐋᓐᓂᐊᕕᓕᐊᖅᓯᒪᓪᓗᓂ ᖃᓪᓗᓈᓂ 
ᕼᐋᒻᒥᐅᓪᑕᓐᒥ; ᐅᓇ ᐃᕐᙳᑕᓐᓅᖓᕗᖅ, ᑐᑭᓯᒍᓐᓇᕐᓂᐊᕐᒪᑕ ᐃᓚᕗᑦ ᐊᑐᖅᓯᒪᔭᖏᓐᓂᒃ; ᑐᕌᖓᒻᒥᔪᖅ ᒪᒃᑯᓐᓂᖅᓴᓄᑦ ᑲᓇᑕᒥ, 
ᐅᓂᒃᑳᕆᔭᑦᑎᓐᓂ ᑐᑭᓯᒍᓐᓇᕐᓂᐊᒪᑎᑦᑕᐅᖅ.

ᐃᓚᒃᑲᓄᑦᑕᐅᖅ ᑕᐃᒪᐃᒻᒪᑦ, ᑕᐃᒪᐃᒃᑭᕗᖅ ᐊᓯᖏᓐᓄᑦ ᐃᓚᒌᓄᑦ ᓄᓇᑦᑎᓐᓂ.

ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᖅᑲᐅᒪᓇᑦᑎᐊᖅᑐᒥᒃ ᐱᔾᔪᑎᖃᖅᑐᒥᒃ ᐱᓕᕆᐊᒃᓴᐅᓯᒪᕗᖅ ᕿᑭᖅᑕᓂ ᐃᓄᖁᑎᖏᓐᓄᑦ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐅᐱᒍᓱᒻᒪᕆᒃᑭᕗᑦ ᑎᒍᒥᐊᖅᑎᐅᓯᒪᓂᕐᒥᓄᑦ  ᑕᒪᑐᒥᖓ ᐱᓕᕆᐊᕐᒥᒃ.

E7-1865

ᔫ. ᐅᑲᓕᖅ ᐃᔨᑦᓯᐊᖅ ᐊᖓᔪᖅᑳᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐃᖃᓗᐃᑦ, ᓄᓇᕗᑦ 2013

ᐱᒋᐊᕈᑕᐅᔪᖅ  
ᐱᓕᕆᓂᐅᔪᒥ ᕿᑭᖅᑕᓂ 
ᓱᓕᔪᒥᒃ ᑭᓪᓕᓯᓂᐊᖅᑎᓂᑦ
ᐅᓇ ᐱᓕᕆᓂᐅᔪᖅ ᐱᒋᐊᓚᐅᖅᐳᖅ ᓱᕋᐃᓂᐅᔪᒥ ᐊᑯᓂᐅᔪᒥ ᓂᐱᖃᙱᓐᓂᐅᔪᒥ. 1990−ᖏᓐᓂ, ᐃᓄᐃᑦ 
ᐱᓕᕆᓂᖃᕐᔪᐊᓚᐅᖅᐳᑦ ᖃᒪᒋᔭᖃᕐᓂᕐᒥ ᓇᖕᒥᓂᖅ ᐱᓕᕆᐊᕆᔭᖏᓐᓂ ᐅᕘᓇ ᓄᓇᕗᒻᒥ ᓄᓇᑖᕋᓱᐊᕐᓂᕐᒥ ᐊᖏᕈᑎᒥ ᐊᒻᒪ 
ᓴᖅᑭᑎᑕᐅᓂᖓᓂ ᓄᓇᕗᒻᒥ. ᐸᕐᓇᒃᓯᒪᓕᓚᐅᖅᐳᑦ ᖃᐅᔨᓴᕐᓂᕐᒥ ᑕᐃᔅᓱᒪᓂᑐᖃᕐᒥ, ᐃᓚᖃᖅᑐᒥ ᓱᔪᐃᓂᐅᔪᒥ ᐱᓕᕆᓂᐅᔪᒥ 
ᐊᖏᓛᖑᔪᒥ ᐊᓯᔾᔨᕐᓂᐅᔪᒥ, 1950−ᒥ 1975−ᒧᑦ. ᑐᑭᓯᒃᑲᓐᓂᕈᒪᓚᐅᖅᐳᑦ ᓇᖕᒥᓂᖅ ᐃᓅᓯᖏᓐᓂ ᐊᒻᒪ ᑕᐃᒃᑯᓄᖓ 
ᐃᓅᓯᕆᔭᐅᓚᐅᖅᑐᒥ ᐊᖓᔪᖅᑳᖏᓐᓂ, ᐊᑖᑕᑦᑎᐊᒃᑯᖏᓐᓂ ᐊᓈᓇᑦᑎᐊᒃᑯᖏᓐᓂ, ᐊᒻᒪ ᖃᑕᙳᑎᖏᓐᓂ ᖃᖓᐅᓂᐅᔪᒥ 
ᐊᖏᕐᔪᐊᖅᑐᒥ ᓇᓗᓇᖅᑕᐅᓯᒪᔪᒥ ᐆᒪᔪᓄᑦ ᒪᓕᒐᐅᔪᓂ, ᐊᐅᓪᓚᖅᑎᑕᐅᓪᓗᑎᒃ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓂ, 
ᐃᓅᓕᓴᖅᑕᐅᓂᕐᒧᑦ ᐊᐅᓪᓚᖅᑎᑕᐅᕙᓚᐅᖅᑐᓂ, ᐊᖏᐸᓗᒃᑐᒥ ᐃᓄᒋᐊᖑᔪᓂ ᓅᑎᑕᐅᓂᐅᔪᓂ, ᐊᒻᒪ ᓱᕋᒃᓯᒪᔪᓂ 
ᐱᓕᕆᐊᖑᓂᐊᕐᓂᕋᖅᑕᐅᔪᓂ ᐃᒡᓗᖃᖅᑎᑕᐅᓂᕐᒥ ᐊᒻᒪ ᐃᖅᑲᓇᐃᔮᖃᕐᓂᕐᒧᑦ. ᐊᑕᐅᓯᐅᔪᒥ ᐱᓗᐊᖅᑐᒥ ᐃᕐᐱᒋᔭᐅᕐᔪᐊᖅᑐᒥ 
ᐊᒃᓱᕈᕐᓇᕐᓂᐅᔪᒥ ᓇᑭᙶᕐᓂᖓᓂ ᐊᒻᒪ ᐃᓱᒫᓗᓗᐊᕐᓇᑦᑐᒥ ᐃᖅᑲᐅᒪᓂᐅᔪᓂ ᒐᕙᒪᒃᑯᑦ ᐱᓕᕆᐊᕆᔭᖓᓂ ᓄᖑᑎᑦᑎᓂᕐᒥ 
ᕿᒻᒥᓂᑦ (ᐃᓄᐃᑦ ᕿᒧᒃᓯᐅᑎᖏᓐᓂ ᕿᒻᒥᓂ) ᓄᓇᓕᖕᓂᑦ. ᕿᒻᒦᑦ ᐅᑭᖅᑕᐅᒐᔪᓚᐅᖅᐳᑦ ᐃᓂᖅᑎᕆᙱᑦᐊᖅᖢᑎᒃ ᑲᓇᑕᒥ 
ᐸᓖᓯᒃᑯᓐᓂ ᐊᒻᒪ ᐊᓯᖏᓐᓂ, ᕿᒪᐃᓪᓗᑎᒃ ᐊᒥᓱᓂ ᐃᓄᖕᓂ ᐅᑭᐅᒃᑯᑦ ᐃᖏᕐᕋᔾᔪᑎᖃᔮᕈᓐᓃᖅᖢᑎᒃ. ᐃᓕᖅᑯᓯᐅᔪᒥ ᕿᒻᒦᑦ 
ᐱᓪᓚᕆᐅᓚᐅᖅᐳᑦ ᐊᖑᓇᓱᖕᓂᕐᒧᑦ ᐊᒻᒪ ᐊᐅᓪᓛᕐᓂᕐᒧᑦ, ᐊᒻᒪ ᐱᓐᓇᕆᔭᐅᓪᓗᑎᒃ ᐊᐃᑉᐸᕆᔭᐅᓪᓗᑎᒃ, ᐅᓇ ᐱᓕᕆᐊᖑᓂᐅᔪᖅ 
ᐊᒃᑐᖅᓯᓂᖃᕐᔪᐊᓚᐅᖅᐳᖅ ᖃᓄᐃᙱᑦᑎᐊᕐᓂᐅᔪᒥ ᑕᒪᒃᑭᓄᑦ ᐃᓄᖕᓂ ᐃᓚᒌᖑᔪᓄᑦ. ᐊᑐᖅᑕᐅᓂᑯᖓ ᓱᓕ ᐋᓐᓂᕐᓇᖅᐳᖅ 
ᐊᒥᓱᓄᑦ ᐃᓄᖕᓄᑦ ᕿᑭᖅᑕᓂ ᐊᕕᒃᑐᖅᓯᒪᓂᐅᔪᒥ. 

ᐊᑯᓂᒻᒪᕆᐊᓗᒃ, ᐊᒥᓱᑦ ᐃᓄᐃᑦ ᐃᓗᐃᓪᓕᕿᓚᐅᖅᐳᑦ ᓂᐱᖃᕐᓇᑎᒃ. ᐊᓯᖏᑦ ᐅᖃᓪᓚᒃᐸᓚᐅᖅᐳᑦ ᓂᙵᐅᒪᓪᓗᑎᒃ, 
ᐅᔾᔨᕈᓱᒃᖢᑎᒃ ᐊᑐᕐᓂᑯᖏᑦ ᒪᓕᒃᑑᔮᕐᓂᖓᓂ ᐊᑐᖅᑕᐅᕙᒃᑐᒥ ᐊᔪᕐᓇᓚᐅᖅᑐᒥ ᑐᑭᓯᔭᕆᐊᒃᓴᖅ, ᑭᓯᐊᓂ ᐱᒻᒪᕆᐅᓂᖓᓂ 
ᑐᑭᓯᐅᒪᓂᕐᒧᑦ ᐊᑲᐅᙱᓕᐅᕈᑕᐅᔪᓂ ᓄᓇᓕᖕᓂ ᐅᓪᓗᒥᐅᔪᒥ. ᐅᑯᐊ ᐃᒃᐱᒍᓱᖕᓂᐅᔪᑦ ᑐᕌᖅᑎᑦᑎᓚᐅᖅᐳᑦ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᓐᓂᑦ (QIA) ᐊᐱᖅᓱᕐᓂᕐᒥ ᐃᓄᑐᖃᕐᓂ 2004−ᒥ ᐊᔾᔨᒌᙱᑦᑐᓂ ᐊᑲᐅᙱᓕᐅᕈᑕᐅᔪᓂ ᐱᔾᔪᑎᖃᖅᑐᒥ 
ᓅᑎᑕᐅᓂᐅᔪᓂ ᓄᓇᓕᖕᓄᑦ. 2007−ᒥ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᓴᖅᑭᑎᑦᑎᓚᐅᖅᐳᑦ ᕿᑭᖅᑕᓂ ᓱᓕᔪᒥᒃ 
ᑭᓪᓕᓯᓂᐊᖅᑎᓂᑦ (QTC), ᐃᓂᐅᔪᒥ ᐃᓄᐃᑦ ᒪᑐᐃᖓᑦᑎᐊᕐᓗᑎᒃ ᐅᖃᓪᓚᒍᓐᓇᕐᓗᑎᒃ ᐊᔪᕐᓇᖅᑐᓂ ᖃᓄᐃᓐᓂᐅᔪᓂ 
ᐊᕐᕌᒍᒐᓴᓂ ᑭᖑᓂᐊᒍᑦ ᒪᕐᕈᖓᓂ ᓄᓇᕐᔪᐊᒥ ᐅᓇᑕᕐᔪᐊᕐᓂᐅᔪᒥ ᐊᒻᒪ ᑐᑭᓯᐅᒪᒃᑲᓐᓂᕐᓂᕐᒥ ᖃᓄᖅ ᓄᓇᓕᐅᔪᑦ 
ᐋᖅᑭᒃᑕᐅᓚᐅᕐᓂᖏᓐᓂ ᐊᒻᒪ ᐊᑭᓪᓚᕆᖏᑦ ᐊᓯᔾᔨᕐᓂᐅᔪᓄᑦ.

ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ ᖃᐅᔨᓴᖅᑕᐅᓂᐅᔪᖅ ᒪᕐᕉᖕᓂ ᖃᓂᒌᒃᑐᓂ ᐱᔾᔪᑎᓕᖕᓂ ᖃᓄᐃᓕᐅᕐᓂᐅᔪᓂ. ᓯᕗᓪᓕᖅ 
ᑲᑎᖅᓱᐃᓂᕐᒥ ᓱᓕᔪᓂ ᐅᓂᒃᑲᐅᓯᓂ ᖃᓄᐃᓐᓂᐅᓚᐅᖅᑐᓂ ᕿᑎᐊᓂ 1950−ᒥ ᐊᒻᒪ 1975−ᒧᑦ ᐃᓄᖕᓂ ᐊᑐᓚᐅᖅᓯᒪᔪᓂ 
ᐅᕘᓇ ᐊᔪᕐᓇᖅᑐᐊᓗᖕᒥ ᐱᓕᕆᓂᐅᔪᒥ, ᐊᒻᒪᓗᑦᑕᐅᖅ ᕿᑐᕐᙵᖏᓐᓂ ᐃᖅᑲᐅᒪᐃᓐᓇᖅᑐᓂ ᐊᒃᓱᕉᓴᖕᓂᕆᓚᐅᖅᑕᖏᓐᓂ 
ᐊᖓᔪᖅᑳᖏᓐᓂ ᐊᒻᒪ ᐊᓯᖏᓐᓂ ᐃᓚᖏᓐᓂ. ᑲᒥᓴᓇ ᐃᒡᓗᓕᐅᕐᑎ ᐊᒻᒪ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ 
ᐃᖅᑲᓇᐃᔭᖅᑎᖏᑦ ᐊᐅᓪᓛᓚᐅᖅᐳᑦ ᑕᒪᒃᑭᓄᑦ 13−ᖑᔪᓄᑦ ᓄᓇᓕᐅᔪᓂ ᕿᑭᖅᑕᓂ ᐊᕕᒃᑐᖅᓯᒪᓂᐅᔪᒥ ᕿᑎᐊᓂ ᔭᓄᐊᕆ 
2008−ᒥ ᐊᒻᒪ ᒪᐃ 2009−ᒧᑦ, ᐊᒻᒪ ᖃᐃᖁᔨᓪᓗᑎᒃ ᐱᔪᒪᔪᓕᒫᓂᒃ ᓄᓇᖃᖅᑎᐅᔪᓂ ᐅᖃᐅᓯᖃᕐᓂᖏᓐᓂ ᐃᖅᑲᐅᒪᓂᖏᓐᓂ 
ᐊᒻᒪ ᐃᒃᐱᒋᓯᒪᔭᖏᓐᓂ ᖃᓄᖅ ᐃᓅᓯᖏᑦ ᐊᓯᔾᔨᓚᐅᖅᓯᒪᓂᖓᓐᓂ. ᐱᓕᕆᓚᐅᕆᕗᑦ ᑐᓵᑎᑦᑎᓂᐅᔪᓂ ᐃᓄᖕᓄᑦ ᓄᓇᓕᐅᔪᒥ 
ᐋᑐᕚᒥ, ᐊᒻᒪ ᐊᑭᓖᓪᓗᑎᒃ ᐅᑎᒧᑦ ᐳᓚᕋᕐᓂᐅᔪᓂ ᑕᒪᒃᑭᓄᑦ ᓄᓇᓕᐅᔪᓄᑦ 2010 ᐱᒋᐊᕐᓂᐸᓗᐊᓂ ᐅᓂᒃᑳᕆᓂᕐᒥ 
ᓇᓂᔭᐅᓂᐅᔪᓂ ᐊᒻᒪ ᐊᐱᖅᓱᕐᓂᕐᒧᑦ ᐅᖃᐅᓯᒃᓴᐅᔪᓂ ᑐᒃᓯᕋᖅᑕᐅᔪᓄᑦ ᐊᑐᖁᔭᐅᓇᔭᖅᑐᓂ. ᐃᓚᖃᖅᖢᓂ ᐊᐱᖅᓱᖅᑕᐅᓂᐅᔪᓂ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐱᓕᕆᐊᕆᓚᐅᖅᓯᒪᔭᖏᓐᓂ 2004−ᒥ, ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᓱᓕᔪᓂ 
ᐅᓂᒃᑲᐅᓯᓕᐅᓚᐅᖅᐳᑦ 350−ᐸᓗᖕᓂ ᐃᓄᖕᓂ. ᑐᓵᑎᑕᐅᓂᐅᔪᑦ ᐱᓕᕆᐊᖑᓚᐅᖅᐳᑦ ᓴᖑᓴᕋᐃᓐᓂᖅᓴᐅᓪᓗᓂ ᑕᐃᒪᐃᒐᔪᒃᑐᓂ 
ᒪᓕᒐᑎᒍᑦ ᐱᓕᕆᐊᖑᓂᐅᕙᒃᑐᓂ, ᑭᓯᐊᓂ ᓇᓗᓇᐃᖅᓯᓂᕐᒧᑦ ᐱᓪᓚᕆᐅᓂᖓᓂ ᐱᓕᕆᐊᒃᓴᐅᔪᒥ, ᑲᒥᓴᓇ ᐃᒡᓗᓕᐅᕐᑎ 
ᐊᐱᕆᓚᐅᖅᐳᖅ ᑕᒪᒃᑭᓂ ᖁᙱᐊᕐᓂᑰᔪᓂ ᓇᓗᓇᐃᖅᓯᓂᖏᓐᓂ ᐅᖃᕋᔭᕐᓂᖏᓐᓂ ᓱᓕᔪᒥᒃ ᐱᐅᓂᖅᐹᖑᔪᒥ ᖃᐅᔨᒪᓂᖏᓐᓂ. 
ᐃᒃᐱᒍᓱᑦᑎᐊᓚᐅᕆᕗᖅ ᐃᓱᒪᓕᐊᖑᔪᒥ ᓴᓇᔭᐅᔪᒥ ᖃᔅᓯᐊᕐᔪᖕᓂ ᐃᓄᖕᓂ ᐊᑐᕐᓂᑯᖏᓐᓂ ᐊᓯᒧᑦ ᑕᑯᔭᐅᖁᔭᐅᙱᓐᓂᖏᓐᓂ.

ᖄᒃᑲᓐᓂᐊᒍᑦ ᐃᓕᑦᑎᓂᕐᒥ ᖃᓄᐃᓐᓂᐅᔪᓂ ᐊᒻᒪ ᐊᒃᑐᐃᓂᐅᔪᓂ ᐅᕘᓇ ᓱᓕᔪᒥᒃ ᐅᓂᒃᑲᐅᓯᓂᑦ, ᕿᑭᖅᑕᓂ ᓱᓕᔪᒥᒃ 
ᑭᓪᓕᓯᓂᐊᖅᑏᑦ ᐱᔭᕇᖅᓯᓚᐅᕆᕗᑦ ᐱᔭᕆᑐᔪᒥᒃ ᐃᑦᑕᕐᓂᓴᓕᕆᓂᕐᒧᑦ ᐱᓕᕆᐊᖑᔪᒥ ᐊᒻᒪ ᐊᐱᖅᓱᓚᐅᖅᐳᑦ ᖃᓪᓗᓈᓂ 
ᐃᖅᑲᓇᐃᔭᓚᐅᖅᑐᓂ ᐊᕕᒃᑐᖅᓯᒪᓂᐅᔪᒥ ᑕᐃᑲᓂ ᐱᓕᕆᓂᐅᔪᒥ. ᐃᓚᒋᔭᐅᔪᒥ ᐃᓄᖕᓂ ᐊᐱᖅᓱᖅᑕᐅᔪᓂ ᖃᔅᓯᒐᓚᖕᓂ 
ᓄᖅᑲᖓᓕᖅᑐᓂ ᑲᓇᑕᒥ ᐸᓖᓯᐅᓚᐅᖅᑐᓂ, ᒐᕙᒪᒃᑯᓐᓂ ᐱᓕᕆᔨᕐᔪᐊᖑᔪᓂ, ᐊᒻᒪ ᐃᓕᓐᓂᐊᕐᓂᐅᔪᒥ ᖃᐅᔨᓴᖅᑎᐅᔪᓂ.



22ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᓴᓂᑭᓗᐊᖅ ᓄᓇᓕᖕᓂ ᐊᑐᖅᑕᐅᓂᑯᓂ

ᑕᑯᒃᓴᐅᓂᐅᔪᖅ
ᐅᓂᒃᑳᖅᑎᑦ
ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᐊᑭᓕᒃᓴᖃᖅᐳᑦ ᐊᒥᓱᓄᑦ ᐊᖑᑎᓄᑦ ᐊᒻᒪ ᐊᕐᓇᓄᑦ ᐅᐸᓚᐅᖅᑐᓂ ᑲᑎᒪᓂᐅᔪᓄᑦ ᐊᒻᒪ 
ᐊᖏᕐᕋᒥᓂᒃ ᒪᑐᐃᖅᓯᓪᓗᑎᒃ ᑐᓂᓯᓂᕐᒥ ᓱᓕᔪᒥ ᐅᓂᒃᑲᐅᓯᓂᑦ. ᐃᓄᐃᑦ ᑐᙵᓱᒃᑎᑦᑎᑦᑎᐊᓚᐅᖅᐳᑦ ᑭᓪᓕᓯᓂᐊᖅᑎᓂ 
ᓄᓇᓕᖏᓐᓄᑦ ᐊᒻᒪ ᐃᓱᒪᖅᓱᖅᖢᑎᒃ ᐅᖃᓪᓚᓚᐅᖅᐳᑦ ᐊᒻᒪ ᓱᓕᓪᓗᑎᒃ ᐃᓅᓯᖏᓐᓂ. ᐱᓯᒪᙱᒃᑯᑎᒃ ᓱᓕᔪᓂ ᐅᓂᒃᑲᐅᓯᓂᑦ, 
ᑭᓪᓕᓯᓂᐊᖅᑏᑦ ᑕᒪᒃᑭᐅᒪᔪᒥ ᑐᑭᓯᑦᑎᐊᕋᔭᓚᐅᙱᓚᑦ ᐃᓄᖕᓄᑦ ᖃᓄᐃᓐᓂᐅᔪᓂ ᑕᒪᑐᒪᓂ ᐱᓕᕆᓂᐅᔪᒥ ᐊᖏᕐᔪᐊᖅᑐᒥ 
ᓅᓐᓂᐅᔪᒥ. ᑐᓂᓯᓚᐅᕆᕗᑦ ᐃᓱᒪᑦᑎᐊᕐᓂᐅᔪᒥ ᐊᒻᒪ ᐱᐅᔪᒥ ᐅᖃᐅᓯᒃᓴᓕᐊᓂ ᐊᒻᒪ ᐃᒪᐃᖁᔨᓇᔭᕐᓂᐅᔪᓂ ᐱᔾᔪᑎᖃᖅᑐᒥ 
ᖃᓄᐃᑦᑑᓂᖏᓐᓂ ᐊᑐᖁᔭᐅᓇᔭᖅᑐᓂ ᖁᕝᕙᖅᓴᐃᓇᔭᖅᑐᒥ ᓴᐃᒻᒪᖃᑎᒌᖕᓂᐅᔪᒥ ᐃᓄᖕᓂ ᐊᒻᒪ ᒐᕙᒪᐅᔪᓄᑦ. ᑕᒪᒃᑭᐅᒪᔪᒥ 
ᑎᑎᕋᖅᓯᒪᓂᐅᔪᒥ ᐃᓄᖕᓂ ᐃᓚᓕᐅᔾᔭᐅᓯᒪᕗᖅ ᑎᑎᕋᖅᓯᒪᓂᐅᔪᒥ ᐅᓂᒃᑳᖅᑎᓂ  ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ 
ᐃᑭᐊᖅᑭᕕᖓᓐᓂ.

ᐃᑦᑕᕐᓂᓴᓕᕆᓂᕐᒧᑦ ᑎᑎᖅᑲᖁᑕᐅᔪᓂ ᐊᒻᒪ ᐅᖃᓕᒫᒐᓕᐊᓂ
ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ ᖃᐅᔨᓴᕐᓂᐅᔪᒥ ᑲᑎᙵᔪᓂ ᑲᑎᖅᓱᐃᓚᐅᖅᐳᑦ ᐊᒻᒪ ᕿᒥᕐᕈᓪᓗᑎᒃ ᐊᑐᐃᓐᓇᐅᔪᒥ 
ᐃᑦᑕᕐᓂᓴᓕᕆᓂᕐᒥ ᐊᒻᒪ ᒪᕐᕈᖓᓂ ᓇᑭᙶᕐᓂᐅᔪᒥ ᐱᓕᕆᓂᐅᔪᒥ ᑕᐅᑐᒃᑕᑐᐊᖃᑲᐃᓐᓇᕐᓂᐅᔪᒥ, 1950−ᒥ 1975−ᒧᑦ. ᐅᓇ 
ᐃᓚᖃᓚᐅᖅᐳᖅ ᖃᐅᔨᓴᕐᓂᐅᔪᓂ ᐊᑑᑎᓕᖕᓂ ᑎᑎᖅᑲᖁᑕᐅᔪᓂ ᐅᖃᓕᒫᒐᖃᕐᕕᖕᒥ ᐊᒻᒪ ᐃᑦᑕᕐᓂᓴᓕᕆᓂᕐᒧᑦ ᓄᓇᑦᓯᐊᕐᒥ, 
ᑲᓇᑕᒥ ᐸᓖᓯᒃᑯᓐᓂ, ᓂᐅᕕᖅᑎᒃᑯᓐᓂ (Hudson’s Bay Company), ᐊᒻᒪ ᐋᖕᓕᑲᓂ ᐊᒻᒪ ᐃᒃᓯᕋᕐᔪᐊᒃᑯᓐᓂ ᑎᒥᖁᑕᐅᔪᓂ. 
ᑕᐅᓴᓐ−ᒐᓚᖕᓂ ᑎᑎᖅᑲᖁᑕᐅᔪᓂ ᖃᕋᓴᐅᔭᒃᑰᖅᑎᑕᐅᓚᐅᖅᐳᑦ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ ᖃᐅᔨᓴᖅᑕᐅᓂᕐᒧᑦ 
ᑎᑎᕋᖅᓯᒪᔪᓂᒃ ᖃᐅᔨᓴᖅᑕᐅᓯᒪᔪᓂ ᑲᑎᖅᓱᖅᑕᐅᓂᐅᔪᓂ.

ᓄᓇᙳᐊᑦ
ᓄᓇᙳᐊᑦ ᑐᓂᓯᕗᑦ ᐱᒻᒪᕆᐅᔪᓂ ᐅᓂᒃᑳᕆᓯᒪᓂᐅᔪᓂ ᖃᓄᖅ ᐃᓄᐃᑦ ᐃᓅᕙᓚᐅᕐᓂᖏᓐᓂ ᐊᒻᒪ ᐊᑐᖅᖢᑎᒃ ᓄᓇᕗᒻᒥ 
ᐊᕙᓗᓯᒪᔪᒥ ᒫᓐᓇᐅᔪᒥ−ᐅᓪᓗᒥᒥ ᓄᓇᓕᖏᓐᓂ. ᐅᑯᐊ ᓄᓇᙳᐊᑦ ᐊᖏᕐᓂᖃᙱᓚᑦ ᑕᐃᒪᐃᒐᔪᒃᑯᒥ ᐃᓱᒪᒋᔭᐅᓂᐅᔪᒥ 
ᖃᓪᓗᓈᑦ ᓄᓇᖓᓐᓂ ᐅᑭᐅᖅᑕᖅᑐᑦ “ᐃᓄᖃᙱᓐᓂᖓᓂ.” ᖄᒃᑲᓐᓂᐊᒍᑦ ᑕᑯᒃᓴᐅᑎᑦᑎᓂᕐᒥ ᐃᓂᐅᔪᓂ ᐃᓚᒌᑦ 
ᓄᓇᒋᕙᒃᑕᖏᓐᓂ, ᐅᓂᒃᑳᕆᓂᐅᔪᒥ 1900−ᖏᓐᓂ ᓄᓇᙳᐊᓂ ᐃᓚᖃᖅᐳᖅ ᐃᓂᐅᔪᒥ ᐊᑎᖏᓐᓂ ᓇᓗᓇᐃᖅᓯᔪᒥ 
ᖃᓄᖅ ᐃᓄᐃᑦ ᖃᐅᔨᒪᓂᖏᓐᓂ ᐊᒻᒪ ᐊᑐᖅᐸᓚᐅᕐᓂᖏᓐᓂ ᓄᓇᒥ, ᓴᓂᓕᐊᓂ ᐊᐅᓪᓛᖅᐸᖕᓂᖏᓐᓂ ᐊᖅᑯᑎᖏᓐᓂ, 
ᐊᒻᒪ ᐱᐅᓛᖑᔪᓂ ᐃᓂᐅᔪᓂ ᐊᖑᓇᓱᒡᕕᐅᕙᒃᑐᓂ. ᑕᐃᒪᐃᑦᑐᒥ ᑐᓴᒐᒃᓴᓂ ᐋᖅᑭᒃᑕᐅᕙᓪᓕᐊᓕᓚᐅᖅᐳᖅ ᐸᐃᑉᐹᑎᒍᑦ 
1840 ᓯᕗᓂᐊᓂ. ᑭᓯᐊᓂ, ᐃᓚᖏᓐᓂ ᑕᒪᒃᑭᐅᒪᓛᖑᔪᒥ ᓄᓇᙳᐊᓂ ᑕᐃᒃᑯᐊ ᓴᖅᑭᑎᑕᐅᓯᒪᔪᓂ ᐃᓄᖕᓂ ᐃᓄᐃᑦ ᓄᓇᒥ 
ᐊᑐᖅᑕᐅᓂᖓᓄᑦ ᐊᒻᒪ ᐃᓄᖃᕐᓂᖓᓂ ᐱᓕᕆᐊᒃᓴᐅᔪᒥ (1976) ᐊᒻᒪ ᓄᓇᕗᒻᒥ ᓄᓇᙳᐊᖑᔪᒥ (1992).

ᖄᒃᑲᓐᓂᐊᒍᑦ ᑐᓴᒐᒃᓴᐃᑦ (2024 ᑎᑎᕋᖅᓯᒪᓂᐅᔪᖅ)
ᐅᓂᒃᑳᓕᐊᑦ ᑎᑎᕋᖅᑕᐅᒋᐊᙵᓚᐅᖅᑐᑦ 2010−ᒥ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ ᐅᕘᓇ ᑎᓕᐅᕆᔭᐅᓂᖓᓂ 
ᔭᐃᒥᓯ ᐃᒡᓗᓕᐅᕐᑎ, ᑲᒥᓴᓇ, ᐊᒻᒪ ᒫᑕᓕᓐ ᕆᐊᑦᕘᓐ, ᐃᓱᒻᒥᖅᑐᐃᔨ, ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ. ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ ᐱᓕᕆᐊᒃᓴᐅᔪᒧᑦ ᐊᐅᓚᑦᑎᔨᐅᔪᑦ 2013−ᒥ ᐅᑯᐊᖑᓚᐅᖅᐳᑦ ᐸᑕᓂ ᔅᑳᑦ, ᓇᕙᕋᓇ ᐸᕗᕆᑦᔅ, ᐊᒻᒪ ᓵᓐᑐᕋ 
ᖃᐅᓐᓇᖅ.

ᓯᕗᓪᓕᐅᓪᓗᑎᒃ ᑎᑎᕋᖅᑎᐅᔪᑦ ᑕᒪᒃᑭᒐᓚᖕᓂ ᐅᓂᒃᑳᓕᐊᖑᔪᓂ ᐅᑯᐊᖑᓚᐅᖅᐳᑦ ᔫᓕ ᕼᐃᐊᕆᔅ, Contentworks Inc. ᐊᒻᒪ 
ᕕᓕᑉ ᐱ. ᒎᓪᑦᕆᖕ, Ph.D. ᑎᑎᕋᕐᓂᕐᒧᑦ ᐊᒻᒪ ᖃᐅᔨᓴᕐᓂᕐᒧᑦ ᐃᑲᔪᖅᓱᐃᓂᐅᔪᒥ ᑐᓂᔭᐅᓚᐅᖅᐳᖅ ᔫᓐ ᐹᑦ ᒥᓗᕐ, ᕗᕌᓐᓯᔅ ᓚᕙᒃ, 
ᕋᐃᔭᓐ ᓵᑯᓪᑎᓐ, ᕗᐹᖕᒃ ᔭ. ᑕᔅᑐᕐ, ᐋᓇ ᒋᐅᓪᒧᕐ, ᐋᓕᔅ ᒐᓚᐃᔅ, ᑎᕇᓴ ᐃᐊᑯᐸᓕ, ᓇᑖᓴ ᒧᐊᕆᓴᓐ, ᓕᓐᑕ ᕌᑦᕗᑦ ᐊᒻᒪ ᐳᕋᐃᔭᓐ 
ᑳᒧᕆᓐ. 

ᐃᓄᒃᑎᑑᕆᔭᐅᓂᖓᓂ ᑲᑎᙵᓂᐅᔪᑦ ᐅᓂᒃᑳᓕᐊᓄᑦ ᑎᑎᕋᖅᑕᐅᔪᓄᑦ 2013−ᒥ ᐃᓚᖃᓚᐅᖅᐳᑦ ᔭᐃ ᐊᕐᓇᒃᑲᖅ, ᒪᓕ ᑰᓕ, 
ᔪᓕᐊ ᑕᒻᓴᓴᓐ, ᕗᕌᓂᑲ ᑑᕗᕐ, ᐃᓕᓴᐱ ᐃᑭᓪᓗᐊᖅ, ᐃᒪᓕ ᐃᕐᓂᖅ, ᑕᐃᕕᑦ ᔪᐊᓇᓯ, ᓕᐅᓂ ᑲᑉᐱ, ᐳᔾᔪᑦ ᑯᓱᒐᖅ, ᓃᓇ ᑑᑑ, ᐊᒻᒪ 
ᐸᓛᓐᑎᓇ ᑐᓗᒑᕐᔪᒃ. 

ᐱᓕᕆᓂᐅᔪᒥ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓂᑦ ᐊᔪᕐᓇᕋᔭᓚᐅᖅᐳᖅ ᑮᓇᐅᔭᑎᒍᑦ ᐃᑲᔪᖅᓱᐃᓂᖃᓚᐅᙱᒃᑯᓐᓂ ᐅᑯᓇᓂ 
ᑲᑐᔾᔨᖃᑎᒌᖑᔪᓂ: ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ; ᓄᓇᕗᒻᒥ ᑐᙵᕕᒃᑯᑦ; ᒪᑭᕕᒃ ᑎᒥᖁᑕᐅᔪᑦ; ᐅᐊᓪᑐᕐ ᐊᒻᒪ ᑕᖕᑲᓐ ᒍᐊᑕᓐ 
ᑐᙵᕕᐅᔪᒥ; ᕘᖅᑎᐊ; ᐃᓄᐃᑦ ᖃᖓᑕᓲᖓ;  ᐅᓈᓕᒃ ᖃᖓᑕᓲᖅᑏᑦ; ᑭᐊᓐ ᐳᐊᕆᒃ ᖃᖓᑕᓲᖅᑏᑦ ᓕᒥᑎᑦ.



23ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᓴᓂᑭᓗᐊᖅ ᓄᓇᓕᖕᓂ ᐊᑐᖅᑕᐅᓂᑯᓂ

ᐊᒥᓱᓂ ᐊᕐᕌᒎᔪᓂ, ᐃᓄᐃᑦ ᐃᓄᑐᖃᐃᑦ ᕿᑭᖅᑕᓂ (ᕿᑭᖅᑖᓗᖕᒥ) ᐊᕕᒃᑐᖅᓯᒪᓂᐅᔪᒥ ᐸᒡᕕᓵᕆᔭᐅᓂᖏᓐᓂ 
ᐃᓗᑐᔪᒥ ᐃᔨᖅᓯᒪᓂᐅᔪᒥ ᔭᒐᐃᓂᐅᔪᒥ ᐃᖅᑲᐅᒪᓪᓗᑎᒃ ᖃᓄᖅ ᐃᓅᓯᖏᑦ ᐊᓯᔾᔨᓚᐅᕐᓂᖏᓐᓂ ᐊᕐᕌᒍᒐᓴᓂ 
1950 ᑭᖑᓂᐊᓂ. ᐱᔾᔪᑎᖃᖅᑐᓂ ᐅᓂᒃᑳᓕᐊᓂ ᐊᒻᒪ ᐊᓯᐊᒎᖅᑐᓂ ᖃᐅᔨᓴᖅᑕᐅᓂᐅᔪᓂ ᐆᒥᖓ ᑲᑎᙵᓂᐅᔪᒥ 
ᕿᒥᕐᕈᕗᖅ ᐱᔾᔪᑎᖃᖅᑐᓂ ᓴᖅᑭᓚᐅᖅᑐᓂ ᐱᓕᕆᑎᓪᓗᒋᑦ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓂᑦ. 
ᐱᒋᐊᓚᐅᖅᑐᒥ ᑐᑭᓯᒋᐊᕐᓂᕐᒥ ᖃᐅᔨᒐᓱᖕᓂᐅᔪᒥ ᑐᖁᕋᐃᓂᐅᔪᒥ ᕿᒧᒃᓯᐅᑎᓂ ᕿᒻᒥᓂᑦ ᕿᓚᒻᒥᐅᔪᒥ 
ᐱᕈᓚᐅᖅᐳᖅ ᐃᓚᖃᕐᓂᖓᓂ ᐊᓯᖏᓐᓂ ᐊᑐᖅᑕᐅᓂᑯᓂ ᑲᒪᓇᖅᑐᓂ ᐱᖅᑯᓯᕆᙱᑕᓄᑦ ᐱᐅᓯᖃᓕᖅᑎᑕᐅᓂᕐᒥ 
ᐊᓯᔾᔨᕐᓂᐅᔪᓂ.

ᑲᒥᓴᓇ ᔭᐃᒥᓯ ᐃᒡᓗᓕᐅᕐᑎᐅᑉ ᑭᖑᓪᓕᖅᐹᖑᔪᒥ ᐅᓂᒃᑳᓕᐊᖓ, ᑕᐃᒎᓯᓕᖕᒥ ᑎᑭᐅᑎᓂᖅ ᓴᐃᒻᒪᖃᑎᒌᖕᓂᕐᒥ, 
ᐊᒻᒪ 22−ᖑᔪᓂ ᐃᓚᒋᔭᐅᔪᓂ ᐱᔾᔪᑎᖃᖅᑐᓂ ᐊᒻᒪ ᑕᐃᔅᓱᒪᓂᑐᖃᖅ ᐅᓂᒃᑳᓕᐊᓂ ᑎᑎᕋᖅᑕᐅᔪᓂ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖑᔪᓂ ᐃᓄᒃᑎᑐᑦ ᐊᒻᒪ ᖃᓪᓗᓈᑎᑐᑦ ᓄᕕᓯᕗᖅ ᑕᑯᒃᓴᐅᓂᐅᔪᒥ ᓱᓕᔪᒥᒃ ᐅᓂᒃᑲᐅᓯᓂᑦ ᐊᒻᒪ 
ᑎᑎᖅᑲᖁᑕᐅᔪᓂ ᑲᑎᖅᓱᖅᑕᐅᔪᓂ ᑕᐃᑲᓂ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓂᑦ ᒪᓕᒃᑐᒥ 1950-1975−ᒧᑦ 
ᐱᓕᕆᓂᐅᔪᒥ.

ᐅᓂᒃᑳᓕᐊᓂ ᑲᑎᖅᓱᐃᓯᒪᓂᐅᔪᑦ
ᐃᓗᓯᑦᑎᒍᑦ ᖃᓄᐃᓐᖏᓯᐊᕐᓂᖅ 
1950-1975

ᑭᓪᓕᓯᓂᐊᖅᑏᑦ 
ᑭᖑᓪᓕᐹᕐᓯᐅᑎᒋᓪᓗᒋᑦ 
ᐅᓂᒃᑳᖏᑦ: ᑲᔪᓯᑎᑦᑎᓂᖅ 
ᓴᐃᒻᒪᖃᑎᒌᓐᓂᕐᒥ

ᕿᒥᕐᕈᔭᐅᓂᖏᑦ ᐸᓖᓯᒃᑯᑦ ᐊᒻᒪᓗ 
ᐃᓄᐃᑦ ᕿᒻᒦᔭᖅᑕᐅᓂᖏᑕ 
ᒥᒃᓵᓄᑦ ᐅᓂᒃᑳᑦ

ᐃᒃᐱᐊᕐᔪᒃ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᑲᖏᖅᑐᒑᐱᒃ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᐊᐅᓱᐃᑦᑐᖅ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᐃᒡᓗᓕᒃ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᐃᒡᓗᓕᕆᓂᖅ ᐃᒡᓗᓕᕆᔨᑦ 
ᕿᑭᕐᑖᓗᖕᓂ 1950-1975

ᐃᓕᓐᓂᐊᕐᓂᖅ ᕿᑭᖅᑖᓗ  
1950-1975

ᐃᖃᓗᐃᑦ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᑭᒻᒥᕈᑦ ᓄᓇᓕᖕᓂ ᐊᑐᖅᑕᐅᓂᑯᓂ, 
1950-1975

ᑭᙵᐃᑦ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᓅᒋᐊᕐᓂᖏᑦ ᐃᓄᐃᑦ ᐃᓅᓯᖏᑦᑕ 
1950-1975

ᐱᐅᓯᐅᓯᒪᔪᖅ ᐸᓖᓯᓄᑦ 
ᕿᑭᖅᑖᓗᒻᒥ 1950-1975

ᐸᖕᓂᖅᑑᖅ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᐱᕙᓪᓕᐊᔪᓕᕆᓂᖅ 
ᒪᑭᒪᔾᔪᑎᔅᓴᓕᕆᓂᖅ ᕿᑭᖅᑖᓗᒻᒥ 
1950-1975

ᒥᑦᑎᒪᑕᓕᒃ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᕿᑭᖅᑕᕐᔪᐊᖅᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᕿᒻᒦᑦ 1950-1975

ᖃᐅᓱᐃᑦᑐᖅ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᓴᓂᑭᓗᐊᖅ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᓴᓂᕋᔭᒃ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᐃᓱᒪᒋᐊᓐᖓᐅᑎᖏᑦ 
ᑲᓇᑕᒥ ᓵᓚᖃᑖᖅᑲᕐᓂᕐᒥᑦ: 
ᒐᕙᒪᒃᑯᑦ ᐊᖏᔪᖅᑲᐅᑎᑦ 
ᐱᔪᓐᓇᐅᑎᖃᖅᑐᑎᒃ ᐊᒻᒪᓗ 
ᕿᑭᖅᑖᓗᒻᒥ


